
КАНЦЭПЦЫЯ МОЛАДЗЕВАЙ ПАЛІТЫКІ
Паводле аўтараў, гэта першы ў гісторыі краіны дакумент, які прадстаўляе сістэмны 

падыход да фармулявання моладзевай палітыкі...

СЕПАРАТЫЗМ ПА-АМЕРЫКАНСКУ
Губернатар Тэхасу прыгразіў Абаме выхадам штату са складу ЗША, калі той не зменіць 
курс. Ці ёсць шанец у амерыканскіх сепаратыстаў?

АБ’ЕКТ ДЛЯ АПАЗІЦЫЙНАЙ 
СТРАТЭГІІ

Сяргей НІКАЛЮК

Тэма дыялогу паміж уладай 
і апазіцыяй паўстала 
не ўчора. Дастаткова 
прыгадаць апошні Кангрэс 
дэмакратычных сілаў, на якім 
была прынята стратэгія, што 
прадугледжвала развіццё 
палітычнага працэсу ў 
Беларусі «эвалюцыйным 
шляхам у бок дэмакратызацыі 
на аснове ўзгодненых 
дзеянняў дэмакратычных 
сілаў і ўлады». Зразумела, 
што «ўзгодненым дзеянням» 
павінен быў папярэднічаць 
перагаворны працэс «з 
удзелам дэмакратычных 
палітычных сілаў і грамадскіх 
арганізацый Беларусі».

Аднак улада на «ўзгодненыя 
дзеянні» не пайшла. Яна заня-
лася сваёй звыклай справай: 
арыштамі партыйных акты-
вістаў, ганеннямі на недзяржаў-
ную прэсу і далей па спісе.

Прыхільнікаў пагаварыць 
і пасупрацоўнічаць у шэрагах 
апазіцыянераў ад гэтага менш 
не стала. Наадварот, эканамічны 
крызіс, які напаткаў-такі нашу 
краіну ў канцы мінулага года, 
натхніў шмат каго на новыя 
ініцыятывы. А некаторых нават 
на такія «ініцыятывы», якія ўжо 
немагчыма ахарактарызаваць 
у катэгорыях дыялогу, хутчэй 
яны падыходзяць пад азначэнні 
«капітуляцыя», «калабарацыя», 

«змена сцягоў»… Ацэнкі, якія 
ўжо атрымалі суаўтары вялікага 
інтэрв’ю ў «Советской Белорус-
сии» — аглядальнік газеты Вя-
часлаў Оргіш (да нядаўняга часу 
аглядальнік «Народнай волі») 
і старшыня БСДП (Грамада) 
Анатоль Ляўковіч. Аспрэчваючы 
саміх сябе ўчорашніх, яны напі-
салі такую апалагетыку рэжыму, 
на якую нават чыноўны люд не 
адважваўся.

Агульная небяспека

Лозунг «Айчына ў небяспе-
цы!» з кожным днём робіцца ўсё 
больш папулярным. Айчына ж 
у нас адна на ўсіх, а таму варта 
аб’яднацца перад агульнай бя-
дой. Але вось пытанне: адкуль 
і ад каго зыходзіць бяда? Гэта 
якраз і падзяляе грамадства 
на прыхільнікаў і апанентаў 
улады. Гэтак жа, як і ацэнкі на 
адрас тых, хто з апанентаў ула-
ды раптам ператвараецца ў яе 
апалагетаў. 

Але не толькі прадчуванне 
агульнай надыходзячай бяды 
сілкуе калабарацыяністаў у 
шэрагах апазіцыі. Да гэтага 
падштурхоўвае і безвыніковасць 
шматгадовага адкрытага супра-
цьстаяння рэжыму, памножаная 
на запозненае ўсведамленне таго 
сумнага факту, што большасці 
беларусаў гэты самы рэжым 
падабаецца. Кажучы навукова, 
улада ў Беларусі з’яўляецца 
легітымнай, г. зн. грамадства 
прымае гэту ўладу і добраахвот-
на выконвае яе распараджэнні. 
Такія рамачныя ўмовы. Яны 
аб’ектыўныя, а таму любая спро-
ба пабудаваць апазіцыйную 
стратэгію без іх уліку ператва-
раецца, у лепшым выпадку, у 
палітычную манілаўшчыну.

Крытычных выказванняў на 
адрас партыйнай апазіцыі з боку 
экспертнай супольнасці заўсёды 
хапала. Большасць з іх варта 
прызнаць справядлівымі. Але з 
чым цяжка пагадзіцца, дык гэта 
з абвінавачваннямі ў сталых элек-
таральных паразах.

Аўтарытарная ўлада — а ў 
тым, што ўлада ў Беларусі аўта-
рытарная, лічу, сумнявацца не 
даводзіцца, — гэта ўлада, якая 
падаўжае сваё існаванне шляхам 
маніпуляцыі вынікамі выба-
раў. Ці можна было перамагчы 
такую ўладу на выбарах ва ўмо-
вах устойлівага росту рэальных 
прыбыткаў насельніцтва? Пад-
кажыце, дзе і калі быў створаны 
адпаведны прэцэдэнт? Але і ў 
дэмакратычных краінах устойлі-

вы рост прыбыткаў насельніцтва 
з’яўляецца надзейным гарантам 
пралангацыі паўнамоцтваў палі-
тычных сілаў, якія здолелі гэты 
рост забяспечыць.

Расколатае грамадства

Таму, як ні сумна, даводзіцца 
прызнаць, што пасля 1996 года 
ніякіх шанцаў на перамогу апазі-
цыя не мела. Дык ці быў тады 
сэнс у апазіцыйнай дзейнасці, 
а калі быў, то ў чым ён заклю-
чаўся? Адказ на першую частку 
пытання бессэнсоўна шукаць у 
экспертнай супольнасці, бо гэта 
пытанне выключна ўласнага вы-
бару. Безумоўна, прыемна выйсці 
на вуліцу і далучыцца да сто-
тысячнай калоны аднадумцаў, 

якая рашуча накіроўваецца да 
рэзідэнцыі «апошняга дыкта-
тара Еўропы». Ну а калі вуліца 
пустая, або колькасць людзей у 
пагонах шматкроць пераўзыход-
зіць колькасць пратэстантаў? 
Тут магчымы варыянты, але, у 
любым выпадку, выбар кожны 
для сябе павінен зрабіць сам і 
асабіста несці адказнасць за яго 
наступствы. 

Для адказу на другую частку 
пытання звернемся да вынікаў 
шматгадовых сацыялагічных 
даследаванняў, якія адназначна 
фіксуюць, што партыйнымі акты-
вістамі спіс непрыхільнікаў аўта-
рытарнага рэжыму ў Беларусі не 
абмяжоўваецца. 

Працяг на стар. 4 �

У ГОМЕЛІ МІТЫНГУ НЕ БУДЗЕ
�НАВІНЫ РЭГІЁНАЎ

ЛЕЛЬЧЫЦЫ. ЯК ЛЯЧЫЛІ АПАЗІЦЫЯНЕРА

Сябра АГП Мікалай Гаўрыленка напісаў заяву на імя 
начальніка Гомельскага абласнога ўпраўлення аховы 
здароўя, у якім прыводзіць факты яго пераследу 
мясцовымі ўладамі за грамадскую дзейнасць нават 
у лякарні і просіць правядзення афіцыйнай праверкі.

2 красавіка Мікалай Гаўрыленка быў змешчаны ў тэрапеўтычнае аддзялен-
не Лельчыцкай лякарні са скаргамі на сардэчны боль.

Ужо ранкам 5 красавіка адзін з хворых яму распавядаў, што напярэдадні 4 
красавіка ў 20 гадзін у лякарні адбыўся сход медыкаў і пацыентаў, які зладзілі 
прадстаўнікі райвыканкама. Апошнія распавядалі пра амаральныя і нават 
злачынныя дзеянні Гаўрыленкі. Казалі, што ён збівае жонку, састарэлую маці, 
за якой даглядае. 

На наступны дзень большасць хворых і персаналу сталі адмоўна ставіцца 
да Гаўрыленкі. Некаторыя называлі яго «фашыстам». Таму 7 красавіка Мікалай 
Гаўрыленка быў вымушаны датэрмінова спыніць лячэнне.

БЯРОЗА. НАЙПЕРШ ТВОРЧАСЦЬ СВАІХ

У год Роднай Зямлі мясцовы гісторыка-краязнаўчы музей 
актыўна прапагандуе творчасць мастакоў — ураджэнцаў 
Бярозаўшчыны, якія ў сваіх творах паказваюць гісторыю, 
сучаснасць і прыроду краю.

«Вобразы роднага краю» — так называецца персанальная выстава 
работ сябра Саюза мастакоў Беларусі С. І. Казака, якая адкрыта ў «Галерэі 
мастацтваў». Ураджэнец вёскі Рэвяцічы стаў першым прафесійным маста-
ком Бярозаўшчыны, за якім пацягнуліся іншыя прафесійныя людзі. Землякі 
на яго палотнах пазнаюць царкву ў Рэвяцічах, катрузманскі манастыр у 
Бярозе, касцёл Пуслоўскіх у Песках, раку Ясельду і многія іншыя месцы 
гэтага краю.

АСТРАВЕЦ. ДЫСКУСІЯ НЕ АТРЫМАЛАСЯ

Астравецкі райвыканкам адмовіў прадстаўнікам грамадскай 
ініцыятывы «Астравецкая атамная — гэта злачынства» 
ў прадстаўленні кінатэатра «Астравец», дзе 24 красавіка 
планавалася правесці дыскусію наконт пабудовы АЭС. 

Д а  ўд з е л у  ў 
дыскусіі  запра-
шаліся навукоў-
ц ы ,  ч ы н о ў н і к і , 
журналісты. Па 
дазвол актывіс-
т ы  з в я р т а л і с я 
да кіраўніка Ад-
міністрацыі прэзі-
дэнта Уладзіміра 
Макея і старшыні 
Гродзенскага аб-
лвыканкама Улад-

зіміра Саўчанкі. Адказалі толькі мясцовыя ўлады: у памяшканні кінатэатра 
ў гэты час адбудуцца святочныя мерапрыемствы. 

ШАРКАЎШЧЫНА. БРСМ ДОІЦЬ КАРОЎ

Мясцовае аддзяленне БРСМ праявіла ініцыятыву — 
стварыла клуб маладых аператараў машыннага даення. 

Пра гэта можна даведацца на сайце АА БРСМ, дзе паведамляецца, 
што ў клуба ёсць статут, дзе вызначаны мэты і задачы. Адна з іх — «па-
пулярызацыя сельскагаспадарчай працы і сельскагаспадарчых пра-
фесій». «Моладзь пакалення next даказвае справамі, што будучае нашай 
дзяржавы ў надзейных руках», — падкрэсліваецца ў паведамленні аб 
стварэнні клуба.

ПАМЕЖЖА. ВЫЕЗД БУДЗЕ СПРОШЧАНЫ

У хуткім часе жыхары дзевяці беларускіх гарадоў: Гродна, 
Ліды, Астраўца, Ашмян, Смаргоні, Шчучына, Мядзела, 
Паставаў і Браслава, што ўваходзяць у памежную зону з 
Літвой, змогуць перасякаць мяжу па спрошчанай схеме.

Пра гэта заявіў прэс-аташэ амбасады РБ у Вільні. Акрамя буйных гарадоў 
у памежную зону ўключаны асобныя зоны па сельсаветах.

Зону спрошчанага пераходу плануецца ўвесці для жыхароў Беларусі і Літвы. 
Яна распаўсюджваецца на 50 кіламетраў па абодва бакі мяжы. Згодна слоў 
прэс-аташэ, неўзабаве чакаецца чарговы раунд беларуска-літоўскіх перамоў 
па гэтаму пытанню.

Падрыхтаваў Язэп Палубятка

 «НАША ВЯСНА» ЗНОЎ НЕ ЗАРЭГІСТРАВАНА

КУРАПАЦКАЯ СПРАВА

Гомельскі гарвыканкам 
адмовіў кіраўнікам і 
актывістам Аб’яднаных 
дэмакратычных сілў у 
правядзенні мітынгу, 
прымеркаванага да 23-
й гадавіны аварыі на 
Чарнобыльскай АЭС. 

Заяўку на правядзенне мерап-
рыемства, пададзеную ў гарвы-
канкам 10 красавіка, падпісалі 
адзін з лідэраў прадпрымаль-
ніцкага руху Віктар Гарбачоў, 
старшыня АГП Анатоль Лябед-
зька, першы сакратар ЦК ПКБ 
Сяргей Калякін, лідэр гомельскай 

кааліцыі АДС Уладзімір Кацора, 
старшыня абласной арганізацыі 
АГП Васіль Палякоў і першы сак-
ратар Гомельскага абкама ПКБ 
Уладзімір Сякерка. 

Як паведаміў Васіль Палякоў, 
правядзеннем масавага мерапры-
емства лідэры апазіцыі мелі на-
мер звярнуць увагу грамадскасці 
на нявырашаныя чарнобыльскія 
праблемы і абмеркаваць бягучую 
сацыяльна-эканамічную сітуа-
цыю ў краіне. 

Паводле яго слоў, адмова была 
стандартнай — улады спаслаліся 
на адсутнасць дамоваў з каму-
нальнымі службамі, міліцыяй 
і медыцынскай дапамогай. За 
апошнія тры гады ў Гомелі не 

было дазволена ні адно масавае 
мерапрыемства, ініцыяванае 
апазіцыяй. 

Нягледзячы на гэта актывісты 
апазіцыі маюць намер правесці 
шэраг мерапрыемстваў, пры-
меркаваных да гадавіны чарно-
быльскай трагедыі. Паводле слоў 
Палякова, на 24–26 красавіка за-
планаваныя паездкі і ўскладанне 
кветак да мемарыялаў і помнікаў 
ахвярам аварыі на ЧАЭС і адселе-
ным вёскам у Карме, Чачэрску, 
Ветцы, Нароўлі, Хойніках і Брагі-
не. 26 красавіка ў Гомелі актывіс-
ты апазіцыі плануюць правесці 
круглы стол «Чарнобыль — праз 
23 гады. Няўлічаныя ўрокі».

БелаПАН

Генадзь КЕСНЕР

22 красавіка Вярхоўны 
Суд Беларусі адмовіў у 
задавальненні скаргі на 
рашэнне Міністэрства юстыцыі 
аб адмове ў рэгістрацыі 
Праваабарончага грамадскага 
аб’яднання «Наша вясна».

Па словах праваабаронцы 
Валянціна Стэфановіча, у аснову 
рашэння Вярхоўны Суд паклаў 
тое, што ў рэгістрацыйных да-
кументах меўся шэраг недахо-
паў, напрыклад, у спісе сябраў 
Рады не былі ўказаны тэлефоны 
некаторых асобаў, а таксама 
адсутнічалі звесткі пра абран-
не сакратара і вядучага сходу 
ў пратаколе агульнага сходу, 
адсутнічала назва арганізацыі 
ў квітанцыі аб аплаце дзяржаў-
най пошліны за рэгістрацыю 
арганізацыі.

«Наш аргумент пра тое, што 
гэтыя недахопы маглі быць вы-
праўлены ў працэсе рэгістрацыі, 
суд прызнаў неабгрунтаваным, 
гэта значыць, што прадастаў-
ленне адтэрміноўкі ў рэгіст-

рацыі з’яўляецца правам, а не 
абавязкам рэгіструючага органа, 
— адзначае Валянцін Стэфа-
новіч. — У той жа час, суд паклаў 
у рашэнне тое, што аргумент 
Міністэрства юстыцыі, нібыта 
сход не адбываўся або адбываўся 
не ў поўным аб’ёме ўдзельнікаў 
схода, з’яўляецца неабгрунтава-
ным і недаказаным, як і іншыя 
аргументы Мінюста. Мы не 
згодны з такім рашэннем, таму 
што ў артыкуле 15 Закона аб 
грамадскіх аб’яднаннях даклад-
на выкладзены падставы, пры 

якіх грамадскаму аб’яднанню 
адмаўляецца ў рэгістрацыі. Гэты 
спіс не падлягае пашыранаму 
тлумачэнню, таму мы лічым, 
што намі пры рэгістрацыі не 
былі дапушчаны памылкі, ука-
заныя ў гэтым пераліку. І таму 
Міністэрства юстыцыі павінна 
было прадаставіць нам адтэр-
міноўку для выпраўлення гэтых 
недахопаў». 

Аргумент пра тое, што гэта 
права, а не абавязак рэгіструю-
чага органа, па словах Валянці-
на Стэфановіча, сведчыць пра 
тое, што Міністэрства юстыцыі 
можа падыходзіць да розных 
арганізацыяў з падвоенымі стан-
дартамі. «Калі няма крытэраў 
прадастаўлення такой адтэрмі-
ноўкі, гэта можа прыводзіць да 
дыскрымінацыйных захадаў у 
дачыненні да розных арганіза-
цый», — лічыць юрыст.

Рашэнне Вярхоўнага Суда 
будзе абскарджана ў парадку на-
гляду на імя старшыні Вярхоў-
нага Суда. Апроч таго, паведа-
міў Валянцін Стэфановіч, найб-
ліжэйшым часам у Міністэрства 
юстыцыі зноў будуць пададзены 
дакументы на рэгістрацыю 
Праваабарончага грамадскага 
аб’яднання «Наша вясна».

�ВАНДАЛІЗМ

Да 27 красавіка будзе 
праводзіцца праверка 
наяўнасці або адсутнасці 
падстаў для распачынання 
крымінальнай справы па 
факце знішчэння невядомымі 
ў Курапатах памятных крыжоў, 
паведаміў супрацоўнік 
Бараўлянскага аддзела 
Мінскага РУУС, які пажадаў 
застацца невядомым. 

Паводле яго слоў, рашэнне пра 
распачынанне або адмову ў рас-
пачынанні крымінальнай спра-
вы будзе прынята праз 10 дзён з 
моманту паступлення ў аддзел 
заявы прадстаўнікоў грамадскас-
ці пра факт вандалізму. 

Нагадаем, у Курапатах невя-
домыя зламалі шэсць мемары-

яльных крыжоў, устаноўленых 
грамадскасцю па межах урочыш-
ча. Чатыры крыжы знішчаны на 
ўсходняй ускраіне Курапат, два 
— на паўночнай, якая прымыкае 
да аўтадарогі Заслаўе — Калод-
зішчы. 

Як паведаміў сакратар Кансер-
ватыўна-хрысціянскай партыі 
— БНФ Валерый Буйвал, зла-
маныя крыжы былі знойдзены 
актывістамі арганізацыі раніцай 
17 красавіка. Ён лічыць, што зла-
чынцаў трэба шукаць у асярод-
дзі сатаністаў або прарасійскіх 
неафашысцкіх структур, якія 
ажыццявілі гэты акт вандалізму 
напярэдадні праваслаўнага Вялі-
кадня і Радаўніцы. 

«Выкліканыя на месца зла-
чынства супрацоўнікі Бараўлянс-
кага аддзела правялі неабходныя 
следчыя дзеянні, у тым ліку 
фотаздымкі, абмеры і апытанні 

актывістаў КХП—БНФ», — сказаў 
Буйвал. 

Варта зазначыць, што да 30 
красавіка Мінскім РУУС працяг-
ваецца расследаванне крыміналь-
най справы па факце знішчэння 
памятных крыжоў у Курапатах 
двума непаўналетнімі мінчанамі, 
затрыманымі на месцы злачынс-
тва 1 лістапада 2008 года грамад-
скімі актывістамі Аляксандрам 
Макавым і Алегам Свірыдавым. 
Апрача таго, 4 красавіка Мінс-
кае РУУС распачало яшчэ адну 
крымінальную справу па факце 
апаганьвання 2–3 красавіка двух 
пахаванняў у Курапатах. 

10 красавіка старшыня Беларус-
кага добраахвотнага таварыства 
аховы помнікаў гісторыі і культу-
ры Антон Астаповіч прапанаваў 
Міністэрству ўнутраных спраў 
арганізаваць пастаяннае пешае 
патруляванне ўрочышча Курапаты 
сіламі вайскоўцаў воінскай часці 
3310 — другой асобнай спецыяльнай 
брыгады міліцыі, што дыслакуецца 
ў вёсцы Аколіца Мінскага раёна. 

БелаПАН

Алесь Бяляцкі

�ТЫДНЁВЫ АГЛЯД

Сяргей САЛАЎЁЎ

«І ўсе навокал казалі: 
«Дамогся-такі свайго», 
— гэты радок са знакамітай 
песні Чыжа як найбольш 
падыходзіць да сітуацыі з 
запрашэннем Аляксандра 
Лукашэнкі на саміт 
«Усходняга партнёрства». 
Гэты саміт адбудзецца ў 
Празе 7 мая.

Карэл Шварцэнберг, міністр 
замежных спраў Чэхіі, якая стар-
шынствуе ў ЕС, перадаў прэзідэнту 
Беларусі Аляксандру Лукашэнку 
запрашэнне ўзяць удзел ва ўста-
ноўчым саміце праграмы Еўраса-
юза «Усходняе партнёрства», што 
пройдзе 7 мая ў Празе. Пра гэта 
паведаміў журналістам міністр 
замежных спраў Беларусі Сяргей 
Мартынаў. 

Паводле слоў Шварцэнберга, 
беларускі прэзідэнт пакуль не 
пацвердзіў свой асабісты ўдзел у 
саміце. Чэшскі міністр адзначыў, 
што Беларусь самастойна выра-
шыць, як яна будзе прадстаўлена 
на саміце ў Празе. 

Аднак потым, знаходзячыся 
з візітам у сталіцы Латвіі, міністр 
замежных спраў Беларусі Сяргей 
Мартынаў пацвердзіў, што Аляк-
сандр Лукашэнка разам з іншымі 
кіраўнікамі постсавецкіх краін 
— удзельніц праграмы «Усходняе 
партнёрства» будзе прысутнічаць 
на саміце ЕС у Празе.

Рашэнне пра запрашэнне Аляк-
сандра Лукашэнкі ў Прагу выклі-
кала вялікае ўзрушэнне не толькі 
ў Беларусі, але і за мяжой. Вядо-
мыя беларускія палітыкі заклікалі 
Еўрасаюз не запрашаць у Прагу 
на ўстаноўчы саміт праграмы «Ус-
ходняе партнёрства» Аляксандра 
Лукашэнку. Пра гэта гаворыцца 
ў заяве, падпісанай старшынёй 
Рады БНР Івонкай Сурвілай, лідэ-
рам Кансерватыўна-хрысціянскай 
партыі — БНФ Зянонам Пазьняком, 
старшынёй Беларускай сацыял-дэ-
макратычнай Грамады Станіславам 
Шушкевічам і экс-кандыдатам у 
прэзідэнты ў Беларусі Аляксандрам 
Казуліным. 

«Запрашэнне Лукашэнкі на саміт 
будзе знакавым дзеяннем, якое 
фактычна легітымізуе дыктатуру, 
скасуе незаконнасць яе ўлады і 
прынятых антыпраўных рашэнняў, 
— гаворыцца ў заяве. — Вынікам 
запрашэння Лукашэнкі ў Прагу 
будуць узмацненне рэпрэсій і эт-
нацыду беларусаў, ціску на народ, 
пераследу па палітычных прычы-
нах за іншадумства».

Прэзідэнт Чэхіі Вацлаў Клаўс 
здзіўлены запрашэннем Аляксан-
дра Лукашэнкі на саміт «Усходняга 
партнёрства», паведамляе агенцтва 
«Франс Прэс». Прэс-служба чэшс-
кага лідэра распаўсюдзіла заяву, у 
якой В. Клаўс выказвае здзіўленне 
«двайнымі стандартамі» і «інфармуе, 

што не пацісне руку Лукашэнку і не 
прыме яго ў сваёй рэзідэнцыі».

Ацэнкі гэтага кроку ЕС былі са-
мыя розныя, — ад цалкам станоўчых 
да цалкам адмоўных. Але, на маю, 
думку, хай Аляксандр Лукашэнка 
з’ездзіць у Прагу. Нават з Колем.

Прага — цудоўны горад. Мой 
самы любімы і самы прыгожы. Хай 
Аляксандр Рыгоравіч паглядзіць 
на Вацлаўскі пляц, прагуляецца па 
Карлавым мосце, пабудзе ў Вышэг-
радзе... Сустрэнецца з нашымі, як 
кажуць чэхі, «упырхлікамі», — палі-
тычнымі ўцекачамі. Там добрая 
беларуская дыяспара. Можа, калі 
ён пабачыць прыгажосць Прагі, то 
дасць у косці нашым «архітэкта-
рам», якія зараз вядуць работы ў 
Лошыцы, на Камсамольскім возеры, 
і адменіць рашэнне пра будаўніцтва 
атамнай станцыі ў Астраўцы. У краі, 
які найбольш багаты старажытнымі 
сядзібамі, цэрквамі і касцёламі.

А можа, у яго ўзнікне жаданне і 
самому застацца ў Празе? Па лініі 
палітычнага прытулку? З іншага 
боку, навошта такой маленькай 
краіне такое вялікае шчасце?

Можа, Аляксандр Рыгоравіч у 
Празе вып’е сапраўднага піва, якое 
не дае спакою нашым дэпутатам.

У Беларусі плануецца ўстанавіць 
адміністрацыйную адказнасць за 
распіццё піва і слабаалкагольных 
напояў у грамадскіх месцах. Пра 
гэта паведаміў старшыня пастаян-
най камісіі палаты прадстаўнікоў па 
заканадаўстве і судова-прававых 
пытаннях Мікалай Самасейка.

Такая норма ўтрымліваецца ў 
папраўках у некаторыя кодэксы Бе-
ларусі па пытаннях крымінальнай і 
адміністрацыйнай адказнасці, якія 
былі ўнесены ў парламент прэзідэ-
нтам краіны.

Паводле Самасейкі, гэты зако-
напраект дэпутаты маюць намер 
прыняць у першым чытанні на 
вясновай сесіі. У сённяшняй рэдак-
цыі Кодэкса аб адміністрацыйных 
правапарушэннях прадугледжана 
адказнасць за распіццё толькі алка-
гольных напояў на вуліцы, стадыё-
не, у скверах, парках, грамадскім 
транспарце ці другіх грамадскіх 
месцах, апроч спецыяльна вызна-
чаных для ўжывання алкагольных 
напояў.

Самасейка не разумее,  што 
адразу пасля прыняцця гэтых пап-
равак яго тэрмінова адправяць у 
прыбіральшчыкі. Калі проста заба-
раніць распіццё піва ў грамадскіх 
месцах — будуць піць «чарніла» ў 
пад’ездах. І мачыцца там жа. З-за 
гэтага спадара Самасейку трэба 
перавесці ў прыбіральшчыкі, каб 
ён адчуў на сваёй скуры наступствы 
ўласнай ініцыятывы.

Пакуль не будзе культуры піцця, 
пакуль не будуць створаны для 
гэтага нармальныя ўмовы, — піць 
будуць, нягледзячы ні на якія за-
бароны. Пакуль у Кунцаўшчыне 
не будзе прыстойных бараў (клуб 
«Стэп», — гэта клуб, ён не ў разлік), 
там будуць піць на лаўках. Пакуль 
не з’явяцца бары ў Шабанах — піць 
там будуць. І ніякай міліцыі на гэта 
не хопіць. Калі не будзе дастат-
ковай колькасці бараў у раёнах 
Захаду, Паўднёвага Захаду, Уручча 
— нічога не зменіцца. А там жыве 
большасць насельніцтва Мінска.

Тое самае і ў іншых гарадах. 
Прыкладам, у Гомелі на ўвесь Сель-
маш я ведаю толькі тры прыстойных 
завядзенні. А гэта ж на тых людзей, 
якія працуюць на трох заводах, 
размешчаных у непасрэднай дася-
гальнасці. Каля дзесяці тысяч толькі 
працоўных (!), і на іх тры (!!!) бара!

Для таго, каб з’явіліся бары з 
прыбіральнямі, трэба разняволіць 
прадпрымальніцтва. Каб людзі па 
прыстойных коштах і без безлічы 
ліцэнзій здолелі гэтыя бары арганіза-
ваць. Бо дзяржава гэтага не робіць. А 
прадпрымальнікі ў нас — «вашывыя 
блохі». Вось кола і замкнулася...

Дарэчы, добрая навіна. Нечага 
дамаглася і супольнасць блогераў. 
Паўабаронца барысаўскага БАТЭ 
Сяргей Крывец будзе пісаць у сваім 
блогу на сайце esport.by на бела-
рускай мове.

Да футбаліста ўжо неаднаразо-
ва звярталіся з просьбай пачаць 
выстаўляць частку пастоў на род-
най мове. Урэшце Сяргей Крывец 
выставіў апытанне, ці хочуць на-
ведвальнікі рэсурсу чытаць ягоныя 
разважанні па-беларуску. І боль-
шасці такая ідэя спадабалася.

Ужо нас т упны запіс  Сяргей 
паабяцаў зрабіць на беларускай 
мове.

ДАМОГСЯ-ТАКІ 
СВАЙГО

АНАТОЛЬ ЛЯЎКОВІЧ

Калабарантам тыдня стаў кіраўнік Беларускай сацыял-дэмакратычнай 
партыі (Грамада) Анатоль Ляўковіч. Косці яму перамылі калегі па 

палітычнаму полю, супернікі і журналісты. А ўсё з-за інтэрв’ю «Советской 
Белоруссии», асабліва з-за адной ёмкай і ганебнай фразы. 16 красавіка 
Анатоль Ляўковіч у інтэрв’ю газеце Адміністрацыі прэзідэнта заявіў, што 
«беларускія дэмакраты неабдумана сталі ў непрымірымую апазіцыю Аляк-
сандру Лукашэнку» і «павялі барацьбу за адхіленне ад улады прэзідэнта, 
якога абрала і падтрымлівае большасць народа». Сустаршыні Аб’яднаных 
дэмсіл асудзілі Ляўковіча, а кіраўнік партыі БНФ Лявон Баршчэўскі ўвогуле 
паставіў пытанне рубам: або выключэнне з кааліцыі Анатоля Ляўковіча 
і прыпыненне сяброўства БСДП, пакуль не будзе зменены старшыня, 
або БНФ абвесціць аб выхадзе з кааліцыі. Летась Ляўковіч быў звязаны 
са скандалам па выцясненню з кіраўніцтва партыі Аляксандра Казуліна 
ў час, калі той знаходзіўся ў зняволенні. Тады прадстаўнікі АДС таксама 
асудзілі Ляўковіча за амаральнасць дзеянняў. На гэты раз пайшлі далей. 
22 красавіка прэзідыум Палітрады АДС  забараніў Ляўковічу выступаць 
ад імя Аб’яднаных дэмакратычных сілаў.

ЯЎГЕН ЛЕБЕДЗЕЎ

Перамога гомельскай збор-
най па хакею над камандаю 

Лукашэнкі (між іншым, першынс-
тва каманды кіраўніка краіны 
ніколі дагэтуль не аспрэчвалася) 
ледзь не абярнулася звальненнем 
для галоўнага трэнера каманды 
жлобінскага клубу «Металург» 
Яўгена Лебедзева. Спачатку з’явілася інфармацыя, што назіральная рада 
жлобінскага хакейнага клуба «Металург» датэрмінова спыніла кантракт 
з Лебедзевым. Пасля таго, як пра гэта напісалі ў СМІ, на афіцыйным сай-
це «Металурга» з’явілася абвяржэнне. Дырэктар клуба спадар Багарада 
заявіў, што ніякіх дакументаў аб адхіленні галоўнага трэнера аформлена 
не было, хаця кіраўніцтва «турбуе непаважлівы характар і няўменне вы-
слухваць крытычныя заўвагі». У заяве гаворыцца, што кантракт з Яўгенам 
Лебедзевым дзейнічае да 30 чэрвеня 2010 года, «яму прапанавана выкон-
ваць свае абавязкі, нягледзячы на ўсю шуміху, якую ён падняў у СМІ».

ПАВЕЛ СЕВЯРЫНЕЦ

Аптымістам тыдня выявіўся сустаршыня аргкамітэта па заснаванню пар-
тыі «Беларуская хрысціянская дэмакратыя». Нягледзячы на праблемы 

з рэгістрацыяй партыі (спачатку адмова Мінюста, а пасля прыпыненне 
рашэння аб адмове), палітык выказвае толькі станоўчыя эмоцыі, да таго 
ж развярнуў са сваімі паплечнікамі на гэтым тыдні новую кампанію БХД. 
«Рашэнне Мінюста нас не расстроіла — ні адно, ні другое. Мы цудоўна 
разумеем, што прымаецца яно не ў міністэрстве. Мы не для рэгістрацыі 
пачыналі гэтую справу. Гэта ўсё толькі этапы. Беларускі народны фронт 
самыя значныя старонкі сваёй гісторыі пісаў без рэгістрацыі. Яна дае 
магчымасць легальна працаваць, але для нас гэта невялікая праблема», 
— падкрэслівае Севярынец.

�ФIГУРЫ ТЫДНЯ

4ПАЛІТЫКА

�МЕРКАВАННЕ

АБ’ЕКТ ДЛЯ АПАЗІЦЫЙНАЙ СТРАТЭГІІ
�Працяг. 

Пачатак на стар. 1.

У краіне яшчэ існуе ўстойлівая 
група грамадзян, што падзяляю-
ць дэмакратычныя каштоўнасці. 
Яна складае прыблізна 30 працэн-
таў ад дарослага насельніцтва.

Колькасна гэта група даволі 
ўстойлівая. Калі мы звернемся 
да вынікаў трох прэзідэнцкіх вы-
бараў (мова, зразумела, ідзе пра 
вынікі, атрыманыя сацыёлагамі), 
то заўважым, што за дэмакра-
тычных кандыдатаў/кандыдата 
кожны раз галасавала каля 26 пра-
цэнтаў ад колькасці апытаных. 

Вынікі незалежных сацы-
ялагічных даследаванняў, якія 
фіксуюць раскол паводле каштоў-
насцей у беларускім грамадстве, 
публікуюцца ўжо 17-ы год. Тым 
не менш, нават сярод кіраўнікоў 
партыйных структур знаходзяц-
ца такія, хто сваю палітыку (дзей-
насць або бяздзейнасць) спрабуе 
апраўдаць крытэрам «адзінства 
народа». У згаданым інтэрв’ю 
Анатоль Ляўковіч сцвярджае: 
«За крытэр ацэнкі палітычнага 
працэсу варта прыняць інтарэсы 
дзесяцімільённага беларускага 
народа, інтарэсы грамадства… 
Мы — адзіны народ, і мы не ворагі 
адзін аднаму, лёс Беларусі і яе на-
рода — першасныя, усё астатняе 
— другаснае». 

Дапусцім на хвіліну, што спа-
дар Ляўковіч мае рацыю, г. зн. 
пагодзімся з тым, што беларускі 
народ адзіны. Тады навошта 
адзінаму народу апазіцыя? Чые 
інтарэсы, акрамя сваіх уласных, 
яна, у такім разе, можа выяўляць? 
Адзінаму народу цалкам дас-
таткова «ўсенародна абранага». 
І зваць-называць яго трэба не 

прэзідэнтам, а бацькам, па ана-
логіі з патрыярхальнай сям’ёй, 
галава якой адзін мае права на 
суб’ектнасць, усім жа астатнім 
даводзіцца неаспрэчна выконва-
ць яго ўказанні. 

Калі мы звернемся да сакавіц-
кага апытання, то выявім раскол 
у беларускім грамадстве пры 
адказе на любое палітызава-
нае пытанне. Так, 46,3 працэнта 
рэспандэнтаў лічаць, што Бела-
русі патрэбна стабільнасць, а за 
неабходнасць змен выказаліся 
практычна столькі ж — 46,2 пра-
цэнта. Безумоўна, лёс Беларусі 
— першаснае, толькі вось незра-
зумела, ці лёс гэты варта шукаць 
у захаванні існага парадку, ці ў 
зменах.

Не супраць, а за

У любым заходнім грамадстве 
асноўная маса выбарцаў канцэнт-
руецца вакол палітычнага цэнтра, 
з левага і правага флангу да якога 
прымыкаюць групы маргіналаў. 
Прычым узровень маргінальнас-
ці гэтых груп плаўна ўзрастае 
па меры аддаленасці ад цэнтра. 
У поўнай адпаведнасці з электа-
ральнай структурай грамадства 
фармуюцца і палітычныя партыі. 
Інакш і быць не можа, бо палі-
тычная вага партыі вымяраецца 
колькасцю прыхільнікаў, якіх 
яна здольная мабілізаваць падчас 
чарговай выбарчай кампаніі.

Беларускае электаральнае 
(палітычнае) поле ўладкавана 
інакш. Яно пазбаўлена цэнтра. 
Усе спробы яго стварыць да пос-
пеху так і не прывялі, таму што 
штучна арганізаваны цэнтр з 
зайздроснай настойлівасцю пра-
вальваўся паміж прыхільнікамі 

і супернікамі ўлады. Яму проста 
няма на што абаперціся. 

Такая структура электаральна-
га поля невыпадковая. Яна даста-
лася нам у спадчыну ад савецкай 
таталітарнай сістэмы, у якой 
вяршэнстваваў прынцып: хто не 
з намі, той супраць нас. Менавіта 
гэта спадчына і зводзіць на нішто 
ўсе высілкі так званых «незалеж-
ных кандыдатаў». Такіх у Беларусі 
няма і быць не можа. Улада іх 
аператыўна адлоўлівае і ставіць 
на лоб пячатку «апазіцыянер». 

Ва ўмовах папулярнасці аў-
тарытарнай улады разглядаць 
за асноўную мэту апазіцыйнай 
дзейнасці «баданне» з гэтай са-
май уладай, азначае неэфектыў-
ную растрату і без таго бедных 
апазіцыйных рэсурсаў (інтэлек-
туальных, арганізацыйных, фі-
нансавых). Змагацца неабходна 
не супраць улады, а за дэмакра-
тычны электарат.

Паўтару, ён складае каля 30 
працэнтаў. Сапраўды, гэта част-
ка грамадства не любіць уладу, 
але з гэтага не вынікае, што яе 
прадстаўнікі любяць партыйную 
апазіцыю. Да прыведзеных выні-
каў галасавання варта ставіцца 
без фанатызму. Ва ўмовах абме-
жаванага выбару людзі часта 
галасуюць па пратэстнай тэхна-
логіі: хто заўгодна, але толькі 
не ён. Іх пратэстная актыўнасць 
далей дулі ў кішэні не ідзе, а таем-
нае галасаванне якраз і дазваляе 
ім гэту самую дулю сфармаваць і 
зручна размясціць. 

Ёсць яшчэ і «па-трэцяе», і «па-
чацвёртае»... Спіс прычынаў, 
паводле якіх партыйнай апазіцыі 
варта засяродзіць свае высілкі 
на патэнцыйных прыхільніках, 
можа быць значна пашыраны. 

Вяртанне на кругі свае

А як жа з дыялогам і супра-
цоўніцтвам з аўтарытарнай ула-
дай? На шчасце, беларусы не пер-
шыя, хто сутыкнуўся з падобным 
пытаннем, а таму не варта вына-
ходзіць палітычны ровар. Такі 
дыялог, прычым прадуктыўны, 
магчымы. Але толькі пры пэўных 
умовах. Уся справа ў «фізічнай» 
кандыцыі ўлады. Калі яна моцная, 
г. зн. валодае дастатковымі рэсур-
самі для падкорму сваіх прыхіль-
нікаў, дыялог калі і магчымы, то 
толькі пад дыктоўку ўлады. 

А вось са слабой уладай можна 
і трэба садзіцца за стол перамоваў. 
Звернемся, напрыклад, да досведу 
нашай заходняй суседкі Польшчы, 
дзе ліберальныя рэформы сталі 
магчымымі пасля правядзення 
«круглага стала». Але тут важна 
падкрэсліць, што падчас дыяло-
гу паміж апазіцыяй і ўладай у 
Польшчы абмяркоўваліся не самі 
рэформы, а механізм дэмакра-
тычных выбараў і гарантыі, якія 
павінны атрымаць пераможцы. 
Абмеркаванне ж з уладай рэфор-
маў і настойванне на рэалізацыі 
ўласных эканамічных напрацовак 
азначае прыняцце на сябе адказ-
насці за чужую палітыку.

Ёсць дакладная прыкмета, па 
наяўнасці якой можна меркаваць 
пра магчымасць канструктыўна-
га дыялогу. Гэта раскол ва ўладзе, 
калі з адзінага для старонняга 
назіральніка ўладнага маналіту 
вылучаецца група рэфарматараў, 
прычым адбываецца гэта публіч-
на. Той, хто заспеў перабудову, 
памятае, напэўна, супрацьста-
янне груп Гарбачова і Лігачова 
ў палітбюро. Вось падчас такога 
супрацьстаяння ў рэфарматарска-

га крыла ўлады і ўзнікае патрэба 
абаперціся на дэмакратычную 
частку грамадства, а ў апазіцыі, 
у сваю чаргу, з’яўляецца магчы-
масць пачаць канструктыўны 
дыялог. 

Аднак пры гэтым неабходна 
памятаць, што рэфарматары ад 
улады выступаюць за новы курс, 
як правіла, не праз свае лібераль-
ныя перакананні, якія яны да 
пэўнага часу ўдала хавалі, а праз 
разуменне небяспекі, звязанай з 
захаваннем старога курсу. Яны 
— рэфарматары па прымусу, 
і ўжо хаця б таму глядзяць на 
дэмакратычную апазіцыю як на 
часовага спадарожніка.

Вынік такога саюза далёка 
не адназначны. Верагоднасць 
адкату, асабліва на пачатковай 
стадыі, заўсёды вельмі вялікая. 
Не ў апошнюю чаргу яму спрыяе 
ўзровень радыкальнасці апазі-
цыі. Чым яна радыкальней, тым 
больш шанцаў у кансерватараў ва 
ўладзе пераканаць сваіх лібераль-
ных калегаў адмовіцца ад суп-
рацоўніцтва з апазіцыяй. Таму 
замест кроку ў бок лібералізацыі 
ў фінале можа атрымацца яшчэ 
большае закручванне гаек. 

Для таго, каб гэтага не зда-
рылася, ад апазіцыі патрабуец-
ца не радыкалізм, а здольнас-
ць, з аднаго боку, мабілізаваць 
як мага большую колькасць 
сваіх прыхільнікаў, а з іншага 
— утрымліваць гарачыя галовы 
ў сваіх шэрагах ад экстрэмісцкіх 
дзеянняў. Такім чынам, мы вяр-
таемся ў зыходную кропку. Як у 
дакрызісны час, так і ва ўмовах 
крызісу, сіла апазіцыі (у тым ліку 
і перамоўніцкая сіла) вызначаец-
ца яе здольнасцю працаваць не з 
уладай, а з грамадствам.

ВАЙСКОВЫХ ХАЎРУСАЎ ЗАШМАТ НЕ БЫВАЕ
�ВІЗІТ

Вольга ХВОІН

Беларусь з афіцыйным 
візітам наведаў 
міністр абароны РФ 
Анатоль Сердзюкоў. У 
Мінску ён меў сустрэчу 
з Аляксандрам 
Лукашэнкам, а таксама 
ўдзельнічаў у сумеснай 
калегіі міністэрстваў 
абароны Беларусі і Расіі.

«Аб’яднанне абаронных 
патэнцыялаў Беларусі і 
Расіі з’яўляецца важным 
фактарам у нейтраліза-
цыі сучасных выклікаў і 
пагроз, — заявіў Анатоль 
Сердзюкоў. — Сучаснае 
ваенна-палітычнае ста-
новішча характарызуец-
ца імкненнем кіраўніцтва 
ЗША да глабальнага лідэ-
рства. Пра гэта сведчыць 
працэс пашырэння NATO 
і планы Вашынгтона па 
разгортванню СПА ў Еў-
ропе». А міністр абароны 
Беларусі Леанід Мальцаў 

адзначыў, што ваенныя 
ведамствы дзвюх краін 
працягваюць пашыраць 
супрацоўніцтва.  

На калегіі былі разглед-
жаны пытанні аб праекце 
міждзяржаўнай дамовы, 
накіраванай на тэхнічнае 
развіццё рэгіянальнай 
групоўкі войскаў, аб пра-
вядзенні мерапрыемстваў 
сумеснай аператыўнай і 
баявой падрыхтоўкі сістэ-
маў і войскаў сувязі ўзбро-

еных сіл Беларусі і Расіі, аб 
ходзе падрыхтоўкі праекта 
дамовы паміж краінамі па 
ваенна-навуковаму суп-
рацоўніцтву.  І шмат чаго 
іншага. Была падпісана да-
мова паміж міністэрствамі 
абароны Беларусі і Расіі аб 
стварэнні сістэмы інфар-
мацыйнага забеспячэння 
ваеннага супрацоўніцтва.

Э к с п е р т  Р а м а н 
Якаўлеўскі адзначае, што 
падчас візіту маглі пады-

мацца пытанні больш ці-
кавага змеcту, чым агу-
чаныя афіцыйнымі СМІ. 
«Сердзюкоў не першы раз у 
Мінску і ведае пра патэнцы-
ял беларускага ваенна-пра-
мысловага комплексу, які 
насамрэч значны. Наколькі 
вядома, у папярэдні прыезд 
міністра абмяркоўваліся 
праекты допуску расійскага 
капіталу да беларускіх аба-
ронных прадпрыемстваў 
(напрыклад, аб’яднанне 

«Агат») і сумесных абарон-
ных замоваў. Але, відавоч-
на, усё ўпіраецца ў фінанса-
выя магчымасці Беларусі 
як дзелавога партнёра», 
— мяркуе Якаўлеўскі. 

Аляксандр Лукашэнка 
падчас сустрэчы з Ана-
толем Сердзюковым за-
явіў, што «ўзаемадзеян-
не паміж міністэрствамі 
абароны Беларусі і Расіі 
з’яўляецца прыкладам суп-
рацоўніцтва, якога павінны 
прытрымлівацца і грамад-
зянскія ведамствы дзвюх 
краін». 

Напярэдадні візіту Серд-
зюкова ў расійскім выданні 
«Камерсант» з’явілася ін-
фармацыя, што ў рамках 
стварэння адзінай сістэмы 
СПА Беларусь звярнулася 
да расійскага кіраўніцтва 
з просьбай паставіць на 
льготнай або бясплатнай 
аснове ўзбраенне супраць-
паветранай абароны для 
размяшчэння на заходніх 
межах краіны. «Камерсант 
сцвярджае, што размова 
ішла «пра ўвесь спектр 
найноўшых комплексаў 
супрацьпаветранай абаро-

ны». Не супраць Беларусь 
дапоўніць гэта ўзбраенне 
расійскімі баявымі самалё-
тамі. 

« Г э т а я  т э м а  н е  н о -
вая, — сцвярджае Раман 
Якаўлеўскі. — Проста Лука-
шэнка пра яе нагадаў. Пас-
ля лютаўскага сустрэчы з 
Мядзведзевым у Маскве 
была падпісаная рамачная 
дамова аб адзінай сістэме 
СПА. Пазней Лукашэнка 
прызнаўся, што быў падпі-
саны і іншы дакумент, які 
і прадугледжваў камплек-
таванне беларускай СПА 
расійскім узбраеннем за 
кошт Расіі. Але з таго часу 
якой-небудзь дадатковай 
інфармацыі пра выканан-
не Расіяй такіх абавязкаў 
не з’яўлялася. Магчыма, 
мог паўплываць і фінан-
савы крызіс. Не сакрэт, 
што ў Расіі ёсць праблемы 
з пастаўкамі новых відаў 
узбраенняў для ўласнага 
войска. Па некаторых дад-
зеных, беларускі ваенна-
прамысловы комплекс ця-
пер перажывае (зрэшты, як 
і астатнія галіны) востры 
недахоп фінансавання».

5 ПАЛІТЫКА

�ГЕАПАЛІТЫКА

КОШТ «УСХОДНЯГА ПАРТНЁРСТВА»

ШАНЕЦ ДЛЯ ПЕРАМЕНАЎ 
ЦІ ДЛЯ КАНСЕРВАЦЫІ

�ЛІЧБЫ

Часовы павераны ў справах 
прадстаўніцтва Еўракамісіі 
ў Беларусі Жан-Эрык 
Гольцапфель агучыў лічбы 
фінансавання праектаў 
праграмы «Усходняе 
партнёрства» ў розных 
краінах да 2010 года. 

Найбольш атрымае Украіна 
— 494 мільёна еўра, Малдова 
— 209,6 мільёна еўра, Грузія 
— 120,4, Арменія — 98,4, Азербай-
джан — 92, Беларусь — каля 40 
мільёнаў еўра. Плануецца, што 
ў 2010–2013 гадах фінансаванне 
падвысіцца на 75 працэнтаў.

Фінансаванне партнёраў у 
межах Еўрапейскага інструмента 
суседства і партнёрства (ЕІСП) 
летась склала 450 мільёнаў еўра. 
Еўрапейская камісія мае намер 
працягнуць прагрэсіўнае павелі-
чэнне гэтай сумы такім чынам, 
каб да 2013 года яна склала 785 
мільёнаў еўра. Для гэтага бягучы 
бюджэт, прадугледжаны ў межах 
ЕІСП, мусіць быць папоўнены 
новымі сродкамі на 350 мільёнаў 
еўра звыш рэсурсаў, якія плануец-
ца вылучыць на 2010–2013 гады. 

Сродкі, прадугледжаныя 
бюджэтам бягучага года, мо-
гуць быць выкарыстаны для 
пачатку рэалізацыі першачар-
говых ініцыятыў, прыблізна 
250 мільёнаў еўра з сёлетняга 
бюджэту Еўрапейскага інстру-

мента суседства і партнёрства 
могуць быць пераарыентаваныя 
на 2010–2013 гады.

Грошы Еўрасаюза будуць 
выкарыстоўвацца для рэалі-

зацыі плана рэфармавання 
праграмы «Усходняе партнёрс-
тва» праз выкананне праграм 
Комплекснага развіцця інсты-
туцыянальнага патэнцыялу, а 
таксама забеспячэнне абста-
ляваннем і стварэннем спецы-
ялізаванай інфраструктуры. 
Таксама за кошт павелічэння 
рэсурсаў будзе падтрымлі-
вацца праца платформ, атры-
маюць падтрымку ключавыя 
ініцыятывы. У выніку гэтыя 
сродкі будуць выкарыстаныя 
для падтрымкі партнёраў у 
працэсе фармавання іх рэгія-
нальнай палітыкі, накіраванай 
на забеспячэнне стабільнасці 
шляхам садзейнічання ўнутра-
най аб’яднанасці і скарачэння 
сацыяльна-эканамічнай ня-
роўнасці.

Вольга ХВОІН

Цягам апошніх месяцаў 
грамадзянскую супольнасць 
Беларусі трасе з-за новых 
перспектыў развіцця краіны. 
Палітычная ізаляцыя раптоўна 
змянілася досыць рэальнымі 
магчымасцямі далучыцца 
да праграмы «Усходняе 
партнёрства», што з’яўляецца 
крокам на шляху да інтэграцыі 
з ЕС. Шэраг візітаў у Беларусь 
высокіх чыноўнікаў Еўрасаюза 
завяршыўся запрашэннем 
невыязнога раней Аляксандра 
Лукашэнкі на майскі саміт 
«Усходняга партнёрства» 
ў Празе. 

Хаця і з некаторым спазнен-
нем у часе, але ўсё ж у Мінску 
адбылася канферэнцыя «Удзел 
грамадзянскай супольнасці Бе-
ларусі ў ініцыятыве «Усходняга 
партнёрства». Яе арганізатары 
— грамадскае аб’яднанне «Плат-
форма падтрымкі супрацоўніцтва 
беларускіх арганізацый грамад-
зянскай супольнасці і мясцовых 
уладаў» (Мінск) і «Офіс за дэмак-
ратычную Беларусь» (Брусель) 
— мелі на мэце прадставіць ідэі 
і падыходы да фармавання і ролі 
грамадзянскай супольнасці ў 
рамках «Усходняга партнёрства», 
а таксама паспрыяць яе далучэн-
ню да гэтай праграмы Еўрасаюза. 
Заўважым, грамадзянская су-
польнасць займае істотнае месца 
сярод дзеючых інструментаў 
кантролю за рашэннямі і дзеян-
нямі палітычных эліт ЕС, чаго, на 
жаль, не скажаш пра Беларусь.

Адкрываючы канферэнцыю, 
часовы павераны ў справах Еўра-
камісіі ў Беларусі Жан-Эрык Голь-
цапфель адзначыў, што «Усходняе 
партнёрства» з’яўляецца «стра-
тэгічнай ініцыятывай Еўрасаюза, 
якая мае шэраг важных мэтаў. Яна 
прадугледжвае практычную да-
памогу краінам-партнёрам дзеля 
ўмацавання іх стабільнасці і не-
залежнасці і заснаваная на агуль-
надэмакратычных каштоўнасцях 
ЕС: вяршэнстве закона, павазе і вы-
кананні асноўных правоў і свабод 
чалавека, каштоўнасцях рынкавай 
эканомікі». Пры гэтым узровень 
удзелу краін-партнёраў у праг-
раме залежыць ад таго, наколькі 
яны будуць прытрымлівацца 
гэтых каштоўнасцяў. Пры гэтым 
падкрэсліваецца, што праграма 
«Усходняе партнёрства» — гэта не 
антырасійская ініцыятыва, а вод-
гук на жаданне краінаў Усходняй 
Еўропы, якія хацелі б паглыбіць 
свае адносіны з Еўрасаюзам. 

Сярод ініцыятыў, прапанава-
ных у межах «Усходняга партнёрс-
тва», вылучаецца пяць накірун-
каў. Гэта аб’яднаная праграма 
кіравання межамі, спрыяльныя 
ўмовы для малога і сярэдняга 
бізнесу, рэгіянальныя рынкі элек-

трычнасці, энергаэфектыўнасць 
і рост выкарыстання альтэрна-
тыўных крыніц энергіі, паўднёвы 
энергетычны калідор (з’яўляецца 
ключавой інфраструктурнай іні-
цыятывай, якая садзейнічае ды-
версіфікацыі транзітных марш-
рутаў і крыніц пастаўкі энергарэ-
сурсаў у краіны ЕС і партнёрам 
ЕС), папярэджванне, гатоўнасць 
і пераадольванне прыродных і 
штучных катаклізмаў.

Натуральна, дэкларуючы вы-
сокія мэты, Еўрасаюз не забывае 
і пра свае інтарэсы. Палітолаг 
Валерый Карбалевіч звяртае ўва-
гу, што Еўрапейскі саюз дагэтуль 
граў ролі эканамічнага гіганта 
і знешнепалітычнага карліка. 
«ЕС не быў не толькі моцным 
гульцом на міжнароднай арэне, у 
яго не было нават волі ўплываць 
на сваіх суседзяў. Рэалізацыя 
стратэгіі «Усходняе партнёрства» 
можа змяніць гэту сітуацыю, 
— адзначае эксперт. — Еўрасаюз 
прапануе шасці постсавецкім 
краінам вялікі і салодкі пернік: 
выказвае гатоўнасць адкрыць 
свае рынкі, стварыць зону сва-
боднага гандлю, перайсці да бяз-
візавага рэжыму. Узамен гэтыя 
краіны мусяць уніфікаваць сваё 
заканадаўства з еўрапейскім». 

Па меркаванню Карбалевіча, 
ініцыятыва Еўрасаюза мусіць ста-
ць сур’ёзным інструментам уплы-
ву ва Усходняй Еўропе і Закаўказзі. 
У супрацьвагу Расіі ЕС прапануе 
буферным дзяржавам прэферэн-
цыі за геапалітычную лаяльнасць. 
«Гэта заяўка на істотнае павышэн-
не міжнароднай вагі Еўрапейскага 
саюза, прэтэнзія на ролю моцнага 
гульца. Новы праект кідае выклік 
Маскве. Ён арыентаваны на пера-
хоп гэтых дзяржаў з-пад расійскага 
ўплыву, стварэнне своеасаблівай 
падушкі бяспекі», — зазначыў 
палітолаг падчас свайго выступу 
на канферэнцыі.

Кіраўнік руху «За Свабоду» 
Аляксандр Мілінкевіч падчас 
свайго выступу на канферэнцыі 
адзначыў, што развіццё магчыма-
га сяброўства Беларусі ў праграме 
«Усходняе партнёрства» ў многім 
залежыць ад прадстаўнікоў гра-
мадзянскай супольнасці. Галоў-
нымі перашкодамі да ажыццяў-
лення стратэгіі Усходняга парт-
нёрства ён назваў палітычныя, у 
прыватнасці, цяперашні рэжым 
Лукашэнкі.

Мілінкевіч лічыць, што час да 
змянення палітыкі ЕС у адносі-
нах да Беларусі быў выкарыста-
ны неэфектыўна. «Ранейшая 
палітыка ЕС грунтавалася на 
дванаццаці ўмовах, якія трэба 
было выканаць для шчыльнага 
супрацоўніцтва. Маральныя 
ўмовы мусяць захоўвацца. Але 
вынікі ранейшай палітыкі ЕС 
у адносінах да Беларусі хутчэй 
адмоўныя: эканамічная сітуацыя 
пагаршалася, рэфармавання 
эканомікі не адбылося, Беларусь 
усё больш падсаджвалася на 

расійскую энергетычную іголку, 
дэмакратычная супольнасць 
свайго ўплыву на грамадства 
не павялічыла, рэпрэсій стала 
больш», — адзначыў палітык.

Паводле яго слоў, Расія павінна 
застацца стратэгічным партнёрам, 
але «жыць мы мусім у розных 
дзяржавах». «Усходняе партнёрс-
тва» экс-кандыдат у прэзідэнты 
разглядае як патэнцыйныя крокі 
да ўступлення ў ЕС: «Еўрасаюз пра-
пануе пяці краінам шырокае суп-
рацоўніцтва, у тым ліку і палітыч-
нае. У перспектыве пасля ўдзелу ў 
праграме «Усходняе партнёрства», 
калі Беларусь выканае многія 
акрэсленыя ўмовы, то будзе мець 
добры шанец на ўступленне ў ЕС, 
можа нават лепшы за іншых». 

Мілінкевіч падкрэсліў важнас-
ць палітычнага дыялогу і заявіў, 
што асабіста ён з’яўляецца прых-
ільнікам эвалюцыйнага развіцця. 
«Форма, у якой праводзіцца дыя-
лог, ацэньваецца рознымі групамі 
па-рознаму. Для многіх людзей 
галоўнае ў палітычным змаганні 
за дэмакратыю — барацьба з канк-
рэтным чалавекам, які з’яўляецца 
кіраўніком краіны, — сказаў ён. 
— Паколькі трэба гэтага чала-
века адлучыць ад улады, важна 
выкарыстоўваць вядомыя меры: 

Жак-Эрык Гольцапфель, 
Часовы павераны ў справах 

Прадстаўніцтва Еўрапейскай Камісі
 ў Рэспубліцы Беларусь

працяг ізаляцыі ці паўізаляцыі, 
магчыма, і эканамічныя санкцыі, 
ізаляцыя Лукашэнкі. Думаю, та-
кая пазіцыя мае права на жыццё, 
тым больш ёсць вялікая незадаво-
ленасць часткі апазіцыі. Яны на-
зываюць запрашэнне Лукашэнкі 
ў Прагу праз візіт Шварцэнберга 
і Саланы здрадай прынцыпам, 
непаслядоўнасцю. Але я не бачу 
альтэрнатыўнай пазітыўнай палі-
тычнай стратэгіі, акрамя той, што 
рэалізуецца цяпер Еўрасаюзам».

Кіраўнік працоўнай групы 
Асамблеі недзяржаўных дэмак-
ратычных арганізацый Сяргей 
Мацкевіч лічыць, што ўдзел 
Беларусі ў праграме «Усходняе 
партнёрства» мусіць залежаць ад 
развіцця сітуацыі ўнутры краіны. 
Найперш гэта тычыцца выпадкаў 
парушэння правоў чалавека, якія 
мусяць не толькі фіксавацца, але 
і несці за сабой наступствы для 
дзеючага рэжыму. «Калі сяброўс-
тва ў праграме не будзе залежаць 
ад унутранай сітуацыі ў краіне, 
то «Усходняе партнёрства» будзе 
ўсяго толькі інструментам кан-
сервацыі цяперашняй сітуацыі 
з магчымымі нязначнымі змена-
мі», — адзначае грамадскі дзеяч. 

Варта звярнуць увагу на мер-
каванне палітолага Уладзіміра 
Мацкевіча, які зазначыў, што 
абставіны прадставілі Беларусі 
шанец на еўраінтэграцыю, і яго 
неабходна выкарыстаць. У ад-
варотным выпадку падобных 
магчымасцяў можна чакаць яшчэ 
не адзін дзесятак гадоў.

Арганізатары разлічвалі, што 
на канферэнцыі выкажацца прад-
стаўнік Міністэрства замежных 
спраў Беларусі, аднак ніхто з 
супрацоўнікаў знешнепалітыч-
нага ведамства не прыйшоў на 
сустрэчу.

6ГРАМАДСТВА

�КАМПАНІЯ

ХРЫСЦІЯНСКІЯ 
ДЭМАКРАТЫ ЗНАЙШЛІ 
АДКАЗ НА КРЫЗІС

КАНЦЭПЦЫЯ 
МОЛАДЗЕВАЙ ПАЛІТЫКІ

�ПРЭЗЕНТАЦЫЯ

Вольга ХВОІН

Аргкамітэт партыі «Беларуская 
хрысціянская дэмакратыя» 
ладзіць кампанію «Наш адказ 
на крызіс». На працягу пяці 
дзён з 21 па 25 красавіка хадэкі 
праводзяць сацыяльныя, 
дабрачынныя і палітычныя 
акцыі больш чым у 30 гарадах 
Беларусі. 

Мэта кампаніі, якая грунту-
ецца на «трох кітах» — эканоміі, 
дабрачыннасці, лібералізацыі, 
— заклікаць беларускае грамадс-
тва да еднасці дзеля пераадоль-
вання наступстваў эканамічнага 
крызісу. 

«Гэта можна назваць першай 
спробай сілаў партыі, бо для нас 
важна працаваць у агульнанацы-
янальным маштабе, адказваць на 
выклікі, якія паўстаюць перад 
грамадствам, і нешта рабіць для 
людзей, не для саміх сябе, не для 
піяру, Еўропы, а для беларусаў, 
адзначае адзін з сузаснавальні-
каў БХД Павел Севярынец.

Хрысціянскія дэмакраты ліча-
ць, што падчас крызісу дзяржава 
і мясцовыя ўлады павінны скара-
чаць лішнія выдаткі (будаўніцтва 
лядовых палацаў, АЭС, аграга-
радкоў). «Бюджэтнікам урэзалі 
заробкі, а чыноўнікам захавалі. 
Калі ўжо крызіс, то ўсе перад ім 
роўныя — ці памяншайце заробкі 
начальству, ці вярніце грошы 
працаўнікам бюджэтнай сферы», 
— падкрэслівае палітык. Паводле 
слоў Севярынца, «салідарнасць, 
узаемадапамога, міласэрнасць — 
гэта тое, чаго чакае краіна. Калі 
мы як нацыя будзем здольныя 
аб’яднацца, то зможам змяніць 

палітычную сітуацыю, адбуда-
ваць Беларусь на хрысціянскіх 
прынцыпах». Таксама хрысціян-
скія дэмакраты выступаюць за 
паніжэнне падаткаў, вызваленне 
прадпрымальніцкай ініцыятывы, 
скарачэнне бюракратыі і гаран-
тыю недатыкальнасці прыватнай 
уласнасці.

Актывісты БХД плануюць 
арганізаваць канферэнцыі, дабра-
чынныя мерапрыемствы, пікеты, 
флэш-мобы, збор подпісаў у дзе-
сяці гарадах Беларусі супраць 
будаўніцтва АЭС, а таксама прэ-
зентаваць эканамічную праграму 
БХД, распаўсюдзіць выданні 
хрысціянска-дэмакратычнага 
зместу. Пікеты ў межах акцыі 
«Наш адказ на крызіс» плана-
валася правесці 25 красавіка ля 
ўваходаў на Камароўскі рынак і 
Парк Дружбы народаў у Мінску. 
На момант выхаду газеты было 
вядома, што заяўнікам акцый 
— прадстаўнікам Мінскай га-
радской арганізацыі БХД — ад-
моўлена ў правядзенні пікетаў. 
Мінгарвыканкам аргументаваў 
сваё рашэнне магчымымі пе-
рашкодамі транспартнаму руху 
ля парка Дружбы народаў. Пікет 
каля Камароўкі адмовілі з-за 
таго, што адлегласць ад уваходу 
на рынак да бліжэйшага пеша-
ходнага пераходу меншая за 200 
метраў.

Не так даўно Міністэрства 
юстыцыі адмовіла партыі «Бе-
ларуская хрысціянская дэмакра-
тыя» ў рэгістрацыі, літаральна 
праз дзень рашэнне Мінюста 
было прыпыненае «ў сувязі са 
зваротам у Міністэрства юсты-
цыі Рэспублікі Беларусь шэрагу 
заснавальнікаў партыі «Беларус-
кая хрысціянская дэмакратыя». 
Тэрміны дадатковага разгляду 
дакументаў чыноўнікі не назы-
ваюць.

Генадзь КЕСНЕР

21 красавіка Навукова-
даследчы цэнтр Мізеса і 
Клуб маладых экспертаў 
Аналітычнага цэнтра 
«Стратэгія» прэзентавалі 
праект Канцэпцыі моладзевай 
палітыкі Рэспублікі Беларусь. 
Паводле аўтараў, гэта першы ў 
гісторыі краіны дакумент, які 
прадстаўляе сістэмны падыход 
да фармулявання моладзевай 
палітыкі на грунце лепшага 
міжнароднага досведу і 
еўрапейскіх традыцый.

Аўтарамі Канцэпцыі моладзе-
вай палітыкі з’яўляюцца студэн-
ты і аспіранты беларускіх вышэй-
шых навучальных устаноў, якія 
аб’яднаныя ў Клуб маладых экс-
пертаў. Канцэпцыя — гэта ініцы-
ятыва самой моладзі, якая прад-
стаўляе сваё бачанне моладзевай 
палітыкі краіны. Навуковым 
кіраўніком праекта з’яўляецца 
дырэктар Навукова-даследчага 
цэнтра Мізеса эканаміст Яраслаў 
Раманчук. Эксперты прапануюць 
вырашыць праблемы моладзі 
комплексна, абапіраючыся на 
лепшы міжнародны досвед і на 
глыбокае веданне беларускіх 
рэалій. Аўтары канцэпцыі мяр-
куюць, што ва ўмовах сістэмна-
га крызісу, які паглыбляецца, 
Беларусі неабходна напоўніцу 
разблакаваць творчы, эканаміч-
ны і інтэлектуальны патэнцыял 
моладзі.

Дакумент налічвае сем сфер 
моладзевай палітыкі: адукацыя, 
студэнцкае самакіраванне, ры-
нак працы, прадпрымальніцтва, 
жыллё, маладая сям’я і армія. 

Канцэпцыя сыходзіць з таго, 
што свабода лепей за несвабоду, 
зарабляць самому лепш, чым 
быць нахлебнікам, незалежнасць 
лепей за падпарадкаванне, пры-
ватная ўласнасць больш эфектыў-
ная і маральная за дзяржаўную, 
нарэшце, малая, празрыстая, 
эфектыўная дзяржава лепей за 
«Вялікую Вертыкаль». Як пад-
крэсліваюць маладыя эксперты, 
для іх найвышэйшымі каштоў-

насцямі з’яўляюцца асабістая 
свабода кожнага чалавека і адказ-
насць за свой выбар, выкананне 
прынцыпу роўнасці ўсіх перад 
законам, недатыкальнасць пры-
ватнага жыцця і ўласнасці, а так-
сама актыўны ўдзел у грамадскім 
жыцці, падтрымка палітычнай 
канкурэнцыі і плюралізму.

Варта адзначыць, што за кож-
ны раздзел Канцэпцыі моладзе-
вай палітыкі адказваў канкрэтны 
чалавек. Напрыклад, студэнт 
трэцяга курса факультэта міжна-
родных зносін Белдзяржуніверсі-
тэта Аляксей Башко ачольваў 
групу, якая працавала над пра-
пановамі ў галіне адукацыі. Па 
словах маладога эксперта, падчас 
падрыхтоўкі раздзела быў пра-
аналізаваны еўрапейскі досвед 
у галіне адукацыі і выяўлены 
недахопы беларускай мадэлі. 

«Гэта, у першую чаргу, над-
звычайная цэнтралізацыя, што 
не дапамагае развіццю нашай 
адукацыі, бо ўсе рашэнні пры-
маюцца на ўзроўні Міністэрства 
адукацыі. Там зацвярджаюцца 
ўсе падручнікі, усе праграмы, 
па якіх займаюцца студэнты, а 
таксама колькасць адведзеных 
гадзін і прадметы. Гэта перашкад-
жае новаўвядзенням і інавацыям 
у гэтай галіне, замінае паўнавар-
таснаму выбару з боку студэнтаў і 
вучняў, — адзначае Аляксей Баш-
ко. — Негатыўнымі з’явамі ёсць 
ліквідацыя профільных класаў, 
увядзенне жорсткіх абмежаван-
няў у з’яўленні новых гімназій, 
а таксама дыскрымінацыя пры 
паступленні па месцы жыхарства 
і вучобы. Гэта прыводзіць да таго, 
што людзі, якія валодаюць леп-
шымі ведамі, больш абазнаныя ў 
тым ці іншым прадмеце, маюць 
менш шансаў пры паступленні 
перад тымі, хто горш валодае 
такімі ведамі. Таму мы прапа-
нуем не ставіцца да студэнтаў з 
сельскай мясцовасці як да людзей 
з абмежаванымі здольнасцямі, 
але ставіцца роўна да ўсіх».

Раман Глушчук, студэнт ча-
цвёртага курса юрыдычнага 
факультэта БДУ, адказваў за 
распрацоўку раздзела «Студэнц-
кае самакіраванне». «Палітыкі і 
чыноўнікі не разумеюць важнас-
ці паўнавартаснага партнёрства 
паміж структурамі студэнцкага 
самакіравання з аднаго боку, а 

адміністрацыі ВНУ і выкладчыкі 
— з другога боку. Студэнтаў ад-
хіляюць ад працэсу выпрацоўкі 
прапаноў па павышэнню якасці 
адукацыйнага працэсу з улікам 
навуковых і прафесійных інтарэ-
саў студэнцтва, — лічыць Раман 
Глушчук. — Адміністрацыі фа-
культэтаў і ВНУ ніколі не бяруць 
да ўвагі нашы меркаванні, нашы 
прапановы. Студэнтам неабходна 
даць свабоду ў прыняцці рашэн-
няў. Студэнцкае самакіраванне 
павінна быць замацавана на юры-
дычным узроўні праз статут, на 
падставе якога мусіць адбывацца 
студэнцкая дзейнасць… Сёння 
адсутнічаюць механізмы прад-
стаўлення інтарэсаў студэнтаў на 
ўзроўні паміж ВНУ, на мясцовым, 
рэгіянальным і нацыянальным 
узроўні… Адміністрацыі ВНУ не 
акцэнтуюць увагу на фарміра-
ванні адкрытай грамадзянскай 
пазіцыі ў студэнтаў… Адным з 
самых важных пунктаў нашай 
канцэпцыі з’яўляецца далучэнне 
органаў беларускага студэнцкага 
самакіравання да моладзевых 
праграм Еўрапейскага Саюза, 
звязаных з грамадзянскай актыў-
насцю валанцёраў, — гэта сацы-
яльная, культурная, экалагічная 
сферы, а таксама рэалізацыя 
сумесных праектаў у рамках 
праграмы «Еўрапейскае парт-
нёрства». 

Дыскусія па асобных пала-
жэннях Канцэпцыі моладзевай 
палітыкі доўжылася амаль дзве 
гадзіны, на пытанні моладзі 
адказвалі кіраўнік АЦ «Стра-
тэгія» Леанід Заіка, экс-дэпутат 
Вярхоўнага Савета Уладзімір 
Нісцюк, які, дарэчы, паабяцаў 
давесці інфармацыю пра гэты 
дакумент на паседжанні Грамад-
ска-кансультацыйнай рады пры 
Адміністрацыі прэзідэнта (У. 
Нісцюк запрошаны ў склад зга-
данай рады). Яраслаў Раманчук 
выказаў спадзяванне, што праект 
Канцэпцыі моладзевай палітыкі 
апынецца на стале кіраўніка 
прэзідэнцкай адміністрацыі 
Уладзіміра Макея, у дэпутатаў 
Палаты прадстаўнікоў, у палі-
тычных партыях і грамадскіх 
арганізацыях, каб як мага больш 
людзей былі прыцягнуты да 
абмеркавання адной з самых 
важных праблем грамадства 
— праблемы моладзі.Ф

Аўтары «Канцэпцыі моладзевай палітыкі Беларусі» падчас прэзентацыі

7 ТЭЛЕТЫДЗЕНЬ
TV

07.00 Брытва Окама.
07.30 Існасць.
07.55 «Добрай раніцы, Беларусь!».
08.45 Гатуем разам.
09.00 Навіны.
09.10 «Беларусь. Гісторыя Перамогі».
09.15 Здароўе.
09.50 Шпілька.
10.30 Ранішняя хваля.
11.05 OFF STAGE LIFE.
11.20 Хранікальна-дакументальны фільм 
«Што сыходзяць у ноч...» цыклу «У інтарэсах 
нацыянальнай бяспекі».
11.55 «Беларусь. Гісторыя Перамогі».
12.00 Навіны.
12.10 «Зорныя танцы».
13.30 Музычная камедыя «Сем старых і 
адна дзяўчына» (СССР).
15.00 Навіны.
15.10 Навіны рэгіёна.
15.25 Іранічны дэтэктыў «Шукайце жанчы-
ну» (СССР). 1-я і 2-я серыі.
18.00 «Народны артыст СССР Іосіф Каб-
зон». Канцэрт.
19.00 Вострасюжэтная меладрама «Знак 
лёсу» (Расія).
21.00 Панарама.
21.35 Камедыйная меладрама «Сямейныя 
каштоўнасці» (ЗША).
23.40 Драма «Пагавары з ёй» (Іспанія).

07.00 АНТ прадстаўляе: «Наша раніца».
08.00, 09.00 Нашы навіны.
09.10 Контуры.
10.15 АНТ прадстаўляе: «Дыханне планеты».
10.45 Фільм «Сцюарт Літл».
12.10 «Малахаў+».
13.10 «Зразумець. Прабачыць».
13.45 «Модны прысуд».
14.45 «Хачу ведаць».
15.10 «Гарачы лёд». Шматсерыйны фільм.

16.00 Нашы навіны.
16.10 Навіны спорту.
16.15 АНТ прадстаўляе: «Песнi маёй краi-
ны».
17.50 Фільм «Белае палатно».
19.35 «Чакай мяне».
20.30 Нашы навіны.
20.55 Навіны спорту.
21.00 Фільм «Жана Д’Арк». 
23.50 Фільм «Цені мінулага».

06.20 Фільм-казка «Чарадзейны голас 
Джэльсаміна». СССР, 1977 г.
08.30 «Тыдзень». Інфармацыйна-аналітыч-
ная праграма.
09.30 «Вялікі сняданак».
10.05 «Пяць гісторый».
10.35 Фільм «Я памятаю...». Беларусь, 2006 
г.
12.00 Уваскрэсенне класікі. Дыялогі аб 
музыцы.
12.55 «Званая вячэра».
13.50 Фільм «Франц+Паліна». Расія-Бела-
русь, 2006 г.
16.00 «Культурнае жыццё».
16.30 «24 гадзіны».
16.40 «Спартыўны тыдзень».
17.00 «Наша справа».
17.10 «Я - вандроўца».
17.35 «Званая вячэра».
19.30 «24 гадзіны».
20.00 «СТБ-спорт».
20.05 Фільм «Міфы майго дзяцінства». 
Расія, 2005 г.
22.00 СТБ прадстаўляе: канцэрт Беларус-
кага дзяржаўнага ансамбля «Песняры».
00.05 «Сталічны футбол».
00.35 «Гучная справа».

07.45 Дакументальна-пазнавальны серы-
ял «Сардэчна запрашаем у маю краіну» 
(Францыя).

08.10 Фантастычны серыял «Філ з бу-
дучыні» (ЗША). 1-я і 2-я серыя.
09.00 Свая кампанія.
10.00 Тэлебарометр.
10.20 Таемны густ.
10.50 Жансавет.
11.15 Школа рамонту.
12.10 Невытлумачальна, але факт.
13.05 «Лабірынты: друкар Самуіл Рага-
ля».
13.35 «Запал па культуры». Ток-шоў.
14.15 Дэтэктыўны серыял «Прыгоды Шэр-
лака Холмса і доктара Ватсана». Фільм «ХХ 
стагоддзе пачынаецца» (СССР). 2-я серыя.
15.35 Касмаполітэн.
16.30 «Прэзідэнцкі аркестр Рэспублікі 
Беларусь збірае сяброў». Канцэрт.
17.30 Драма «Тата» (Расія).
19.25 Бітва экстрасэнсаў.
20.30 «Вялікае сэрца».
21.00 Экспедыцыя.
21.10 Хакей. Чэмпіянат свету. Латвія-Шве-
цыя. Прамая трансляцыя.
23.30 Футбол. Чэмпіянат Англіі. Агляд 
тура.

07.00 Добрай раніцы, Расія!
09.10 Камедыя «Цімур і яго камандас». 
2004 г.
11.00 Весткі.
11.25 Фільм «Цячэ рака Волга». 2009 г.
13.25 «Народжаны ў год тыгра». Мсціслаў 
Запашны. Дакументальны фільм.
14.00 Весткі.
14.20 Фільм «Афіцыянт з залатым падно-
сам». 1992 г.
16.00 «Ці спраўдзяцца вяшчунствы майя?». 
Дакументальны фільм.
17.00 Весткі.
17.25 «Святыні хрысціянскага свету». 
Дакументальны серыял.
18.00 Тэлесерыял «Лэдзі Мэр», 2001 г. 2 
серыя.
19.00 Весткі.

19.30 Тэлесерыял «Кармеліта».62 серыя.
20.30 Тэлесерыял «Не зракаюцца кахаю-
чы...».1 серыя.
21.30 Тэлесерыял «Трое супраць усіх-2».1 
серыя.
22.35 «Святыні хрысціянскага свету». 
Дакументальны серыял.
23.10 «Весткі+».
23.30 Музычны фільм «Блакітны карбун-
кул». 1979 г.
00.50 Заканчэнне эфіру.

06.00 Сёння.
06.05 Інфармацыйны канал «Сёння рані-
цай».
09.00 «Сёння. Выніковая праграма».
10.00 Сёння.
10.25 «Кулінарны паядынак».
11.15 «Кватэрнае пытанне».
12.10 «Следства вялі...».
13.00 Сёння.
13.35 Дэтэктыўны серыял «Вяртанне Мух-
тара-2».
15.10 Проста цырк.
15.30 «Агляд. Надзвычайнае здарэнне».
16.00 Сёння.
16.30 Дэтэктыўны серыял «Працяг буд-
зе».
18.10 «Надзвычайнае здарэнне. Расследа-
ванне».
18.30 «Агляд. Надзвычайнае здарэнне».
19.00 Сёння.
19.45 Прэм’ера. Дэтэктыўны серыял 
«Апергрупа».
21.50 Дэтэктыўны серыял «Угро-2».
23.00 Сёння.
23.25 «Ты не паверыш! Ньюс».
23.50 Камедыйны серыял «Не сварыцеся, 
дзяўчынкі».

09.30 Ралі. Чэмпіянат свету. «Ралі Аргенты-
ны». Дзень 3-і.

10.00 Суперспорт. Чэмпіянат свету ў Нідэ-
рландах.
10.45 Супербайк. Чэмпіянат свету ў Нідэ-
рландах. Заезд 2-і.
11.30 Мотаспорт па выходных.
12.00 Снукер. Чэмпіянат свету ў Вя-
лікабрытаніі (Шэфілд). Дзень 10-ы. Прамая 
трансляцыя.
15.00 Веласпорт. Льеж-Бастонь-Льеж.
16.30 Снукер. Чэмпіянат свету ў Вя-
лікабрытаніі (Шэфілд). Дзень 10-ы. Прамая 
трансляцыя.
19.00 Футбол. Еўрагалы. Часопіс.
19.45 Футбол. Еўрагалы.
20.00 Футзала. Кубак УЕФА. Фінал.
21.20 Вось дык так!!!
21.30 Армрэстлінг. PAL/NAL.
22.00 Пра рэстлінг. Агляд WWE (World 
Wrestling Entertainment).
22.30 Пра рэстлінг. Vintage Сollection.
23.30 Баявыя мастацтвы. Байцоўскі клуб. 
Total Knock Out.
00.30 Снукер. Чэмпіянат свету ў Вя-
лікабрытаніі (Шэфілд). Дзень 10-ы.

18.00 Аб’ектыў.
18.10 «Ранча», серыял: 25 серыя.
19.05 «Без рэтушы»:  «Белы ветразь 
над Прыпяццю», дакументальны фільм, 
рэжысёр Уладзімір Колас, 2008 г., Бела-
русь.
20.00 Тыдзень з радыё «Свабода» (аналі-
тычная праграма).
20.35 «Еўрапейскі Саюз без сакрэтаў», 6 
серыя: «Фінансавы крызіс».
21.00 Аб’ектыў (галоўнае выданне).
21.20 Асабісты капітал (эканамічная праг-
рама).
21.40 «Метад», мастацкі фільм, рэжысёр 
Марсэла Пінейра, 2005 г., Іспанія–Фран-
цыя. 
23.35 «Элі Макбіл», тэлесерыял: ІV сезон, 
14 серыя.
00.20 Аб’ектыў.

27 КРАСАВІКА, ПАНЯДЗЕЛАК

07.55 «Добрай раніцы, Беларусь!».
08.45 Гатуем разам.
09.00 Навіны.
09.05 «Беларусь. Гісторыя Перамогі».
09.10 Слова Мітрапаліта Філарэта на 
Радаўніцу (Дзень памінання продкаў).
09.25 Кінааповесць «Чорная бяроза» 
(«Беларусьфільм»). 1-я і 2-я серыі.
11.55 «Беларусь. Гісторыя Перамогі».
12.00 Навіны.
12.10 Сямейная меладрама «Дзеці Дон 
Кіхота» (СССР).
13.45 Дакументальны фільм «Мая праўда. 
А.Папанаў» (Украіна).
14.30 Хранікальна-дакументальны цыкл 
«Эпоха». Мікалай Судзілоўскі- Русель. 
Фільм 1-ы.
15.00 Навіны.
15.10 Навіны рэгіёна.
15.30 Прэм’ера. Сямейная меладрама 
«Вораг №1» (Расія).
17.10 Хакей. Чэмпіянат свету. Венгрыя-
Беларусь. Прамая трансляцыя.
19.30 Прэм’ера. Псіхалагічная драма «За-
мова» (Расія).
21.00 Панарама.
21.35 Футбол. Ліга чэмпіёнаў УЕФА. Паўфі-
нал. Прамая трансляцыя.
23.40 Хакей. Чэмпіянат свету. Расія-Швей-
царыя.

06.00, 06.30, 07.00, 07.30, 08.00, 08.30, 09.00 
Нашы навіны.
06.05 АНТ прадстаўляе: «Наша раніца».
09.10 «Чакай мяне».
10.05 «Крысціна Арбакайтэ. Дачка маці».
11.05 АНТ прадстаўляе: «Адзін супраць 
усіх».
11.55 Анімацыйны фільм «Стары і мора».
12.15 «Малахаў+».
13.15 «Зразумець. Прабачыць».
13.50 «Зваротны адлік».
14.25 Фільм «Белыя росы».
16.00 Нашы навіны.
16.10 Навіны спорту.
16.15 АНТ прадстаўляе: Канцэрт бела-
рускага дзяржаўнага харэаграфічнага 

ансамбля «Харошкі».
18.35 Фільм «Павадыр».
20.30 Нашы навіны.
20.55 Навіны спорту.
21.00 Фільм «Анастасія Слуцкая».
22.55 Драма «Вечар».

06.20 Фільм «Міфы майго дзяцінства». 
Расія, 2005 г.
08.00 «Сталічны футбол».
08.30 Фільм «Кароткія сустрэчы». СССР, 
1967 г.
10.05 «Пяць гісторый».
11.00 Фільм «Вярнуць веру». Расія, 2007.
12.30 «Званая вячэра».
13.25 Фільм «Дом, які пабудаваў Свіфт». 
СССР, 1983 г.

16.00 «Новыя падарожжы дылетанта».
16.30 «24 гадзіны».
16.45 «Аўтапанарама».
17.05 «Званая вячэра».
18.00 Фільм «Белыя росы». СССР, 1983 г.

19.30 «24 гадзіны».
20.00 Фільм «Я застаюся». Расія, 2007 г.

22.00 «Вайна. Вядомая і невядомая». «Ва-
енна-палявы раман». Фільм чацвёрты.
22.30 Фільм «Апошні забой». Расія, 2006 
г.
00.05 «Надзвычайныя гісторыі».

08.10 Мір вашай хаце.
08.20 «Беларускі народны каляндар. Ра-
дуніца». Відэафільм («Белвідэацэнтр»).
08.30 «Мая васьмідзесятая восень» («Бел-
відэацэнтр»).
09.10 Ваенная драма «Вазьму твой боль» 
(«Беларусьфільм»).
10.40 Футбол. Чэмпіянат Англіі. Агляд 
тура.
11.40 Меладрама «Родныя і блізкія» 
(Расія).
13.25 Мастацка-публіцыстычны фільм 
«Кругі надзеі» (Беларускае тэлебачан-
не).
13.50 Прэм’ера. Вострасюжэтны фільм 
«Кроўная сувязь» (Расія). 1-я і 2-я серыі.
17.05 Псіхалагічная драма «Халоднае лета 
53-га» (СССР).
19.10 Меладрама «Там, дзе жыве каханне» 
(Расія-Украіна).
21.05 Экспедыцыя.
21.10 Хакей. Чэмпіянат свету. Канада-Сла-
вакія. Прамая трансляцыя.
23.30 Спорт-кадр.
00.00 Біяграфічная драма «Прычым тут 
каханне» (ЗША).

07.00 Добрай раніцы, Расія!
09.30 Тэлесерыял «Кармеліта». 62 серыя.
10.10 Тэлесерыял «Не зракаюцца кахаю-
чы...». 1 серыя.
11.00 Весткі.
11.25 Тэлесерыял «Трое супраць усіх-2». 1 
серыя.
12.30 Фільм «Не чакалі, не варажылі». 1982 
г.
14.00 Весткі.
14.20 Фільм «Не сышліся характарамі». 
1989 г.
16.00 «Што стварыла цуд». Дакументальны 
фільм.
17.00 Весткі.

17.25 «Святыні хрысціянскага свету». 
Дакументальны серыял.
18.00 Тэлесерыял «Лэдзі Мэр», 2001 г. 3 
серыя.
19.00 Весткі.
19.30 Тэлесерыял «Кармеліта». 63 серыя.
20.30 Тэлесерыял «Не зракаюцца кахаю-
чы...». 2 серыя.
21.30 Тэлесерыял «Трое супраць усіх-2». 2 
серыя.
22.35 «Святыні хрысціянскага свету». 
Дакументальны серыял.
23.10 «Весткі+».
23.30 «Рускі крыж». Дакументальны 
фільм.
01.00 Заканчэнне эфіру.

06.00 Сёння.
06.05 Інфармацыйны канал «Сёння рані-
цай».
09.00 «Праграма Максімум». Скандалы. 
Інтрыгі. Расследаванні.
10.00 Сёння.
10.20 «Чыстасардэчнае прызнанне».
10.50 «Жаночы погляд».
11.15 Дэтэктыўны серыял «Залатыя хлоп-
цы».
12.05 Дэтэктыўны серыял «Угро-2».
13.00 Сёння.
13.35 Дэтэктыўны серыял «Вяртанне Мух-
тара-2».
15.05 Проста цырк.
15.30 «Агляд. Надзвычайнае здарэнне».
16.00 Сёння.
16.30 Дэтэктыўны серыял «Працяг буд-
зе».
18.10 «Ты не паверыш! Ньюс».
18.30 «Агляд. Надзвычайнае здарэнне».
19.00 Сёння.
19.45 Прэм’ера. Дэтэктыўны серыял 
«Апергрупа».
21.50 Дэтэктыўны серыял «Угро-2».
23.00 Сёння.
23.25 «Ты не паверыш! Ньюс».
23.45 Камедыйны серыял «Не сварыцеся, 
дзяўчынкі».

09.30 Вось дык так!!!

09.45 Футбол. Ліга чэмпіёнаў УЕФА. 1/4 
фіналу. Матчы ў адказ.
10.45 Футбол. Еўрагалы.
11.00 Футбол. Ліга чэмпіёнаў УЕФА. 1/4 
фіналу. Матчы ў адказ.
12.00 Снукер. Чэмпіянат свету ў Вя-
лік абрытані і  (Шэфілд) .  1/4  фіналу. 
Прамая трансляцыя.
15.00 Тэ н і с .  Ту р н і р  W TA  у  Ге р м а н і і 
(Штутгарт). Дзень 2-і. Прамая трансля-
цыя.
16.45 Снукер. Чэмпіянат свету ў Вя-
лік абрытані і  (Шэфілд) .  1/4  фіналу. 
Прамая трансляцыя.
19.00 Футбол. Еўрагалы. Навіны.
19.15 Снукер. Чэмпіянат свету ў Вя-
лік абрытані і  (Шэфілд) .  1/4  фіналу. 
Прамая трансляцыя.
19.30 Тэ н і с .  Ту р н і р  W TA  у  Ге р м а н і і 
(Штутгарт). Дзень 2-і. Прамая трансля-
цыя.
21.00 Снукер. Чэмпіянат свету ў Вя-
лік абрытані і  (Шэфілд) .  1/4  фіналу. 
Прамая трансляцыя.
00.00 Ралі. Чэмпіянат свету. «Ралі Ар-
гентыны». Агляд.
01.00 Аўтагонкі. Суперкубак Паршэ ў 
Бахрэйне. 2-я гонка.
01.30 Снукер. Чэмпіянат свету ў Вя-
лікабрытаніі (Шэфілд). 1/4 фіналу.

18.00 Аб’ектыў.
18.10 «Элі Макбіл», тэлесерыял: ІV сезон, 
14 серыя.
19.00 «Тры таварышы», дак. фільм, рэж. 
Маша Новікава, 2006 г., Галандыя.
20.40 Паштоўка з Вільні (праграма пра 
беларусаў у Літве).
21.00 Аб’ектыў (галоўнае выданне).
21.15 Маю права (прававая праграма).
21.35 Форум (ток-шоу): Як выйсці з крызі-
су?
22.20 Еўропа сёння.
22.50 Госць «Белсату»: Павал Мажэйка 
размаўляе з вядомымі экспертамі ды 
палітыкамі на найбольш актуальныя і 
гарачыя тэмы.
23.10 «Элі Макбіл», тэлесерыял: ІV сезон, 
15 серыя.
00.00 Аб’ектыў.

28 КРАСАВІКА, АЎТОРАК

06.00, 07.00, 08.00, 09.00, 12.00, 13.00, 14.00, 
15.00, 16.00, 17.00, 19.30, 23.55 Навіны.
06.05 Дзень спорту.
06.10, 07.05, 08.10 «Добрай раніцы, 
Беларусь!».
06.45, 07.45 Зона Х.
07.30, 08.30, 11.50 Дзелавое жыццё.
08.20 Гатуем разам.
08.35 Зямельнае пытанне.
09.05, 13.55 «Беларусь. Гісторыя Перамогі».
09.10 Вострасюжэтны серыял «Галоўны 
калібр» (Расія). 1-я серыя.
10.00 Меладрама «Гарачы лёд» (Расія).
10.50 Серыял «Два бакі адной Ганны».
11.40 Відэафільм АТН «Пінскі дзевясіл» 
цыклу «Зямля беларуская».
12.10 Гульнявое шоў «Інтуіцыя».
13.05 Камедыйны серыял «Монк» (ЗША).
14.05 Хранікальна-дакументальны цыкл 
«Эпоха». Мікалай Судзілоўскі- Русель. 
Фільм 3-і.
14.30 Камедыйны серыял «Офіс» (ЗША).
15.15, 19.40 Навіны рэгіёна.
15.30 Сфера інтарэсаў.
15.55 «Еўрафэст. Дзень за днём».
16.10 Дэтэктыўны серыял «Капкан» (Расія). 
Заключная серыя.
17.10 Хакей. Чэмпіянат свету. Кваліфі-
кацыйны раўнд. Прамая трансляцыя. У 
перапынку-»Зона Х».
19.55 Вострасюжэтны серыял «Галоўны 
калібр» (Расія). 2-я серыя.
21.00 Панарама.
21.55, 23.00 Драматычны серыял «Доктар 
Хаўс» (ЗША). 
00.00 «Зона Х». Крымінальная хроніка.
00.05 Дзень спорту.
00.20 Хакей. Чэмпіянат свету.

06.00, 06.30, 07.00, 07.30, 08.00, 08.30, 09.00 
Нашы навіны.
06.05 АНТ прадстаўляе: «Наша раніца».
09.05 «Рудая». Шматсерыйны фільм.
10.05 Прэм’ера. «Шальны анёл». Шматсе-
рыйны фільм.
11.00 Нашы навіны.
11.05 Навіны спорту.
11.10 «Кантрольны закуп».

11.40 «Ералаш».
12.00 «Малахаў+».
13.00 Нашы навіны.
13.05 Навіны спорту.
13.10 «Зразумець. Прабачыць».
13.45 «Модны прысуд».
14.45 «Хачу ведаць».
15.10 «Гарачы лёд». Шматсерыйны фільм.
16.00 Нашы навіны.
16.10 Навіны спорту.
16.15 «Агонь кахання». Шматсер. фільм.
17.10 «Хай кажуць» з Андрэем Малахавым.
18.00 Нашы навіны.
18.15 Навіны спорту.
18.20 Камедыйны серыял «Гуманоіды ў 
Каралёве». Расія, 2008 год.
19.00 Поле цудаў.
20.00 Час.
20.30 Нашы навіны.
21.00 Навіны спорту.
21.05 Прэм’ера. «Шальны анёл». Шматсе-
рыйны фільм.
22.10 «След». Шматсерыйны фільм.
22.55 Нашы навіны.
23.10 Навіны спорту.
23.15 «Злачынствы стагоддзя».
23.45 «Місія празорлівасці». Шматсерый-
ны фільм.
00.30 Нашы навіны.
00.45 Навіны спорту.

06.00 «24 гадзіны».
06.10 «Міншчына».
06.20 «Раніца. Студыя добрага настрою».
07.30 «24 гадзіны».
07.40 «Раніца. Студыя добрага настрою».
08.30 «Дабро пажаліцца».
08.50 «Смерць шпіёнам - 2». Серыял.
10.00 «Пяць гісторый».
10.30 «24 гадзіны».
10.40 «Далёкія сваякі».
10.55 «Танга ўтрох». Тэленавэла.
11.45 «Сіла прыцягнення». Серыял.
12.40 «Званая вячэра».
13.30 «24 гадзіны».
13.50 «Прыватныя гісторыі».
14.40 «Гадкае качаня». Моладзевы серыял.
15.30 «Баец». Серыял.
16.30 «24 гадзіны».
16.50 «Малая Радзіма». 
17.20 «Міншчына».

17.30 «Званая вячэра».
18.30 «Сіла прыцягнення». Серыял.
19.30 «24 гадзіны».
20.00 «Сталічныя падрабязнасці».
20.10 «СТБ-спорт».
20.15 «Добры вечар, маляня».
20.30 «Смерць шпіёнам - 2». Серыял.
21.40 «Аўтапанарама».
22.00 «Асабісты інтарэс».
22.30 «24 гадзіны».
22.55 «СТБ-спорт».
23.00 «Баец». Серыял.
23.55 «Сакрэтныя гісторыі».

06.55 «ЛАДная раніца».
07.55 Смачна з Барысам Бурдой.
08.20 Дэтэктыўны серыял «Тэрмінова ў 
нумар!» (Расія).
09.10 У гэты дзень.
09.15 Гадзіна суду. Справы сямейныя.
10.05 Серыял «Спадчынніца» (Мексіка).
10.55 Невытлумачальна, але факт.
11.45 «Медычныя таямніцы».
12.20 Хакей. Формула гульні.
12.45 Вострасюжэтная меладрама «Жан-
чына жадае ведаць» (Расія).
13.35 Лірычная камедыя «Вяртанне блуд-
нага мужа» (Украіна).
15.25 Мультсерыял «Галактычны фут-
бол».
15.50 Гадзіна суду з Паўлам Астахавым.
16.45 Смачна з Барысам Бурдой.
17.15 Серыял «Спадчынніца» (Мексіка).
18.15 Навіны культуры.
18.30 Беларуская часіна.
19.25 Футбол. Кубак УЕФА. Паўфінал. 
«Дынама» (Кіеў)-Шахцёр. Прамая транс-
ляцыя.
21.35 Футбол. Кубак УЕФА. Паўфінал. Вер-
дэр-Гамбург. Прамая трансляцыя.
23.35 Час футболу.
00.05 «Проста праграма».

07.00 Добрай раніцы, Расія!
09.20 Тэлесерыял «Кармеліта».
10.10 Тэлесерыял «Не зракаюцца кахаю-
чы...».
11.00 Весткі.
11.25 Тэлесерыял «Трое супраць усіх-2».

12.20 Фільм «Служкі д’ябла на чортавым 
млыне». 1972 г.
13.50 Навіны - Беларусь.
14.00 Весткі.
14.20 «Кулагін і партнёры».
14.55 «Фрыдрых Эрмлер. Перад судом 
часу». Дакументальны фільм.
15.50 «Гары, гары, мая зорка... Яўген Ур-
банскі». Дакументальны фільм.
16.50 Навіны - Беларусь.
17.00 Весткі.
17.25 «Святыні хрысціянскага свету». 
Дакументальны серыял.
17.55 Тэлесерыял «Лэдзі Мэр», 2001 г. 5 
серыя.
18.50 Навіны - Беларусь.
19.00 Весткі.
19.30 Тэлесерыял «Кармеліта». 65 серыя.
20.30 Тэлесерыял «Не зракаюцца кахаю-
чы...». 4 серыя.
21.30 Тэлесерыял «Трое супраць усіх-2». 4 
серыя.
22.35 «Святыні хрысціянскага свету». 
Дакументальны серыял.
23.30 Навіны - Беларусь.
23.40 «Няскончаная песня. Юрый Гуляеў». 
Дакументальны фільм.
00.30 Заканчэнне эфіру.

06.00 Сёння.
06.05 Канал «Сёння раніцай».
09.00 «І зноў добры дзень!».
10.00 Сёння.
10.20 «Кухары і кухцікі».
10.45 «Барацьба за ўласнасць».
11.15 Дэтэктыўны серыял «Залатыя хлоп-
цы».
12.05 Дэтэктыўны серыял «Угро-2».
13.00 Сёння.
13.35 Дэтэктыўны серыял «Вяртанне Мух-
тара-2».
15.30 «Агляд. Надзвычайнае здарэнне».
16.00 Сёння.
16.30 Меладрама «Журботная дама чар-
вякоў».
18.10 «Надзвычайнае здарэнне. Расследа-
ванне».
18.30 «Агляд. Надзвычайнае здарэнне».
19.00 Сёння.
19.40 Прэм’ера. Дэтэктыўны серыял 
«Апергрупа».

21.45 Дэтэктыўны серыял «Угро-2».
22.50 Камедыйны серыял «Не сварыцеся, 
дзяўчынкі».
23.50 Прэм’ера. «Шансон года-2009». 
Усенародная прэмія.

09.30 Аўтаспорт. Чэмпіянат свету ў класе 
«Турынг». Часопіс.
10.00 Футбол. Кубак УЕФА. 1/4 фіналу. 
Матчы ў адказ.
11.00 Тэніс. Турнір WTA у Германіі (Штут-
гарт). Дзень 3-і.
12.00 Снукер. Чэмпіянат свету ў Вя-
лікабрытаніі (Шэфілд). 1/4 фіналу.
14.00 Футбол. Кубак УЕФА. 1/4 фіналу. 
Матчы ў адказ.
15.00 Тэніс. Турнір WTA у Германіі (Штут-
гарт). 1/8 фіналу. Прамая трансляцыя.
16.45 Снукер. Чэмпіянат свету ў Вя-
лікабрытаніі (Шэфілд). 1/2 фіналу. Прамая 
трансляцыя.
19.00 Футбол. Еўрагалы. Навіны.
19.15 Снукер. Чэмпіянат свету ў Вя-
лікабрытаніі (Шэфілд). 1/2 фіналу. Прамая 
трансляцыя.
19.30 Тэніс. Турнір WTA у Германіі (Штут-
гарт). 1/8 фіналу. Прамая трансляцыя.
21.00 Снукер. Чэмпіянат свету ў Вя-
лікабрытаніі (Шэфілд). 1/2 фіналу. Прамая 
трансляцыя.
00.00 Пра рэстлінг. Vintage Сolleсtion.
01.00 Футбол. Ліга чэмпіёнаў УЕФА. 1/2 
фіналу. Першыя матчы.

18.00 Аб’ектыў.
18.10 «Мільёны», маст. фільм, рэж. Дэні 
Бойл, 2004 г., Вялікая Брытанія. 
19.45 «Невядомая Беларусь»: «Дзень «Ч». 
Версія», дак. фільм, 2009 г., Беларусь, ч. 2.
20.15 YoLife! (моладзевая праграма).
20.30 На колах.
21.00 Аб’ектыў (галоўнае выданне).
21.15 Сальда (эканамічная праграма).
21.35 Інтэрнаўты выбіраюць.
22.30 Беларусы ў Польшчы.
22.45 «Кансультацыя ў ружовым садзе», 
серыял: 4 серыя.
23.35 Кружэлка (сусветная музыка).
00.00 Аб’ектыў.

06.00, 07.00, 08.00, 09.00, 12.00, 13.00, 14.00, 
15.00, 16.00, 17.00, 18.00, 19.00, 23.55 
Навіны.
06.05, 07.05, 08.10 «Добрай раніцы, 
Беларусь!».
06.45, 07.45 Зона Х.
07.30, 11.50 Дзелавое жыццё.
08.20 Гатуем разам.
08.45 Відэафільм АТН «Паэмы Нясвіжскага 
кахання» цыклу «Зямля беларуская».
09.05, 13.55 «Беларусь. Гісторыя Перамогі».
09.10 Камедыя «12 крэслаў» (СССР). 1-я і 
2-я серыі.
12.10 Гульнявое шоў «Інтуіцыя».
13.05 Камедыйны серыял «Монк» (ЗША).
14.05 Альманах вандраванняў.
14.25 Камедыйны серыял «Офіс» (ЗША).
15.15, 19.20 Навіны рэгіёна.
15.25 Хранікальна-дак. цыкл «Эпоха». 
Мікалай Судзілоўскі- Русель. Фільм 2-і.
16.05 Дэтэктыўны серыял «Капкан».
16.55 Меладрама «Гарачы лёд» (Расія).
17.50 Меладраматычны серыял «Два бакі 
адной Ганны» (Украіна).
18.50, 00.00 «Зона Х». Крымінальная хроні-
ка.
19.30 Зямельнае пытанне.
19.55 Прэм’ера. Вострасюжэтны серыял 
«Галоўны калібр» (Расія). 1-я серыя.
20.50 «Спортлато 5 з 36». Забаўляльнае шоў.
21.00 Панарама.
21.35 Футбол. Ліга чэмпіёнаў УЕФА. Паўфі-
нал. Прамая трансляцыя.
23.45 Дзень спорту.
00.05 Хакей. Чэмпіянат свету. Фінляндыя-
Чэхія.

06.00, 06.30, 07.00, 07.30, 08.00, 08.30, 09.00 
Нашы навіны.
06.05 АНТ прадстаўляе: «Наша раніца».
09.05 Фільм «Гэта жыццё!».
11.00 Нашы навіны.
11.05 Навіны спорту.
11.10 «Кантрольны закуп».
11.40 «Ералаш».

12.00 «Малахаў+».
13.00 Нашы навіны.
13.05 Навіны спорту.
13.10 «Зразумець. Прабачыць».
13.45 «Модны прысуд».
14.45 «Хачу ведаць».
15.10 «Гарачы лёд». Шматсерыйны фільм.
16.00 Нашы навіны.
16.10 Навіны спорту.
16.15 «Агонь кахання». Шматсер. фільм.
17.10 «Хай кажуць» з Андрэем Малахавым.
18.00 Нашы навіны.
18.15 Навіны спорту.
18.20 Камедыйны серыял «Гуманоіды ў 
Каралёве». Расія, 2008 год.
18.55 «Рудая». Шматсерыйны фільм.
20.00 Час.
20.30 Нашы навіны.
21.00 Навіны спорту.
21.05 Прэм’ера. «Шальны анёл». Шматсе-
рыйны фільм.
22.10 «След». Шматсерыйны фільм.
22.55 Нашы навіны.
23.10 Навіны спорту.
23.15 «Геніі і злыдні».
23.45 «Місія празорлівасці». Шматсер. фільм.
00.30 Нашы навіны.
00.45 Навіны спорту.

06.00, 07.30, 10.30, 13.30, 16.30, 19.30, 22.30 
«24 гадзіны».
06.10 «Раніца. Студыя добрага настрою».
08.35 Фільм «Я застаюся». Расія, 2007 г.
10.40 «Рэальны спорт».
10.55 «Танга ўтрох». Тэленавэла.
11.45 «Сіла прыцягнення». Серыял.
12.40 «Званая вячэра».
13.50 «Top Gear. Руская версія».
14.40 «Гадкае качаня». Моладзевы серыял.
15.30 «Фантастычныя гісторыі».
16.50 «Вайна. Вядомая і невядомая». «Ва-
енна-палявы раман». Фільм чацвёрты.
17.20 «Міншчына».
17.30 «Званая вячэра».
18.30 «Сіла прыцягнення». Серыял.
20.00 «Сталічныя падрабязнасці».
20.10 «СТБ-спорт».
20.15 «Добры вечар, маляня».

20.30 «Смерць шпіёнам - 2». Серыял.
21.40 «Дабро пажаліцца».
22.00 «Мінск і мінчане».
22.55 «СТБ-спорт».
23.00 «Баец». Серыял.
23.55 «Дэтэктыўныя гісторыі».

06.55 «ЛАДная раніца».
07.55 Смачна з Барысам Бурдой.
08.15 Дак.-біяграфічны фільм «Клод Шаб-
роль. Вялікаўзроставае дзіця» (Францыя).
09.10 У гэты дзень.
09.15 Гадзіна суду. Справы сямейныя.
10.05 Серыял «Спадчынніца» (Мексіка).
10.55 Свая музыка.
11.25 Пасоўванне+.
11.50 Спорт-кадр.
12.25 Вострасюжэтная меладрама «Жан-
чына жадае ведаць» (Расія).
13.15 Дак. фільм «Дынастыя Крамко» 
цыклу «Героі Беларусі» («Белвідэацэнтр»).
13.45 Прэм’ера. «Кніга джунгляў». Аніма-
цыйны фільм (Вялікабрытанія).
14.35 Мультсерыял «Галактычны футбол».
15.00 Пазакласная гадзіна.
15.10 «Касмаполітэн». Відэаверсія.
16.05 Гадзіна суду з Паўлам Астахавым.
17.00 Смачна з Барысам Бурдой.
17.35 Серыял «Спадчынніца» (Мексіка).
18.35 Навіны культуры.
18.50 Дэтэктыўны серыял «Тэрмінова ў 
нумар!» (Расія).
19.50 Беларуская часіна.
20.50 Калыханка.
21.10 Хакей. Чэмпіянат свету. Швецыя-
ЗША. Прамая трансляцыя.
23.30 Экспедыцыя.
23.35 «Іншыя». «Ланцужная рэакцыя».
00.05 Хакей. Формула гульні.

07.00 Добрай раніцы, Расія!
09.20 Тэлесерыял «Кармеліта». 63 серыя.
10.10 Тэлесерыял «Не зракаюцца кахаю-
чы...». 2 серыя.
11.00 Весткі.
11.25 Тэлесерыял «Трое супраць усіх-2». 2 

серыя.
12.20 Фільм «Служкі д’ябла». 1970 г.
13.50 Навіны - Беларусь.
14.00 Весткі.
14.20 «Кулагін і партнёры».
14.55 «Аляксандр Сувораў». Дак. фільм.
15.50 «Драма Івана Броўкіна». Дак. фільм.
16.50 Навіны - Беларусь.
17.00 Весткі.
17.25 «Святыні хрысціянскага свету». 
Дакументальны серыял.
17.55 Тэлесерыял «Лэдзі Мэр», 4 серыя.
18.50 Навіны - Беларусь.
19.00 Весткі.
19.30 Тэлесерыял «Кармеліта». 64 серыя.
20.30 Тэлесерыял «Не зракаюцца кахаю-
чы...». 3 серыя.
21.30 Тэлесерыял «Трое супраць усіх-2». 3 
серыя.
22.35 «Святыні хрысціянскага свету». 
Дакументальны серыял.
23.10 «Весткі+».
23.30 Навіны - Беларусь.
23.40 «Эдзіта П’еха». Дак. фільм.

06.00, 10.00, 13.00, 16.00, 19.00 Сёння.
06.05 Канал «Сёння раніцай».
09.00 «Вочная стаўка».
10.20 «Асабліва небяспечны!».
10.45 «Галоўная дарога».
11.15 Дэтэктыўны серыял «Залатыя хлопцы».
12.05 Дэтэктыўны серыял «Угро-2».
13.35 Серыял «Вяртанне Мухтара-2».
15.05 Проста цырк.
15.30 «Агляд. Надзвычайнае здарэнне».
16.25 Дэтэктыўны серыял «Працяг будзе».
18.10 «Ты не паверыш! Ньюс».
18.30 «Агляд. Надзвычайнае здарэнне».
19.45 Дэтэктыўны серыял «Апергрупа».
21.50 Дэтэктыўны серыял «Угро-2».
23.00 Сёння.
23.55 Камедыйны серыял «Не сварыцеся, 
дзяўчынкі».

09.30 Экстрэмальны спорт. Моладзевая 
зона.

09.45 Ралі. Чэмпіянат свету. «Ралі Аргенты-
ны». Агляд.
10.45 Тэніс. Турнір WTA у Германіі (Штут-
гарт). Дзень 2-і.
12.00 Снукер. Чэмпіянат свету ў Вя-
лікабрытаніі (Шэфілд). 1/4 фіналу. Прамая 
трансляцыя.
15.00 Тэніс. Турнір WTA у Германіі (Штут-
гарт). Дзень 3-і. Прамая трансляцыя.
16.45 Снукер. Чэмпіянат свету ў Вя-
лікабрытаніі (Шэфілд). 1/4 фіналу. Прамая 
трансляцыя.
19.00 Футбол. Еўрагалы. Навіны.
19.15 Снукер. Чэмпіянат свету ў Вя-
лікабрытаніі (Шэфілд). 1/4 фіналу. Прамая 
трансляцыя.
19.30 Тэніс. Турнір WTA у Германіі (Штут-
гарт). Дзень 3-і. Прамая трансляцыя.
21.00 Снукер. Чэмпіянат свету ў Вя-
лікабрытаніі (Шэфілд). 1/4 фіналу. Прамая 
трансляцыя.
00.00 Футбол. Кубак УЕФА. 1/4 фіналу. 
Матчы ў адказ.
01.00 Ралі. Чэмпіянат свету. «Ралі Аргенты-
ны». Агляд.
02.00 Армрэстлінг. PAL/NAL.

18.00 Аб’ектыў.
18.10 «Элі Макбіл», тэлесерыял: ІV сезон, 
15 серыя.
18.55 «Гаспадар...», дак. фільм, рэж. Рымвід 
Блашчак, 2008 г., Польшча.
19.20 «Права быць свабодным» – канцэрт 
альтэрнатыўнай музыкі – Луцк-2007: ч. 2. 
выступ гурта Індыга.
19.45 Асабісты капітал.
20.00 «Радыяцыйнае дзяцінства», дак. 
фільм, 1996 г, Польшча.
20.30 Праект «Будучыня»
21.00 Аб’ектыў (галоўнае выданне)
21.15 Рэпарцёр.
21.45 «Гісторыя пад знакам Пагоні»: 
«Дзяржавы».
21.55 «Мільёны», маст. фільм, рэж. Дэні 
Бойл, 2004 г., Вялікая Брытанія. 
23.30 З архіву «Jazz Jamboree»: «Sun Ra 
Arkestra», ч. 2.
00.00 Аб’ектыў.

29 КРАСАВІКА, СЕРАДА

ТЭЛЕТЫДЗЕНЬ

30 КРАСАВІКА, ЧАЦВЕР

Уладзімір НЯКЛЯЕЎ

Прапануем увазе чытачоў «Ь» 
развагі ў форме прачулых 
эсэ і верша вядомага паэта 
Уладзіміра НЯКЛЯЕВА, якія ён 
пакінуў у якасці грамадскага 
рэдактара «Радыё Свабода» 
на пачатку красавіка.

Пакуль Абаму не забілі
— Нядаўна я напісаў (даклад-

ней, не я напісаў, ён неяк сам па 
сабе напісаўся) даволі дзіўны 
верш.

Пакуль Абаму не забілі, 
Яшчэ мы шанец не згубілі
Грахі прад Богам замаліць,
І ўсіх, каго мы не любілі,
Пакуль Абаму не забілі,
Яшчэ мы можам палюбіць.

Пакуль, як на клавіятуры,
Свет беласкуры, чорнаскуры
(Чаму і музыка гучыць),
Мы можам не спраўляць хаўтуры
Па свеце, і псалмы і суры
Адной малітваю лучыць.

Пакуль Абаму не забілі,
Яшчэ мы шанец не згубілі
У храмах свечкі запаліць.
Заб’юць Абаму — 
Рухнуць храмы,
І Бог памрэ, і цень Абамы
Над Богам будзе галасіць.

Зразумела, гэта ніякае не пра-
роцтва (дай Бог Абаме здароўя 
і доўгіх гадоў!), а тым больш не 
экстрэмізм ці заклік да яго. Гэта 
неадчэпнае ў апошнія месяцы 
прадчуванне нейкай сусветнай 
катастрофы.

Я нават бачыў сон з такім сю-
жэтам: у Пакістане вырабілі пар-
татыўную атамную бомбу, нехта 
яе ўкраў і выбухнуў у Амерыцы, 
якая не змусіла сябе доўга чакаць 
з адказам…

Вайна ў тым сне не зачапіла 
Беларусь.

Чаму?..
Таму што я люблю яе больш 

за ўсё на свеце, больш за ўвесь 
астатні свет — і Бог, які пасылае 
нам сны, не рашыўся на тое, каб 
у мяне Беларусь адняць.

Чаму ж тады адымаюць у мяне 
Беларусь іншыя?.. 

Тыя, якія адымаюць у мяне 
беларускую мову, культуру, гіс-
торыю, памяць?.. 

Яны вышэй за Бога? Ці ў іх 
Бога няма?.. Ці ў іх няма Бога 
толькі беларускага?.. 

Я не хачу, каб Абаму забілі.
Я не хачу, каб нехта ўкраў і ска-

рыстаў бомбу. Ні ў Злучаных Штах 
Амерыкі, ні дзе-небудзь яшчэ.

Я хачу, каб Бог не дапусьціў 
гэтага, каб не было катастрофы.

Я хачу, каб быў Ён, беларускі 
Бог, і каб ва ўсіх нас быў увесь 
свет і была Беларусь.

Культура апушчаная 
ніжэй за ватэрлінію 
ў ватэрклазэце 

— Здзівіла назва матэрыяла 
на сайце БелаПАН: «В Минске 
проходит акция по случаю Дня 
Воли».

«Акция по случаю…» І гэта 
(беларускае і незалежнае!) інфар-
мацыйнае агенцтва пра нацы-
янальнае свята…

«Дарма ты надрываўся…» 
— сказаў мне пасля мітынгу ў 
Дзень Волі, дзе я чытаў верш 
«Сцяг», Генадзь Бураўкін. — Ніх-
то не чуў нічога».

Сапраўды, у нас даўно ўжо 
ніхто нічога — і нікога — не 
чуе. Іншым разам здаецца, што 
не слухаюць нават саміх сябе. 
Прамаўляюць — і не чуюць, што 
кажуць. 

І ўсё адно трэба казаць.
Пакуль не пачуюць.
Але Дзень Волі — свята, а на 

свяце можна было б абысціся без 
прамоў. Свята трэба святкаваць. 
Танцаваць, спяваць. А ці ёсць у 
нас песня, якую можам мы сас-
пяваць разам? 

«Магутны Божа»?.. Прыгожа, 
але ж гэта малітва, а не песня. З ёй 
на хаўтурах, на могілках стаяць, 
а не святы святкаваць. 

Ёсць жа святочныя песні, на-
пісаныя на вершы Бураўкіна, 
Гілевіча, Дранько-Майсюка… Хто 
і дзе іх спявае?.. Хто чытае кнігі 
гэтых паэтаў? 

Колькі беларусаў, жывучы ў 
адным часе з Рыгорам Барадулі-
ным, нацыянальным геніем, 
прачыталі ягоныя «Ксты»? А 
гэта ж не мітынговы лямант пра 
дыктатуру. Гэта высокае, нябес-
нае, вечнае… 

Не патрэбнае?..
Вечнае не патрэбнае.
Ніхто – ні ўлада, ні апазіцыя, 

нічога не чытае, нацыя тупее, 
дурэе, нацыянальная культура 
апушчаная ніжэй за ватэрлінію ў 
ватэрклазэце — і ўсе крычаць, як у 
Адэсе кажуць, «за дэмакратыю». 

І будуць мне даводзіць, што 
спачатку яна, дэмакратыя, а 
пасля ўжо ўсё астатняе. Што 
астатняе?.. Мова, культура?.. 
Вечнае?..

Дапусцім, займеем мы, ці на-
ват ужо займелі дэмакратыю, а 
пасля раптам страцім яе.

І што?.. Страціўшы дэмакра-
тыю, мы страцім толькі дэмак-
ратыю. Якую зноў пасля можам 
займець. Як страціўшы стасункі 
з Захадам ці Усходам, Масквой 
ці Вашынгтонам, можам іх ад-
навіць. Як згубіўшы грошы, мо-
жам іх знайсці...

А згубіўшы нацыянальную 
мову, страціўшы сваю культуру, 
мы страцім Беларусь. Сваю Бела-
русь. Якую пасля нідзе і ні ў чым 
не знойдзем, бо не будзе дзе і ў 
чым шукаць. 

Хто-небудзь, калі-небудзь у 
гэтай краіне гэта зразумее?..

Я не пытаюся пра гэта ў Мілін-
кевіча ці Баршчэўскага… А тым 
больш у Барадуліна…

Тады ў каго пытаюся?..
Каму кажу?..

Ужо і сам не ведаю, каму? — 
столькі разоў пра гэта сказана. 

Можа, нарэшце, Бог пачуе?..

Калі і хто прызначыць 
нас у беларусы 

— Тэлефануе з Фінляндыі 
дачка і нібыта жартуе: «Бацька, 
як ніколі я не стану фінкай, так 
ты ніколі не станеш беларусам». 
Пытаюся, скуль такія жарты?.. 

Адказвае, што ў інтэрнэце так 
напісана. 

Даўняя песня… Нават ужо 
старажытная. У Расіі я — беларус, 
у Беларусі — рускі. Там — нацы-
яналіст, тут — маскаль. 

«А кім тады я стану, — пытаю-
ся ў дачкі, — не напісана?..» Дачка 
кажа, што не, пра гэта пакуль 
не напісана, але пасля верша 
«Пакуль Абаму не забілі» стану 
я, яна мяркуе, мурынам. «І што ў 
цябе, — уздыхае няспраўджаная 
фінка, якая разам са мной можа 
стаць мурынкай, — за вечная 
беларуская гісторыя?..»

Што ў мяне за вечная беларус-
кая гісторыя?..

Няўцямная. 
Свая і не свая. 
Чужая і не чужая. 
Зрэшты, я ўжо неяк пісаў пра 

гэта…
«Дзіўную даў нам Бог краіну. 

Усё ў ёй нібыта ёсць — у водах 
рыбы, у лясах звяры і птушкі, у 
гарадах і вёсках жыхары, якія 
самі сябе беларусамі называ-
юць, а ладу беларускага, з якога 
само па сабе было б зразумела, 
нашто ўсё тут і дзеля чаго, няма 
і няма. І спрадвеку ў тым нехта 
вінаваты — то рускія, то палякі, 
то жыды... 

Толькі не самі, о, не! Дзесяць 
мільёнаў не вінаватых у тым, што 
жывуць у айчыне без Айчыны, на 
таямнічай зямлі з цьмянай, нібы-
та чужой, гісторыяй і замглёнай, 
нібыта не сваёй, будучыняй».

Дык ці не гэта і ёсць славутая 
талерантнасць, ці не гэта назы-
ваецца беларускай памяркоўнас-
цю?.. Калі не, дык усё адно гэта 
тое, чаго я ўсім рускім, што жыве 
і да скону будзе жыць ува мне, не 
трываю. 

Яшчэ добра, што я не мурын. І 
што Лукашэнка не рускі…

Беларус будзе хістацца на 
ўсіх вятрах і ветрыках — і бу-
дзе казаць, што не ў шкоду яму 
ніякая навала, абы не зламала. 
Ну, няхай палятае, пакруціцца 
— дый праляціць... Гэта і ёсць 
аснова беларускай памяркоўнас-

ці. Абачлівасці, якая вынікае са 
страху. А страх — з гістарычнай 
памяці...

Хіба няма чаго баяцца?..
Яшчэ як ёсць...
Страх быў укаранёны, увагна-

ны ў беларускую плоць і кроў, а 
калі ён раптам знікаў, дык яго 
свядома ўзнаўлялі тыя, хто хацеў 
на беларускай зямлі панаваць. 
Яны прыходзілі сюды, знаходзілі 
сабе памагатых, вынішчалі на-
род, гвалцілі яго і рабавалі...

Тут няма чым асабліва гана-
рыцца ні забойцам і рабаўнікам, 
ні беларусам. Апошнім хіба толь-
кі тым, што ўсё ж выстаялі. А 
дакладней — выжылі насуперак 
усім і ўсяму.

Але ж гэткі самы, ці ў нечым 
падобны лёс мелі іншыя нацыі 
і народы, якія тым не менш не 
толькі выстаялі, але і сталі нацы-
ямі, сталі народамі. А беларусы 
— хоць і выстаялі, але не сталі. 
І дагэтуль, маючы якую-ніякую, 
але ўсё ж сваю дзяржаву, нібыта 
і не ведаюць, ці могуць, ці хочуць 
яны беларускай нацыяй стаць. 
Калі прызначаць іх у беларусы, 
дык будуць імі. А калі не — дык 
не, і так пражывуць.

Стаўленне беларусаў да саміх 
сябе, да самаіндэнтыфікацыі 
— ніякі не ўнікальны выпадак у 
гісторыі, так заўсёды і паўсюль 
было. Народ да нацыі вялі і пры-
водзілі ягоныя лідэры.

З нацыянальнымі лідэрамі 
ў нас гэткія ж праблемы, як і з 
нацыяй, бо адно з другога выні-
кае. Лідэры нібыта былі і ёсць, 
услаўленыя і міфалагізаваныя 
— і ў той жа час нібыта не было 
іх і няма, таму што нават нешта 
спраўдзіўшы, здзейсніўшы, не 
далі яны ўсім зразумелага адка-
зу на тое, нашто быць народам, 
навошта быць нацыяй? Якая ад 
гэтага выгода?..

Дзіўна не тое, што гэта трэба 
тлумачыць. Дзіўна, што дасюль 
гэтага ніхто не растлумачыў, 
раздражняючыся і крыўдуючы 
на народ, які жадае не таго, чаго 
трэба было б жадаць народу... 

А што народ без выгод?.. Чаго 
ён, народ, жадае? Хто ведае, хто 
ўгадае?.. «Нацыянальнай ідэі!» 
— сказаў Пазьняк. І знайшоў тую 
ідэю ў Польшчы. 

«Чаркі ды скваркі!» — сказаў 
Лукашэнка. І не паехаў у Поль-
шчу, бо ўгадаў. 

Дык, можа, гэта і ёсць нацы-
янальная ідэя?.. Прынамсі, сён-
ня… І на каго за гэта крыўдаваць? 
На аднаго Лукашэнку?.. Можна, 
канешне, на аднаго яго. 

Але, пакрыўдаваўшы, усё ж 
варта было б задацца пытаннем: 
а чаго насамрэч, апроч чаркі ды 
скваркі, павінен яшчэ хацець 
народ?.. 

Страшнавата задаваць сабе 
такое пытанне, бо відавочны 
адказ: народ хоча мець тое, што 
мае. Іначай меў бы іншае...

Паэтычны тэатр «Арт.С» 
і сацыяльны аддзел 
Мінскай епархіі Беларускай 
Праваслаўнай Царквы зладзілі 
11 красавіка на «Вербным 
кірмашы» літаратурную 
імпрэзу «Мой родны кут».

У вечарыне, якая прайшла ў 
Палацы мастацтваў і прысвя-
чалася роднай зямлі, прыродзе, 
нашай мове і «шчырым» бела-
русам, бралі ўдзел пісьменніца 
Валянціна Коўтун, паэты Зміцер 
Арцюх, Мікола Кандратаў, Та-
цяна Пратасевіч, Аксана Спын-

чан, артысты Юлія Есьман, 
Хрысціна Жаўрыд, Аляксандра 
Ціханава, фальклорны калектыў 
«Ягняткі». З уступныміт словамі 
выступілі айцец Алег Шульгін і 
выканаўчы сакратар Саюза сяс-
трынстваў міласэрнасці Алена 
Зянкевіч.

Аўдыёпрэзентацыя дыску 
«Галасы Уладзімера 
Караткевіча, Ларысы Геніюш, 
Рыгора Барадуліна. 1968» 
адбылася 8 красавіка ў 
кнігарні «Акадэмкніга» 
пры падтрымцы кампаніі 
«Будзьма!» і Блогу Глеба 
Лабадзенкі.

У незвычайнай імпрэзе пры-
нялі ўдзел аўтары і стваральнікі 
праекту – паэт Сяргей Панізнік ды 
малады паэт і журналіст Глеб Ла-
бадзенка. Пачуць унікальныя ар-
хіўныя запісы 40-гадовай даўніны 
з галасамі беларускіх класікаў на-
веднікі змаглі дзякуючы адмыс-
ловай аўдыёапаратуры кнігарні, 
якой цягам усёй прэзентацыі 
«кіраваў» Глеб Лабадзенка.

Пра ідэю стварэння праекту 
слухачам распавёў Сяргей Паніз-
нік. Менавіта ён больш за 40 гадоў 
таму запісаў галасы беларускіх 
літаратараў. Па яго словах, гэтыя 
ўнікальныя матэрыялы так бы і 
засталіся ў ягоных архівах, нікім 
не вядомыя і не пачутыя, калі б не 
«прадпрымальнасць» і вынаход-
лівасць маладога Глеба.

Падчас імпрэзы Сяргей Паніз-
нік прадэманстраваў фотаздымкі 
беларускіх літаратараў, сярод 

якіх былі і раней не апублікава-
ныя. Пытанні слухачоў навялі 
паэта і на разважанні аб Беларусі, 
любові да краіны, аб яе гіста-
рычнай і культурнай спадчыне. 
Добры суразмоўца з пачуццём 
гумару, ён зняпраўдзіў думку аб 
тым, што ў беларускім фальклоры 
няма вясёлых песняў: «Зразумела, 
што наш фальклор багаты на сум-
ныя песні. Іх, напрыклад, спяваю-
ць жанчыны пра сваіх дачок, якія 
бяруцца шлюбам. Але часам у 
беларускім фальклоры сустрака-
юцца і такія «фінціфлюшкі», што 
маладым лепш вушы закрыць. У 
беларусаў свой гумар, які нават 
мы самі часам не разумеем.»

Другая прэзентацыя дыску 
з удзелам Глеба Лабадзенкі і 
гісторыка, загадчыка аддзела 
Нацыянальнага гістарычнага 
архіва Беларусі Змітра Яцкевіча 
адбылася ў Гомелі.

�ЛІТ-ІНФАРМ

У ЧАКАННІ ГАВЕЛА

ГАЛАСЫ КЛАСІКАЎ 
У «АКАДЭМКНІЗЕ»

ЛІТАРАТУРНАЯ ВЕРБНІЦА

ЛІТАРАТУРНАЯ КАВЯРНЯ

ЕЎРАСУВЯЗІ

«КНІГАРНЯ ПІСЬМЕННІКА» 
НЕЗАЛЕЖНАГА СП

�ВЕСТКІ

Летась па прапанове пісьменніка Уладзіміра Сіўчыкава 
Рада ГА «Беларускі ПЭН-цэнтар» абрала сваім ганаровым 
сябрам Вацлава Гавела, вядомага пісьменніка, дысідэнта, 
праваабаронцу і грамадскага дзеяча, апошняга прэзідэнта 
Чэхаславакіі (1989–1992) і першага прэзідэнта Чэхіі (1993–
2003). Абрала ва ўдзячнасць за ўсё тое, што ён зрабіў для 
беларускай грамадзянскай супольнасці, адстойвання правоў 
чалавека, для беларускай літаратуры і журналістыкі. 

рам Беларускага ПЭН-цэнтру. 
Для мяне гэта вялікі гонар. 
Мяркую, што Вы зрабілі гэта 
таму, што лічыце мае п’есы 
сугучнымі Вашаму разуменню, 
што Вы знаходзіце ў іх пэўнае 
ўніверсальнае пасланне, і што 
Вы ў пэўнай ступені падзяля-
еце мае погляды на жыццё ў 
таталітарным грамадстве, 
а таксама таму, што Вы 
маеце падобныя да маіх адчу-
ванні адносна стасункаў ча-
лавечай істоты са светам і яе 
экзістэнцыйнага страху перад 
разнастайнымі небяспекамі, з 
якімі яна сутыкаецца або свя-
дома паддае сябе іх уздзеянню. 
Чаго яшчэ можа пажадаць сабе 
пісьменнік? 

Я таксама ўсведамляю, што 
гэта паспрыяе добрым дачы-
ненням паміж беларускай ды 
чэшскай культурамі і іх узае-
маўзбагачэнню, а таксама іх 
супольнаму ўнёску ў скарбонку 
еўрапейскай літаратуры, неза-
лежна ад таго, знаходзімся мы 
сёння ў Еўразвязе ці не.

Ваш
Вацлаў Гавел».

Хочацца спадзявацца, што 
ўжо сёлета славуты драматург і 
дзяржаўны дзеяч Вацлаў Гавел 
пабывае на Беларусі, каб ва ўра-
чыстай абстаноўцы атрымаць 
білет сябра Беларускага ПЭН-
цэнтра, выступіць з лекцыяй 
у Беларускім дзяржаўным 
універсітэце, прыняць ўдзел у 
прэзентацыі ягонай кнігі пра-
моў і эсэістыкі, папрысутніча-
ць на прэм’еры перакладзенай 
Лявонам Баршчэўскім п’есы 
«Сьвята ў садзе».

М. Сіўчыкаў

Варта нагадаць хаця б тое, 
што Вацлаў Гавел апекваўся 
лёсам Васіля Быкава, апека-
ваўся прытулкам яму ў чэскай 
сталіцы. Ці тое, што перадаў 
прэстыжную міжнародную 
прэмію ў фонд выдання бела-
рускай газеты «Наша Ніва», 
запрашаў у Прагу на прэстыж-
ныя форумы знаных беларускіх 
палітыкаў.

Праз стан здароўя добрага 
і даўняга сябра беларускай дэ-
макратычнай супольнасці адказ 
крыху прыпазніўся, але днямі 
пошта прынесла такі прыемны 
і доўгачаканы ліст:

«Прага, люты 2009
Дарагія сябры!

 Я хацеў бы падзякаваць вам 
за абранне мяне ганаровым сяб-

Інстытут нямецкіх 
даследаванняў пры 
Цэнтры міжнародных 
даследаванняў запрашае 
драматургаў і акцёраў 
паўдзельнічаць у 
літаратурным спаборніцтве 
ў межах вечарыны 
Літаратурнай кавярні. 

Спаборніцтва будзе право-
дзіцца па правілах Чэнта. Чэнта 
— гэта тэкст, які выключна 
альбо збольшага складаецца з 
частак (цытат) іншага тэксту. 
Пры гэтым цытаваныя паса-
жы, зразумела, выпадаюць з 
першапачатковага кантэксту 

і праз новую камбінацыю ат-
рымліваюць новы сэнс. Праз 
нечаканае злучэнне цытат з, як 
правіла, вядомых твораў новас-
твораны тэкст можа выклікаць 
парадыйны эфект, але таксама 
быць цікавым праз свой інтэр-
тэкстуальны характар.

Кожная група ўдзельнікаў 
атрымлівае набор рэплік, з якіх 
трэба скласці арыгінальны і 
непаўторны драматычны тэкст, 
а потым — інсцэніраваць і прад-
ставіць яго падчас вечарыны 
гледачам. 

Найлепшую пастаноўку вы-
значаць гледачы, а ўзнагаро-
дзіць Інстытут нямецкіх дасле-
даванняў. 

У адной групе ўдзельнікаў 
можа быць не больш за 5 чалавек, 
мова пастаноўкі — беларуская. 

Літаратурная кавярня  — пра-
ект Інстытута нямецкіх дасле-
даванняў, у межах якога на 
беларускай і нямецкай мовах 
праходзяць вечарыны, прысве-
чаныя творчасці беларускіх і 
нямецкіх пісьменнікаў. 

Падрабязнасці можна 
даведацца па тэл. 272-20-92 ці па 

электронным адрасе info@cfis.by. 

Саюз беларускіх пісьменнікаў 
(СБП) стаў членам Еўрапейскай 
пісьменніцкай рады, 
штаб-кватэра якой знаходзіцца 
ў Бруселі, і Асацыяцыі 
балтыйскіх пісьменніцкіх 
саюзаў з цэнтральным 
кіраўніцтвам у Швецыі. 

«Дамовы легітымізавала 
Рада СБП. Гэта азначае, што 

апальная ў Беларусі грамадская 
пісьменніцкая супольнасць ста-
ла паўнамоцным удзельнікам 
міжнародных літаратурных 
арганізацыяў, — сказаў Радыё 
Свабода старшыня СБП Алесь 
Пашкевіч. — Беларусь цяпер 
мае хоць літаратурны, але свой 
выхад да Балтыйскага мора. У 
асацыяцыю балтыйскіх пісь-
менніцкіх саюзаў уваходзяць 
творчыя арганізацыі Нямеччы-
ны, Швецыі, Нарвегіі, Фінлян-
дыі, Польшчы, Літвы, Латвіі 
і Эстоніі. І вось цяпер членам 
гэтай арганізацыі стаў і Саюз 
беларускіх пісьменьнікаў... 

Былі праведзеныя перамовы. 
Нашыя дэлегаты прысутнічалі 
на асамблеях і адной і другой ар-
ганізацый. Удзел у іх дае шмат 
перспектыў для нашага Саюза. 
Мы займелі не толькі выхад на 
міжнародны ўзровень, не толькі 
пра нашыя дасягненні і нашыя 
клопаты будзе ведаць еўрапейс-
кая пісьменніцкая супольнасць, 
але гэта дае нам права ўдзельні-
чаць як гаспадарам у еўрапей-
скіх пісьменніцкіх форумах. Да 
прыкладу, у Эстоніі ў чэрвені 
будзе паэтычны форум, і дэле-
гацыя ад нашага Саюза будзе на 
ім браць удзел».

«Кнігарня пісьменніка» 
— пад такім назовам Саюз 
беларускіх пісьменнікаў 
вырашыў запачаткаваць сваю 
выдавецкую серыю. 
У ёй пабачаць свет кнігі тых 
літаратараў, якіх не друкуюць 
дзяржаўныя выдавецтвы. 

Найстарэйшая творчая аргані-
зацыя Беларусі — Саюз беларускіх 
пісьменнікаў — раней мела ўплыў 
на адпаведныя профільныя мініс-
тэрствы, мела ўплыў і на літара-
турнае выдавецтва «Мастацкая 
літаратура», мела сваю кнігарню. 
Сёння падобнага няма. Таму было 
вырашана запачаткаваць сваю 
кніжную серыю, каб быць не толь-
кі стваральнікамі літаратурных 

тэкстаў, але і мець магчымасць 
непасрэдна выдаваць тое лепшае, 
што з’яўляецца ў сучаснай твор-
часці, і тое, што не можа з’явіцца 
ў дзяржаўных выдавецтвах.

Першыя тамы «Кнігарні пісь-
менніка» ўжо падрыхтаваныя да 
друку: кніга прозы Уладзіміра 
Някляева «Цэнтр Еўропы», збор-
нік эсэ Віктара Казько «Дзікае па-
ляванне ліхалецця», «Анталогія 
сучаснай маладой жаночай про-
зы». Рыхтуецца кніга выбраных 
перакладаў Ніны Мацяш. 

«Кнігарня пісьменніка» сама 
будзе шукаць фундатараў для 
кніг сваіх аўтараў. І ласкава за-
прашае на хуткую прэзентацыю 
кнігі Уладзіміра Някляева.

Паводле электронных рэсурсаў 
www.litbel.org, budzma.org, 

naviny.by і ўл. інф.

ГУТАРКА11 (3)

«ГАЛОЎНАЕ —ЖЫЦЬ 
У ПОШУКАХ ІСЦІНЫ»

�ПРАМАЯ МОВА

Гутарка са старшынёй 

Саюза беларускіх пісьменнікаў 

Алесем Пашкевічам.

Тэкст гэтай гаворкі быў 
падрыхтаваны па прапанове 
рэдакцыі часопіса «Роднае 
слова» (заснавальнік 
— міністэрства адукацыі 
Рэспублікі Беларусь) 
яшчэ летам мінулага 
года — разам з інтэрв’ю 
старшыні альтэрнатыўнага 
Саюза пісьменнікаў, але 
— у адрозненне ад апошняга 
— з прычынаў, далёкіх 
ад адукацыі, так і не быў 
апублікаваны...

— Раскажыце пра дзейнасць 

вашай творчай суполкі — Са-

юза беларускіх пісьменнікаў, 

пра гісторыю і сучаснасць.

— Саюз беларускіх пісьменні-
каў (далей СБП) — найстарэйшая 
творчая арганізацыя Беларусі са 
«стажам» у 75 гадоў. Рознае было 
за гэты час. Большасць стала 
арганічнай часткай літаратурна-
грамадскага працэсу нашай краі-
ны. На сёння ж самае дарагое, што 
ў нас ёсць, — гэта нашае годнае 
імя, якое здабывалася дзесяцігод-
дзямі. А ўсё тое, што рабіў Саюз 
беларускіх пісьменнікаў (раней-
шыя назвы — Саюз пісьменнікаў 
Беларусі, Саюз пісьменнікаў 
БССР) у асветніцкім плане,  у 
справе прапаганды беларускай лі-
таратуры, справе захавання пер-
шаснасці нацыянальнай мовы, у 
ахове і абароне свабоды творчага 
слова, — мы робім і цяпер, толькі 
на грамадскіх пачатках, не маю-
чы свайго памяшкання...

— Які колькасны склад СБП? 

Ці ёсць сёння «прыліў» новых 

літаратурных сілаў? 

— У нашым Саюзе 607 членаў. 
За апошнія гады СБП значна 
«памаладзеў». Тры гады таму ў 
яго  аднамомантна ўступілі каля 
трох дзесяткаў маладых паэтаў і 
празаікаў. Гэта быў своеасаблівы 
акт падтрымкі арганізацыі...

Традыцыі пісьменніцкай су-
польнасці — не адно стагоддзе. 
У нас яна мае сваю спецыфіку: у 
Беларусі не вучаць «на пісьмен-
ніка». У нас няма Літаратурнага 
інстытута, і ў нашых універсітэц-
кіх дыпломах не знойдзем запісаў 
«паэт», «празаік», «драматург». 
Гонар быць сябрам пісьменніцкай 
арганізацыі «легімітызуе» літара-
тараў, якіх прызнаюць роўнымі і 
вартымі больш паўтысячы членаў 
нашага Саюза, у шэрагах якога 
былі Купала і Колас, Мележ і 
Танк, Караткевіч і Быкаў, Панчан-
ка і Куляшоў, Шамякін і Брыль. У 
нас пастаянна шмат заяў на ўступ-
ленне ў Саюз. Аднак колькасць не 
заўсёды гарантуе якасць. Урэшце, 
гэта не Саюз пісьменнікаў робіць 
творцу, а творцы — Саюз. 

— Як Вы можаце ахарак-

тарызаваць сённяшні стан 

беларускай літаратуры? Па-

мяншаецца ці павялічваецца 

да яе цікавасць? Ці ёсць сёння, у 

эпоху сусветнай глабалізацыі, 

перспектыва ў літаратара, які 

піша на роднай мове? Нярэдка 

сёння можна пачуць, што не 

важна на якой мове пісьменнік 

піша, галоўнае, каб ён служыў 

беларускай літаратуры...

— Не зважаючы на акалічнасці 
самага рознага роду (грамадскае 
абездухоўліванне, звужэнне сфе-
ры ўжывання беларускай мовы, 
рынкавыя ўмовы выжывання 
і інш.), беларуская літаратура 
жыве і развіваецца.  Калі не бу-
дзе беларускай літаратуры — не 
стане і Беларусі. І гэта не максі-
малісцкае сцверджанне. Нагадаю: 
на пачатку ХХ стагоддзя якраз 
беларускія літаратары маштаб-
на і комплексна распрацавалі 
беларускую нацыянальную ідэю, 
стварылі Беларусь, яе друк, шко-
лу, палітычныя партыі, урэшце, 
узначальвалі першыя беларускія 
ўрады (Вацлаў Ластоўскі, Антон 
Луцкевіч; Цішка Гартны)...

І нашая сучасная літаратура 
— у дзейснай працы. Ствараецца 
новае, пераасэнсоўваецца прой-
дзенае. І чытацкі попыт на бела-
рускую літаратуру застаецца. Як, 
зрэшты,  і на ўсё вартае духоўнай 
увагі. Нашая літаратура стварала-
ся нават тады, калі «меліяравалі» 
не толькі беларускую мову, але і 
знішчалі саміх творцаў. Нагадаю: 
з дзвюх тысячаў закатаваных у 
сталінскі час літаратараў СССР 
— чацвёртая частка беларускіх!

Цяпер — пра будучыню бела-
рускіх пісьменнікаў, якія ў век 
глабалізацыі (у нашай сітуацыі 
пакуль што — русіфікацыі)  пі-
шуць на роднай мове... Перака-

наны, што яны маюць будучыню, 
беларускую будучыню. Кожная 
нацыянальная літаратура сама-
дастатковая. Кожны народ мае та-
кую літаратуру, якую заслужыў. 

На мой погляд, не мае духоў-
нага апірышча той пісьменнік, 
які гаворыць (піша) чужой мовай. 
Ёсць, безумоўна, выключэнні, але 
іх — адзінкі. У свеце няма нівод-
най нацыянальнай літаратуры 
на чужой мове! Мова — гэта ад-
мысловы пашпарт літаратурнай 
краіны. Гэта — духоўная сутнасць 
літаратуры, яе кроў, яе дыханне, 
яе гісторыя і будучыня. Кожны 
сапраўдны творца — хоча ён таго 
ці не — мусіць суадносіць напіса-
нае з аднамоўным кантэкстам. І, 
урэшце, канкурыраваць найперш 
у ім. Англамоўныя — з Фолкнэрам, 
Фіцджэральдам,  рускамоўныя 
— з Астаф’евым, Даўлатавым, а 
беларускамоўныя — з Быкавым, 
Барадуліным, іншымі.

Не магу пагадзіцца з тым, што, 
маўляў, калі пішаш па-руску, 
значыць, аб нашай літаратуры 
больш  здолеюць даведацца тыя, 
хто чытае па-руску. Назавіце хоць 
адзін сучасны рускамоўны твор з 
Беларусі, якім зачытваецца сёння 
Расія... Цікавасць да мастацкіх 
тэкстаў у сусветным кантэксце 
вызначаюць найперш іх змест, 
форма, стыль, праблемы, якасць. 
Графаманскі тэкст —  на якой бы 
мове ён не быў напісаны — чыта-
ць не прымусіш!

Таму праблемаў з «экспартам» 
беларускамоўнай літаратуры (зра-
зумела, калі гэта — сапраўдная 
літаратура!) няма. У апошнія гады 
ў свеце актывізавалася ўвага да 
нашай сучаснай беларускай літа-

Алесь ПАШКЕВІЧ нарадзіўся 11 верасня 1972 года на Случчыне. Закончыў 
філалагічны факультэт Беларускага дзяржаўнага універсітэта і аспірантуру 
пры ім.

Паэт, празаік, літаратуразнаўца, публіцыст. Піша на беларускай мове. Член 
Саюза пісьменнікаў з 1995 г.

Аўтар кніг: «Нябесная сірвента» (1994), «Пляц волі» (2001), «Круг»(2006), 
«Зваротныя дарогі» (2001) і «Канцэпцыя нацыянальнага быцця ў беларускай 
літаратуры» (2002), а таксама шэрагу публікацый у друку.

Творы перакладаліся на расійскую, украінскую, польскую, літоўскую, 
балгарскую, ангельскую і шведскую мовы.

З 2002 года старшыня Саюза беларускіх пісьменнікаў.
Узнагароджаны Прэзідэнтам Украіны ордэнам «За заслугі» ІІІ ступені.

ратуры, з’явіліся новыя пераклад-
чыкі з беларускай мовы: выйшлі 
і рыхтуюцца да выдання дзесяткі 
анталогій і аўтарскіх кніг у перак-
ладах на ўкраінскую, польскую, 
балгарскую, літоўскую, нямецкую, 
шведскую, англійскую... 

— Дзе з творамі сяброў СБП 

можна сёння пазнаёміцца?

— На жаль, творы сяброў 
СБП сёння амаль не друкуюць 
дзяржаўныя выдавецтвы. Ста-
новіцца менш іх і ў школьных 
праграмах. Так складваецца сіту-
ацыя. Амаль усё, што вартае ўвагі 
і напісана сябрамі Саюза Купалы, 
Караткевіча, Быкава, друкуецца ў 
незалежным часопісе «Дзеяслоў» 
і ягонай бібліятэчцы. А таксама 
раю цікавіцца навінкамі не-
дзяржаўных выдавецтваў, такіх, 
як «Кнігазбор» , «Кнігарня «Наша 
ніва», «Галіяфы».

— Нярэдка даводзіцца чуць 

пра палітызаванасць Саюза 

беларускіх пісьменнікаў...

—  Н а ш а е  г р а м а д с к а е 
аб’яднанне па сваім Статуце не 
мае палітычных мэтаў. Іншая 
рэч, што пісьменніцкую крытыку 
некаторыя чыноўнікі называюць 
палітыкай.  Як вядома, праблема 
чыноўніка (шырэй — улады) і 
творцы — адна з найдаўніх. Была 
яна і ў старажытнасці, і ў новым 
часе. Праблемай застаецца і сён-
ня.  Здавалася б, гэта так проста: 
творца мусіць паважаць уладны 
Закон, а ўлада — Творцу. У рэаль-
насці ж кожны творца (прынамсі, 
сапраўдны) найперш жыве па 
Купалам сцверджаным: «Гус-
лям, княжа, не пішуць законаў». 
Зразумела ж, акрамя  агульнача-
лавечых, акрамя Боскіх… «Пісь-
меннік — гэта ў першую чаргу 
чалавек, далёкі ад кан’юнктуры, 
гатовы ў імя гэтага пагрэбаваць 
нават міласціняй улады». Апош-
няя цытата належыць не літа-
ратару, а Прэзідэнту Рэспублікі 
Малдова Уладзіміру Вароніну.

Незалежныя пісьменнікі ў 
нацыянальнай гісторыі былі і за-
стаюцца дзяржаватворцамі. Яны 
— першыя заканадаўцы нацыі, 
хоць у розныя часы і непрызна-
ваныя. Гэта яны — Багушэвіч, 
Каганец, Цётка — тварылі свой 
народ, гэта яны — Купала, Колас, 
Багдановіч, Ластоўскі, Гарэцкі — 
тварылі сваю нацыю. І аспрэчыць 
гэтага не змаглі нават імперскія 
і камунататалітарныя часы! У 
новым часе духоўная спадчына 
нашых літаратурных прарокаў 
наноў запатрабаваная.

Практыка доўгіх дзесяцігод-
дзяў сацрэалізму засведчыла, што 
нават самы магутны ідэалагічны 
дыктат не можа ператварыць усіх 
пісьменнікаў у калектыў бяздум-
ных выканаўцаў. І калі ў сярэдзіне 
1980-х гадоў захісталіся падмуркі 
савецкай імперыі, якраз наш Саюз 
першым узняў сцягі новага нацы-
янальнага адраджэння… А стала-
ся так таму, што літаратура і час 
— дзве роднасныя катэгорыі, якія 
вымяраюць і цэлыя эпохі, і асоб-
ныя жыцці. Беларуская літарату-
ра выконвала і будзе выконваць 
найперш функцыю стваральную. 
Невыпадкова беларуская мова ў 
адзіны шэраг сабрала гэтыя словы: 
стваральны, творчасць, твор… Лі-
таратура, роднае мастацкае слова 
павінна і ствараць, і аб’ядноўваць 
нацыю. А нацыя — ствараць лі-
таратуру. Бо, па вялікім рахунку, 
літаратура, — гэта і нацыянальная 
слава, і нацыянальны клопат, і 
нацыянальная ідэя. 

— Вы ачольваеце СБП ужо 

другі тэрмін. Некалі абранне 

старшынёй найстарэйшай 

творчай арганізацыі 30-гадо-

вага літаратара ўспрымалася 

сенсацыяй... Як гэта бачыцца 

сёння? Што з найбольш знач-

нага, зробленага арганізацыяй 

пад сваім старшынствам, 

маглі б назваць?

— Першая частка пытання 
— не зусім да мяне... За апошнія 
шэсць гадоў, не зважаючы на не 
вельмі для гэтага спрыяльныя 
абставіны,  СБП праведзеныя 
сотні юбілейных і аўтарскіх 
вечарын, тысячы сустрэч. Рас-
працаваны і папаўняецца сайт 
СБП — www.litbel.org, які па-
праву можа лічыцца добрым 
дапаможнікам-энцыклапедыяй 
літаратурна-грамадскага жыцця 
— і мінулага, і сучаснага. Другі 
год намі выдаецца «Літаратурная 
Беларусь» — поўнафарматны 
штомесячны літаратурны дада-
так. Выйшлі восем вялікафармат-
ных тамоў Поўнага збору твораў 
народнага пісьменніка Беларусі 
Васіля Быкава, рыхтуюцца да 
друку наступныя. Верым, што 
спакваля завершым працу над 
усім пятнаццацітомнікам. 

Мы выстаялі і выжылі. Найш-
чыльней — за ўсю гісторыю Са-
юза пісьменнікаў — умацавалі 
сяброўскія стасункі з еўрапей-
скімі пісьменніцкімі арганізацы-
ямі, да прыкладу: Нацыянальным 
саюзам пісьменнікаў Украіны, 
Саюзам літоўскіх пісьменнікаў, 
Саюзам шведскіх пісьменнікаў, 
Саюзам пісьменнікаў Масквы, 
Саюзам пісьменнікаў Расіі. Ува-
ходзім у тры міжнародныя асацы-
яцыі пісьменніцкіх саюзаў (зусім 
нядаўна прынятыя асацыяваным 
членам Еўрапейскай Пісьменніц-
кай Рады). Вынік гэтага — удзел 
у дзесятках міжнародных літа-
ратурных форумаў (у Літве, Ук-
раіне, Польшчы, Швецыі, Расіі, 
Вялікабрытаніі, Чэхіі, Аўстрыі, 
ФРГ), і публікацыі ў замежным 
друку, і, натуральна, новыя кнігі 
ў перакладах на мовы свету.

— Не магу не спытаць пра 

асабісты набытак паэта, 

празаіка і літаратуразнаўцы 

Алеся Пашкевіча...

— Я не самотны... Яшчэ студэн-
там выдаў кнігу паэзіі «Нябесная 
сірвента». Апублікаваныя два 
гістарычна-дакументальныя 
раманы «Пляц волі» і «Круг». 
Апошні — пра выдатнага беларус-
кага паэта Уладзіміра Дубоўку, 
на рахунку якога найвытанчаныя 
вершы ды 28 гадоў сталінскіх ла-
героў. Гэта чалавек, якога Купала 
называў беларускім Пушкіным, 
які быў вялікім аўтарытэтам 
беларускай моладзі, сябраваў з 
Валерыем Брусавым, Сяргеем 
Ясеніным, а за патрыятычны 
верш быў арыштаваны ў Крамлі, 
дзе працаваў... Гэта наогул амаль 
дэтэктыўная і вельмі трагічная 
гісторыя... Маю дзве літарату-
разнаўчыя манаграфіі, абараніў 
кандыдацкую дысертацыю па 
паэзіі і доктарскую па прозе...

Што да паэзіі, дык паэзія — не 
толькі вершы. Вершы пішуцца 
радзей. Дасць Бог, складу яшчэ 
адну кнігу... Рыхтую неўзабаве 
зборнік эсэ і апавяданняў.

— Што для вас галоўнае ў 

жыцці?

— Самае галоўнае — жыць. 
Жыць годна, жыць у праўдзе, у 
пошуках ісціны. Каб радавацца 
і не здраджваць. Жыць у разу-
менні, што не толькі хлебам на-
дзённым мусіць сыціцца чалавек, 
але і духоўным. І, натуральна,  
што-кольвек мусіць пакінуць на 
ўспамін пасля сябе: дрэва, дом, 
сына ці дачку, кнігу...

Падрыхтаваў 
Алесь Гібок-Гібкоўскі

СВЕТ НАХІЛЯЕЦЦА Ў БЯЗМЕЖЖА…
�ЗНОМЫ

Алесь РАЗАНАЎ

* * *

 У вершы, што кажацца, — здзяйсняецца.
Паэзія — здзейсненая мова.

* * *

Рассыпаны па паперы жмені слоў.
І я нічым не магу ім дапамагчы.
І яны, і я чакаем хвалі, якая б
прыйшла і зрушыла іх, і надала ім змест

і мэту.
Без хвалі, што настае, няма ні твора, 

ні творцы.

* * *

Чалавек шукае сваё месца ў свеце
і мае каардынату, якой не мае свет.
«Добраму чалавеку добра і ў запечку,
а благой благаце кепска і на куце», — кажа 
прыказка.
Добра не там, дзе нас няма, а там,
дзе мы  ё с ц ь.

* * *

Калі Бог надзяліў чалавека жыццём,
чалавеку захацелася ўведаць і мэту жыцця,
і тады Бог надзяліў яго гэтаксама і смерцю.

* * *

Скласці правільна словы —
скласці ўзор самой рэчаіснасці, і якраз
з узорамі рэчаіснасці мае справу паэзія.

* * *

Чалавек — вечны пярэдадзень таго,
кім ён становіцца.
Апошняга чалавека няма, ён заўсёды
перадапошні.

* * *

З’явы, што ў сваіх абсягах пярэчаць
адна адной, маюць вынесены за межы 
абсягаў цэнтр і з ім суадносяцца.
Але суадносяцца па-рознаму, і ў
гэтай «па-рознасці» значэнне кожнай 
з’явы.

* * *

Узоры для творчасці не ў здзейсненым
табою ці некім, а ў самім няздзейсне-
ным:
адно тыя сцежкі, якімі ніхто не хадзіў, 
вядуць да мэты,
і адно тая мэта, якое ніхто да цябе
не аягаў, памятае цябе.

* * *

Новае слова настае з невымоўнасці
і, перад тым, як вымавіцца, адбірае ў таго, 
каму яно сябе давярае, мову: яно павінна
вымавіцца  с а м о.

* * *

Вось вершы, напісаныя па-беларуску і на-
пісаныя па-руску аўтарамі, якія жывуць 
у Беларусі, — і тыя на ўзроўні, і гэтыя 
таксама.
Але — назіранне: у беларускіх вершах не-
чага на каліва больш, нібы яны творацца 
з матэрыі іншай удзельнай вагі, — 
у іх больш на  а й ч ы н у.

* * *

Мастацтва ў заўсёдных пошуках:
гэта пошукі такой сваёй канстэляцыі, 
дзе яно выяўляе тое, што выяўляе яго.

* * *
Праўда, не сказаная своечасова,
мінае разам з тым, каму яна павінна
была сказацца, а калі некалі і кажацца,
то ўжо не таму, і таму што не таму,
яна ўжо не тая.

* * *

Бог — выведзеная ў наступнасць
уласцівасць чалавека, яго  о р г а н,
з якім ён яшчэ не атаясаміўся.

* * *

Мовай валодаюць па-рознаму.
Але і не валодаюць па-рознаму.
Беларус, што не валодае сваёй мовай, 
не валодае ёю інакш, чым украінскай, 
польскай, літоўскай,нямецкай альбо, на-
прыклад, санскрытам.

* * *

Быць — гэта быць  н е к і м.
Але быць некім — гэта ўжо не зусім
тое, што  б ы ц ь.

* * *

Ж ы в ё м  п а д  з н а к а м  д в а і с т а с ц і , 
у правай–левай рэчаіснасці, распадобне-
ныя на мужчын і жанчын, здатныя да 
зла і дабра, уведзеныя ў святло і ў цемру, 
узважаныя стратаю і здабыткам, і ў з’яве 
росту маем сябе.
Рост — парадокс, але ім тлумачыцца
жыццё.

* * *

«Май розум, май сорам», — знаёмы
мне чалавек звяртаецца да знаёмага мне
чалавека, апелюючы ў ім да таго пачатку, 
які ў ім адказвае за нешта, што вызначае 
яго як чалавека.
Сорам — розум, што памятае боскую праў-
ду: чалавек можа яго забываць, траціць, 
а то і наогул абыходзіцца без яго і тлу-
мачыць сябе акалічнасцямі, але без яго ён 
нешта заўсёды не тое.

* * *

Чалавек не ўвесь «псіхалогія», і таму
літаратура, спадарожніца яго самас-
пазнання, раней ці пазней яго адпускае.
Далей ён для яе невядомы.
Далей ён ідзе сам.

* * *

Палову жыцця ўвасабляюся ў сябе,
другую — з сябе.
Дзве лініі — лінія цела і лінія духа — 
спачатку збліжаюцца адна з адной, 
а зблізіўшыся — разыходзяцца.

* * *

Чалавек не сінхронны са сваёй
сутнасцю і існуе ў своеасаблівай фазе
спазнення.
Час — адлегласць між чалавекам
і Богам.

* * *

Чалавек расце ад зямлі да неба, 
і там, дзе яму не расцецца, 
ён адхіляецца ў дарогі, 
якія водзяць яго па свеце, у падзеі, у якіх 
ён становіцца некім ці нават шмат 
кім.
Ён багацее та тое, што лішняе, — 
на досвед.

* * *

Самавыяўленне — выяўленне не сябе,
а з сябе таго зместу, які хоча стаць та-
бой.

* * *

«Абрагам спарадзіў Ісака, Ісак
спарадзіў Якава…»
А вось Ісус не спарадзіў нікога
другога, а спарадзіў самога сябе —
Хрыста.
І гэта самае вялікае, на што
здатны (ці яшчэ не здатны) чалавек.

* * *

Дыктатура — гіпертрафіраваная 
п а с р э д н а с ц ь :  я н а  з н е в а ж а е  т в о р -
часць.

* * *

Мінае звычайны дзень, і я радуюся
гэтай звычайнасці:
яна змястоўная тым, што ёсць.

* * *

Калі расчароўваешся ў некім, то
пэўным чынам расчароўваешся і ў сабе.

* * *

Паэт — кепскі турыст. Яго цікавяць
не славутасці, не выдатнасці, не знака-
мітасці, а — магчымасць  с у т р э ч ы.

* * *

Пад царом, пад палякамі, пад
немцамі, пад саветамі…
На «кантыненце Беларусь» улада
ўсталёўваецца як метэаралагічная з’ява.
Цяперашняя — не выключэнне.

* * *

Якой бы глыбокаю ні была глыбіня,
яна абапіраецца аб паверхню, і якой бы
плыткаю не была плытчыня, яна не абд-
зелена паверхняй.
Паверхня — самая дэмакратычная з’ява:
ёю ўраўнёўваецца і лужына і акіян.

* * *

Пісьменнік атрымаў ордэн.
Яго віншуюць.
Віншуюць з «віншаваннем».

* * *

Чалавек вынікае з папярэдняга, і кож-
ны раз, нібы паўтарае скарочаны курс 
свайго жыцця, перажывае нанова тое, 
што з  ім было,  і  з  кожным разам 
маштаб таго, што было, сціскаецца, 
а значэнне павялічваецца.

* * *

Чалавек — слова,  якое складаецца 
з двух складоў: духа і цела.
Значэнне слова залежыць ад таго,
на які склад падае націск: калі на першы —
свет нахіляецца ў бязмежжа, калі на другі 
— у межы.
Кожны склад мае націск на сабе, 
а само слова — на іх абодвух.

* * *

Навіны кажуць пра тое, што здарылася
і адбылося.
Але самае істотнае не ўваходзіць 
у тое, што здарылася і адбылося, і не 
заўважаецца імі.
Яно ў людзях і з людзьмі.
Чакаем і шукаем навін, каб праз іх
нешта даведацца пра саміх сябе.

* * *

Чым горш, тым лепш, чым больш, тым
менш: мноства адноснае — да яго заўсёды
можна нешта дадаць і нешта ад яго ад-
няць.
Што самадастатковае цалкам, дык гэта 
н у л ь.  Сярод лічбаў ён Бог: з яго вынікаюць 
усе велічыні.
Усе імкнуцца нечым стаць і нечым
становяцца, але стаць нулём, здаецца, 
яшчэ не ўдавалася нікому.

* * *

Дасканалыя творы могуць існаваць 
і без аўтара, недасканалыя — не.

* * *

Калі аціхаюць гучныя словы,
чутны ціхія, але калі аціхаюць ціхія,
тады гучыць голас.
Голас багацейшы за шэпт і за крык, 
і тое, што ўтойваецца ў шэпце і траціцца 
ў крыку, у голасе вымаўляецца.
Істотнае вымаўляецца ўголас.

* * *

Ёсць з’явы, якія існуюць, нягледзячы ні 
на што і гледзячы на ўсё, і ўжо адным 
тым, што яны існуюць, набываюць 
асаблівы статус.
Казаў пра гэта вусна, скажу і пісьмова. 
Так, беларуская мова пераможца! 
Так, беларуская літаратура пераможца! 
І пераможцы ўсе тыя, што — нягледзячы 
ні на што і гледзячы на ўсё — вызнаюць 
сябе беларусамі!
Ганаруся, што я з імі.

* * *

Патэнцыял — унутраны суверэнітэт:
калі ён захоўваецца, перамога дзеліцца 
з ім сваім зместам, калі не — губляе свой
змест і сама перамога.

* * *

Усякая істота геніяльная ў сваёй
рэчаіснасці: мурашка ў сваёй, рыбіна 
ў сваёй, птушка ў сваёй...
Што да чалавека, то сваёй рэчаіснасці
ён не мае, ён яе здабывае, і страла, якая
ляціць, яе выява.

«БОЛЬНІЦА»
�ФРЭСКА

Барыс ПЯТРОВІЧ

…Хойнікі — хвойнічак, пясча-
ны лабасты ўзгорак, трава-мура-
ва, шляпкі масленікаў, карычне-
выя, саплівыя… 

значыць, цяпер лета: канец 
лета, 

не, пачатак восені, 2 верасня, 
і мне накавана ў гэты дзень зноў 
нарадзіцца — нарадзіцца ў дзень 
народзінаў маёй сястры, але 
цяпер я буду маладзейшы за яе 
на восем гадоў, а не старэйшы 
на тры… 

я зноў убачыў ніколі раней 
не бачаны хвойнічак, ён гожа 
гля дзеўся — зялёны на жоўтым: 
трава ўжо стала падобнай да 
пяску, хіба трохі бруднейшай, так 
здавалася, калі глядзець зверху,

я ніколі не быў (не жыў) так 
высока — трэці паверх хойніцкай 
больніцы, 

як цяжка адсюль спускацца 
ўніз, да зямлі: калі нага завісае 
над прорвай прыступак, здаецца, 
што яна можа адарвацца і пака-
ціцца ўніз нежывая, бы пратэз, 
грукаючы… 

аднак яшчэ цяжэй падымац-
ца ўверх: ногі прырастаюць да 
падлогі, быццам абутыя ў боты 
вадалаза: трэба браць нагу ру-
камі, падымаць і ставіць на 
прыступку, 

шлях мой быў пакуль не больш, 
чым паўпаверха туды і назад,

а так хочацца выйсці ў двор, 
да травы, 

а яшчэ больш — схадзіць да 
хвойнічка і знайсці пад ягонымі 
лапкамі маслюка, адчуць яго ў 
пальцах, 

пругкага, пахкага — галава 
кругам ідзе…

жыць хочацца, хоць і страшна 
падумаць нават пра будучыню, 
пра школу, пра сяброў, 

я ўжо не той, што быў, я іншы, 
я ведаю тое, пра што яны і не 
здагадваюцца, а мне трэба быць 
такім, як яны, 

гуляць з імі ў футбол, вучыць 
вершыкі напамяць, хвалявацца 
ля дошкі, рашаць за ўвесь клас 
задачкі і даваць спісваць… 

гуляць у футбол… з такімі на-
гамі, што не могуць дайсці нават 
да хвойнічку, які так лашчыць 
вока, які так блізка,

мне трэба нанова вучыцца 
хадзіць 

і бегаць, 
я ляжу, гляджу на хвойнічак і 

згадваю нябачныя Хойнікі, дзе я 
быў дагэтуль толькі адзін раз, 

памятаю драўляны будыначак 
кнігарні на рагу вуліцы, шырокае 
вакно-вітрыну, праз якое былі 
відаць шэрагі паліцаў, і першую 
купленую (куплёную!) кніжку 
маёй будучай бібліятэкі — «Пры-
жок», Леў Талстой, на вокладцы 
— хлопчык у матросцы на мачце 

карабля: калі глядзіш на малюнак 
— ажно ў самога ногі падгінаюц-
ца, падломваюцца ад страху, так 
высока ён залез і вось-вось упадзе 
ці скочыць, і… 

цяпер у мяне шмат кніжак, 
цэлае падваконне тут імі застаў-
ленае, кожны дзень новая — ба-
цькам я сказаў не прыходзіць да 
мяне ў адведкі без кнігі: я хворы 
і магу дыктаваць…

70-я гады — кніжнага дэфі-
цыту яшчэ няма (ці ўжо няма? 
— адліга 60-х скончылася, хоць і 
памятаецца, не забылася пакуль, 
а да кніжнага буму 80-х яшчэ 
далёка…), я люблю беларускія 
казкі больш, чым прозу, найперш 
фантастычна-алегарычныя, але 
самую лепшую казку я не прачы-
таў, а пачуў ад суседа па палаце 
дзядзькі Віці, 

увогуле, у больніцы даволі 
цікава, добра нават, асабліва 
вечарамі, калі няма працэдураў і 
болькі дзённыя забываюцца, 

дзядзькі гуляюць у карты, 
расказваюць показкі, раз-пораз 
азіраючыся на мяне малога: 
можна ці не пра самае цікавае 
ў любым узросце (тады дзядзькі 
яшчэ азіраліся на малечу, перш 
чым мацюкнуцца альбо пачаць 
расказваць салёную показку 
— анігдот…) можна! вядома 
можна! — я сплю і нічога не чую, 
і толькі плечы мае пад коўдрай 
уздрыгваюць ад смеху, бо стры-
ваць немажліва, але дзядзькі самі 
смяюцца ўсім целам, хапаючыся 
за свежыя раны пасля грыжы ці 
апендыцыта, і выціраюць далоня-
мі слёзы ці то болю, ці то смеху, і 
маё падрогванне не заўважаюць, 

казку ж, калі ў палаце святло 
адключылі і стала цёмна, як на 
вуліцы, дзядзька Віця, расказва-
ючы мне, расказваў усім, 

казка была доўгая, на некаль-
кі гадзінаў, фантастычна-эра-
тычная, са знаёмым сюжэтам: 
пра прыгоды малойца, які стаў 

урэшце мужам прынцэсы і зай-
меў паўцарства, але з іншымі 
падрабязнасцямі, цяпер сказалі б 
сэксуальнымі… казка з тых, што 
запамінаюцца адразу і на гады, 

памятаю яе дагэтуль, і дагэ-
туль не сустракаў нідзе, ні ў якіх 
зборніках: ніхто так і не запісаў 
«народную творчасць», «цнатлі-
васць» таго самага народа, пэўна, 
бераглі…

і я не буду, 
казкі некалі і нараджаліся дзе-

ля таго, каб паміраць, як і людзі, 
як і ўсё жывое, як масленічкі пад 
хвойкамі, як хвойнічак той, так і 
не стаўшы карабельнымі мачта-
мі, як мае школьныя сябры, як я, 
як Хойнікі, як і ўсё жывое,

не памірае толькі тое, што 
н е  н а р а д ж а е ц ц а ,  а д н о й ч ы 
з’явіўшыся нешта — абавязкова 
знікне, думаю я, назіраючы, як 
будзённа, нібыта між іншым, 
адыходзяць людзі: учора дзед 
Вася з пятай палаты, пчаляр, 
паспеў усіх пачаставаць мёдам са 
сваёй лясной пасекі і памёр, сёння 
цётка Шура — з трэцяй, выхава-
цель недалёкага дзіцячага садка, 
да якой пад вокны прыхо дзілі 

на прагулку дзеткі з яе групы і, 
саромеючыся, крычалі яе імя пад 
вокнамі,

людзі адыходзяць, а нічога не 
змяняецца, свет не робіцца гор-
шым, але і не робіцца лепшым, 

можа, недзе ёсць людзі, зы-
ход якіх заўважаецца не толькі 
роднымі, але не ў нас, у нас ціха 
і спакойна, 

ціха і спакойна адыходзяць 
людзі ў іншыя краі, у вырай, у 
рай, 

так, я ведаю: у рай,  я там быў,  
і мне там спадабалася, я не хацеў 
сюды, у Хойнікі, вяртацца з тога 
святла, з тога шчасця спакою і 
дабрыні, ды давялося, 

а значыць, трэба наноў вучыц-
ца хадзіць і жыць, трэба, давяд-
зецца,

я не ведаў тады яшчэ пра іс-
наванне недзе ў свеце Юнга ды 
Фрэйда, а тым болей Пола Макар-
тні, я не чытаў яшчэ навуковых 
трактатаў і проста артыкулаў 
пра жыццё пасля смерці і жыццё 
ўвогуле, пра сны і яву,

я чуў па радыё «Песняроў» 
і Людмілу Зыкіну, а ў газетах 
чытаў пра чарговы   з’езд КПСС, 
на якім са справаздачным дакла-
дам выступіў дарагі таварыш 
Л.І.Брэжнеў, і з замежных пісь-
менікаў ведаў толькі Дэфа з Ра-
бінзонам, Ліндгрэн з Карлсанам 
ды Свіфта з Гуліверам, але кнігі 
тады я ўжо любіў, чытаў, седзячы 
на падваконні палаты пад свят-
лом вулічнага ліхтара і ўсяляк 
адцягваў сон, пазяхаючы ды не 
здаючыся яму, бо я баяўся сна, 
бо сон мне здаваўся падобным да 
смерці, абсалютна дакладна, бо 
мне здавалася, можна заснуць і не 
прачнуцца, а я гэтага не хацеў,

так, бо хацеў іншага: як мага 
дольш затрымацца тут, бо мне 
яшчэ цікава тут было, бо ў жыц-
цё пасля смерці не верыў, хоць і 
бачыў яго… 

так, бачыў, 
і калі прачнуўся ад смерці 2 

верасня, калі нарадзіўся зноў, 
доўга, пакутна доўга, не мог зга-
даць хто я і як мяне завуць,  

я ляжаў з заплюшчанымі ва-
чыма, блукаў па сваёй памяці, і 
нічога не згадвалася, толькі кру-

цілася нешта цьмяна-няўцямнае, 
а таму страшнае: нейкія нібыта 
імёны, якія я адразу адкідваў, як 
не мае, не ведаючы, якое з іх маё, 
а якое чужое… 

потым я ляжаў і паглядаў у 
столь, і не бачыў нічога, апроч 
тае столі, і яна мне падалася тады 
бялютка-чыстай, бо глядзеў я не 
на яе, а паўзверх яе,

пазней я вывучыў столь даскана-
ла і знайшоў на ёй не адзін малюнак 
з пачарнелых трэшчынак і шэрых 
плямак: там былі і твары, і цэлыя 
сюжэты — вунь імчыць некуды ма-
шына з шырока расплюшчанымі 
фарамі, вунь на беразе возера ца-
луюцца двое, а вунь сабачка падняў 
лапу і робіць сваю справу проста на 
ложак дзядзькі Віці…  

а ўжо розных партрэтаў… ці 
не тых, хто тут ляжаў да мяне і 
памёр… мужчыны і жанчыны… 
дзеці…

аднак, я не пра тое, 
я не ведаў і ніяк не мог успом-

ніць, хто я і як мяне завуць, 
нейкія словы, можа, то былі 

імёны ці прозвішчы, круціліся 
ў галаве, але не ўсплывалі, не 
праясняліся, не спыняліся раз і 
назаўсёды, а рухаліся, рухаліся 
міма і знікалі ў смузе, як адчэп-
леныя вагоны…

хто я?.. дзе я?.. як мяне завуць?.. 
пакутна білася ў галаве думка, не 
знаходзячы адказу,

я не памятаю, сам я задаў 
сабе гэта пытанне, ці спытаўся 
чалавек, што першым падышоў 
да маіх расплюшчаных вачэй, 
але пытанне было зададзенае… 
я пакутліва  шукаў адказу на яго 
ў сабе… і не знаходзіў… 

я павярнуў галаву да вакна і 
ўбачыў той самы хвойнічак, 

хвойнічак… хвойнікі, 
хвайнікі — казалі ў нас… так, я 

ў Хойніках… мяне завуць… 
імя вярнулася да мяне, потым 

прозвішча, потым памяць пра 
падарожжа ў новае жыццё і вяр-
танне сюды, у гэтую палату…

зайшоў доктар, я пазнаў яго, 
хоць ніколі не бачыў раней, у 
папярэднім жыцці,

адкуль я яго ведаю? дзе мог ба-
чыць? ага, згадваю: бачыў я, як ён 
схіліўся над маім целам падчас 
аперацыі… вочы, напружаныя 
вочы між каўпаком і маскай, уз-
нятыя перад сабою рукі ў крыві… 
назіраў я за ім зверху, з вышыні, 
ад столі аперацыйнай якраз тады, 
калі раптам забегалі, замітусілі-

ся вакол мяне ўрачы і сёстры, а ён 
стаяў з узнятымі рукамі і глядзеў,  
туды, дзе быў я… вочы ў вочы… 
ён, пэўна, здагадваўся, што я ця-
пер там і гляджу на яго, 

а потым я паляцеў уверх па 
чорным калідоры да кола святла, 
да святла…

пазней я даведаўся, што ў мяне 
ўлілі пяць літраў крыві — невя-
домых мне і па сёння чужых лю-
дзей, мужчынаў і жанчынаў, 

а калі не хапіла крыві рэдкай 
групы ў бальніцы, узялі ў бацькі, 
і па маіх жылах, апроч мамінай, 
пацякла і бацькава кроў… хто 
яшчэ можа пахваліцца гэтым?

мо тая чужая кроў унесла ў 
мяне часцінкі сваіх былых гас-
падароў і бунтавала цяперака ўва 
мне, не давала згадаць, хто я...  а 
мо забралі памяць тыя дні, што 
быў я не тут, а там, на небе, дзе 
было так добра… 

не ведаю… 
але цяпер, па вяртанні, мне 

нічога не заставалася, як марыць, 
што аднойчы, і вельмі хутка тое 
будзе! — я дайду да хвойнічку, 
што за вакном, на ўзгорку, і знай-
ду пад першым жа дрэўцам калі 
не маслюка, дык баравічка, 

а іначай навошта было вяр-
тацца…

P.S. Цяпер, праз сорак гадоў 
пасля тых дзён, магу прызнацца, 
што да хвойнічку я так і не па-
дышоў… паздаравеўшы, пра яго 
забыўся.

Вось яна — чалавечая няў-
дзячнасць… 

звычайная рыса звычайных 
людзей…

калі я акрыяў і пачаў выхо-
дзіць у бальнічны двор, да зямлі, 
была глыбокая восень, апошнія 
лісточкі трапяталі на дрэвах, 
зрываліся, таньчылі ў паветры з 
першымі сняжынкамі,

грыбамі яшчэ пахла ў лесе, 
але там іх ужо не было, нават 
зялёнак з апенькамі, а не тое што 
маслюкоў…

а цяпер і хацеў бы, ды не змагу 
схадзіць  да тых соснаў: іх даўно 
ссеклі, рыхтуючы плошчу для но-
вых карпусоў больніцы: людзі сталі 
болей хварэць пасля Чарнобыля…

але, дзякуй Богу, мне ёсць 
куды вяртацца, 

нам заўсёды ёсць куды вяртац-
ца, паверце,

толькі, праўду кажу: не спя-
шайцеся!

Я ўжо не той, што быў, я іншы, я ведаю тое, пра што яны 

і не здагадваюцца, а мне трэба быць такім, як яны

�КНIГА

ХАЛОП 
ЯСНАВЯЛЬМОЖНАГА 
ДЭМАКРАТА
ФРАГМЕНТ РАМАНА-ДУРНОТЫ

 Валерый КАЗАКОЎ

Генерал-Намеснік Верабейчы-
каў быў вельмі збянтэжаны. Яму 
толькі што ласкава паведамілі 
дзіўнаватую навіну: у ягоным 
цалкам забытым Усевідушчым 
Вокам краі толькі што прызям-
ліўся верталёт усемагутнага 
верхавода апрычнікаў генералісі-
муса Эдмундзі Феліксавіча Каста-
ломскага...

...Каля штабнога будынка ўжо 
на ўсю моцу тарабанілі рухавічка-
мі тры магутныя радыёстанцыі.

«Ён што — у космас сабраўся 
кагосьці пасылаць? — са здзіў-
леннем аглядаючы ўсё вакол, 
падумаў галоўны апрычнік, пра-
ціраючы круглыя акуляры.

Вайскоўцы, захопленыя сваімі 
справамі, не звярталі ўвагі на ху-
дога і доўгага чалавека ў цёмным 
камбінезоне са злавеснай абрэ-
віятурай Кадастра, акружанага 
такой жа, як і ён, цёмнай світай. 
Касталомскі, заціскаючы ўнутра-
ную абуранасць, няспешна падні-
маўся па прыступках на веранду, 
ужо зацягнутую маскіровачнай 
сеткай.

— Грамадзяне свабоды! — гыр-
кнуў над ягонай галавой Вера-
бейчыкаў.

Апрычнік ледзь было не спатык-
нуўся ад нечаканай каманды, якая 
замяніла пры Пераемніку Чацвёр-
тым старарэжымнае «Зважай!». 

Усё вакол заціхла і аслупянела, 
нават бабы, якія мылі ўдалечыні 
камуфляжныя зрэбнікі, застылі, 
сабакі перасталі брахаць, а ды-
зелі сувязістаў залапаталі паваж-
ней і цішэй.

— Ваша Непахіснасць, Член 
дзейснай тайнай рады Найсвят-
лейшага Дэмакрата!  Даручанае 
мне войска рыхтуюцца да правя-
дзення сакрэтнай аперацыі па вы-
кананні найвысокага вердыкта…

— Дабрыдзень, дабрыдзень, 
дарагі Урза!  Вельмі рады вас 
бачыць! —  працягваючы руку 
генералу, вымавіў апрычнік. Ге-
нерал як бы ад безуважлівасці (а 
што ты з кантужанага возьмеш?) 
праігнараваў поціск рукі, ліха 
казырнуў і дадаў: — Дазвольце на 
правах гаспадара праводзіць Ва-
шую Непахіснасць ва ўнутраныя 
апартаменты, — і піхнуў другія 
дзверы, за якімі размяшчаўся 
самы прыстойны пакой ва ўсёй 
крэпасці — старая бібліятэка.

Кнігі былі паўсюль, высокія, 
да столі зашклёныя кніжныя 
шафы з цікаўнасцю ўтаропіліся 
на зайшлаў, здзіўляючыся, наво-
шта ў гэтае сховішча мудрасці 
завіталі тыя спадары, якія віда-
вочна не чытаюць. Ля акна стаяў 
шырокі стол з газавай лямпай пад 
жалезнай дахападобнай засняй, 
старадаўняе, з разьбяной спінкай 
і падлакотнікамі, крэсла. Злева 
прымастаколілася пад кніжнымі 

стэлажамі невысокая скураная 
канапа з круглымі мяккімі валі-
камі і акуратны, відавочна нядаў-
няй работы, кніжны столік.

— Вось тут нам ніхто не пе-
рашкодзіць, калі ласка, размяш-
чайцеся, дзе душы заманецца, 
— здабываючы было згубленую 
ініцыятыву, запрасіў Намеснік.

Аднак госць не спяшаўся 
рушыць услед прапанове і пачаў 
з цікаўнасцю разглядаць кнігі.

— Божа ты мой, Божа! — рас-
хінуўшы скрыпучую створку і 
беручы наўздагад першую, якая 
трапіла, кнігу,  здзівіўся апрычнік 
— ды тут жа суцэльная крамола! 
Так-а-ак, А. Лебедзь «За дзяржаву 
крыўдна!» — ён саўгануў кнігу на-
зад і, сашчапіўшы рукі за спіной, 
нібы баючыся запэцкацца, пільна 
ўчытваўся ў назовы збеглых у 
далёкі Чулым кніжак. — «Гісто-
рыя дзяржавы Расійскай»  Карам-
зіна, Слоўнік Бракгаўза і Эфрона, 
а далей і таго горш: Вернадскі, 
Салжэніцын, Быкаў, Астаф’еў, 
Бялоў, Распуцін, Морыц, Кіплінг, 
Бёль, Шэкспір, Булгакаў! Жах, 
жах! —  здавалася, яшчэ трохі, і 
ён страціць прытомнасць. Тут, 
у гэтым невялікім пакойчыку 
было спрасаванае ўсё сусветнае 
паскуддзе, якое ўжо, мабыць, з 
паўстагоддзя калёным жалезам 
выпальваюць на ўсёй планеце, 
а асабліва ў нашай непахісна 
дэмакратычнай айчыне. — І хто, 
цікава, гэта ўсё збіраў? Генерал! 
Вы што, ахранелі? Ды вы наогул 
цяміце, што робіце? Гэта ж фор-
менная здрада Радзіме! У вас у 
акуёме ў цэласці і захаванасці зна-
ходзяцца самыя небяспечныя для 
вальнадумства прадметы, а вы 
тут расслабляецеся, п’янствуеце, 
дзевак па лазнях шчэміце! Ды я 
вас! — апрычнік рэзка крутануўся 
на абцасах да генерала ды імгнен-
на памякчэў: на яго ва ўпор гля-
дзеў ліхой чорнай зрэнкай ствол 
старога і вернага кольта.

— Давай вось што, пыса жан-
дарская, прыкусі свой язык, гэта 
па-першае, па-другое: перад та-
бой баявы генерал, і я цябе зараз 
прыстрэлю як апошнюю суку ды 
спішу на натуральныя страты, 
па-трэцяе: рускі афіцэр ні храна, 
акрамя статутаў, навучанняў і пар-
нухі не чытаў, не чытае і чытаць ад 
нараджэння не будзе, і нарэшце, па-
чацвёртае: мараць рукі спальван-
нем кніг, як і мірных жыхароў, я не 
навучаны. Хочаш, сам падпальвай, 
я бачу, там на стале запалкі ля-
жаць, давай дзейнічай, а я пайду 
пакуль аперацыю рыхта ваць, 
старэйшым у гэтай справе мяне, 
а не цябе, Найсвятлейшы прызна-
чыў. Палі, толькі ведай, дзверцы 
я падапру, а да акна мужыкоў з 
рагацінамі прыстаўлю. 

— Пачакай, ваяка! — асіплым 
ад спалоху голасам выціснуў з 
сябе аблезлы галава апрычнікаў. 
— Ды апусці ты пісталет! 

Генерал саўгануў пісталет у 
кабуру.

— Вось, — з палёгкай апус-
каючыся на канапу, вымавіў 
апрычнік...

Не паспелі за генералам за-
чыніцца дзверы, як у бібліятэку 
асцярожна ўвайшоў стары, які 
сустракаў Эдмундзі на аэрадроме, 
з падушкай і тонкай вярблюджай 
коўдрай. Боты, каб не стукаць 
абцасамі, ён зняў яшчэ ў калі-
доры, мякка тупаючы ў высокіх 
вязаных шкарпэтках, падышоў 
да канапы, прыпадняў саноўную 
галаву і паклаў яе на прахалод-
ную падушку. Хутка і спрытна 
сцягнуў з госця чаравікі, ахінуў 
ногі коўдрай і бязгучным ценем 
выслізнуў прэч. Нейкае пачуц-
цё падзякі і захаплення за свой 
народ віхнулася ў сонным мазгу 
службоўцы, хоць ні ён, ні яго 
продкі да гэтага народа не мелі 
ніякага дачынення і глядзелі на 
яго выключна са спажывецкага 
пункту гледжання.

І прысніўся апрычніку сон.
Уваходзіць ён у знаёмы да ас-

комы трыбунал і накіроўваецца 
да свайго  законнага месца экзэ-
кутара, а яго спыняе дзіўнага вы-
гляду вартавы, нейкі ўвесь плоскі 
і дабрачынны, і без усякіх тлума-
чэнняў запіхвае яго ў клетку для 
падсудных. Не паспеў Эдмундзі 
Фелiксавіч і апамятацца, як за ім 
ляснулі закратаваныя дзверы і 
суха, як стрэл, пстрыкнуў замок.

Падковападобная ўрачыстая 
зала Усенароднага Трыбунала з 
гэтай лавы выглядала зусім інакш, 
чым з яго звыклага крэсла. Усё 
было больш прысадзіста, блякла, 
убога і аддалена нагадвала хлеў, 
нават пазалочаная вяршыня дэ-
макратыі, судзейскі стол, — і той 
быў падобны на набраклую дамаві-
ну. Але больш за ўсё жандара ўразі-
ла публіка, якая сабралася ў зале. 
Тут не было ні вайсковых фрэнчаў 
з пагонамі і аксельбантамі, ні шы-
тых залатымі пазументамі статс-
мундзіраў, ні крыналінаў, ласых 
да страшных прысудаў прыдвор-
ных дам: на цвёрдых і няёмкіх 
дубовых крэслах сядзелі кнігі. 
Сотні, а можа, і тысячы размаітых, 
худых і тоўстых, старых і яшчэ 
па-маладому глянцаватых тамоў. 
Яны былі маўклівыя і суровыя, на 
тытулах няяўна праступалі такія 
ж непрыступныя асобы іх аўтараў. 
У зале панавала нязвыклая для 
відовішчнага месца цішыня.

— Устаць, суд ідзе! — абвясціў  
судовы прыстаў.

За судзейскі стол праціснуліся 
тры аб’ёмістыя тамы ў цёмных 
мантыях з ажурнымі каўнярамі і 
абшыўкамі. Калі суддзі звярнулі-
ся да залы і занялі свае месцы пад 
высокімі спінкамі крэслаў сляпой 
Феміды, Касталомскі пахаладзеў: 
ад гэтых чакаць паблажкі і пату-
ранняў не даводзілася. Старшы-
ню-кнігу ён пазнаў адразу, гэта 

быў «Архіпелаг ГУЛАГ», справа 
ад яго рупліва гартаў таўсценную 
справу важкі том «Ідыёта», а вось 
левага суддзю ён ніяк не мог 
узгадаць, хоць і з гэтай кнігай ён 
відавочна дзесьці сутыкаўся.

— Вось гэтыя барадатыя, хут-
чэй за ўсё, Маркс з Энгельсам, а 
голены — Пляханаў, — амаль у 
патыліцу апрычніку прашаптаў 
знаёмы голас.

— Ды кіньце вы, з бародамі 
— Леанарда да Вінчы і Леў Талс-
той, а безбароды — Шыкпір… — і 
гэты голас, які пярэчыў першаму, 
быў яму знаёмы.

— Шаксьпір — гэта камедыянт 
з Літвы, — грунтоўна паправіў 
хтосьці знаёмым да болю ша-
патком.

Эдмундзі не вытрымаў і азір-
нуўся: клетка была бітком набітая 
размаітым народам. Многіх ён ве-
даў і толькі ўчора з імі расстаўся, 
іншыя асабіста былі не знаёмыя, 
але вядомыя па малюначках, 
гістарычных хроніках і даку-
ментах спецсхова. Тут сядзелі, 
чакаючы сваёй долі, амаль усе 
Пераемнікі са сваёй дворняй; ней-
кія замшэлыя цары і дыктатары, 
паэты-песеннікі, збянтэжаныя 
дэтэктыўшчыкі, аўтарыцы лю-
боўных раманаў і яшчэ хтосьці, 
безаблічны і ледзь улоўны.

 — Працэс «Літаратура суп-
раць улады» аб’яўляю адкрытым! 
— Стук малатка балюча гухнуў па 
барабанных перапонках. 

Пракурорам выступаў і зусім 
нікому не вядомы таўшчэзны том. 
Насельнікі клеткі і так і сяк выва-
рочвалі шыі, каб прымудрыцца 
прачытаць пазалочаны надпіс на 
поцёртым карэньчыку кнігі.

— Пу-шкін, — шаптаў па скла-
дах Уладзісур, прасунуўшы вузкі 
твар між жалезных дубцоў.

— Артылерыст нейкі, — пас-
прабаваў адгадаць спадар са 
слаба знаёмых.

— Ды не, тамака наперадзе 
перад гэтымі «гарматамі» яшчэ 
слова «ас» напісана, — уцягваючы 
галаву назад у клетку, вымавіў 
былы галоўны дарадца.

— Артылерыст і лётчык? Няў-
жо такое бывае? — разнерваваўся 
Пераемнік Трэці, —  а дзе ў нас 
міністры абароны?

Усе шэсць міністраў апынуліся 
ў наяўнасці. Яны, карыстаючыся 
ўсеагульным замяшаннем, ужо 
паспелі адабраць у міністраў 
культуры іх лаву, паставілі яе па-
між дзвюмя сваімі, насажалі сабе 
на калені рублёўскіх і правінцый-
ных пісьменніц павульгарней і 
самазабыўна рэзаліся ў «перавад-
нога дурня». Ардынарцы заціхлі 
з бутэлькамі і прэзерватывамі 
напагатове.

— Ды вас бы за такое напляваль-
ніцкае стаўленне да справы народа 
варта было б паставіць да сценкі, 
— скрушна хітаючы галавой, вы-
мавіў Сталін і, пыхнуўшы люль-
кай, дадаў: — Вунь пасля мяне ўсё 
чыста, ні міністраў, ні культуры, 
затое якая літаратура засталася!

— Ты нас, вусаты, сценкай не 
палохай, мы пад ёй па пасадзе 
сваёй ходзім, — смачна хлестануў 
картай аб лаву міністр Пераемніка 
нумар пяць, — а сямёрачку крас-
цёвую ці не дазволіце, спадары?

— А мы да яе чырвоваю-с і ў 
перавод, — аддазваўся галоўны 
воінскі начальнік пераходнага пе-
рыяду часоў Пераемніка Першага 
і Другога, камерцыйнага выгляду 
мужчына з круцельскімі вачы-
ма. — Мы-с толькі пад мэблевай 
сценкай хадзілі, іншых, прабачце 
вялікадушна, і не бачылі-с.

—  Артылерыст таксама можа 
быць асам, — зграбаючы карты, 

выказаўся міністр Трэцяга Пе-
раемніка, — гэта значыць, што 
класны стралок, адным словам, 
бог вайны!

— Ды Пушкін гэта! — віскатліва 
выгукнуў боравападобны службо-
вец са смешным прозвішчам, які 
заведаваў грашыма кіно, абіраў 
жабрацкія бібліятэкі і клубы, а 
свае мільярды скалаціў на спеку-
ляцыях музейнымі каштоўнасця-
мі ў закардонныя калекцыі.

— Так-так, абавязкова гэта 
Аляксей Самуілавіч, наш дэмаг-
радскі паэт і выхаванец, — да-
годліва падтакнуў Шустрыку яго 
змоўшчык па музейным бізнэсе 
Пішыпрапаўскі, злёгку крыва-
бокі мужык з вечным шалікам 
вакол шыі, які, як гавораць да-
сведчаныя людзі, ён адмаўляецца 
здымаць нават у парылцы.

— Аляксандр Сяргеевіч! — за-
хацелася з абурэннем паправіць 
музейшчыка, але асцярожны 
Касталомскі прамаўчаў і пачаў за-
памінаць усё, што гавораць нава-
кольныя, так, на ўсякі выпадак.

А тым часам родапачынальнік 
славеснасці хвацка чытаў абвіна-
ваўчае заключэнне. Але насельні-
кам клеткі было не да яго. Пера-
емнікі, хоць і шэранькія ўсе як на 
падбор, невялічкія, а штурханіну 
між сабой задумалі прыстойную. 
Аднак справядлівасці дзеля варта 
абмовіцца, што родапачынальні-
кам усякіх пярэчанняў, як заўсё-
ды, быў упарты Горбі. Сёння яго 
ўжо ніхто толкам і не памятае, 
хіба што ў глянцавых часопісах 
зрэдку мільгане старая рэклама 
модных кайстраў або піцы, з 
якімі, як дурань з пісанай торбай, 
насіўся былы генеральны сакра-
тар усевелічайшай партыі. Боль-
шасці народу так і невядома, кім 
калісьці была гэтая старажытная 
старэчына, але  цяперашнюю 
сварку задумаў менавіта ён:

— А вось Макса Раісаўна тако-
га б не стрывала, каб бацьку-за-
снавальніка, ганаровага масона 
шостай гільдыі — і ў клетку...

— Ну ты, разумееш, заткнуўся 
б! — зароў Бэн, які сядеў побач 
і, як заўсёды, быў крышку пад 
шафэ. —  Я вам, расейцы...

— Гэй, дзядзька, — злёгку 
папляскаў яго па плечуку Царэвіч 
Лубельскі, — няма ўжо ніякіх 
расейцаў, яны яшчэ пры мне дад-
ружыліся й пачалі рассасвацца, 
так што ўважаць дыялектыку 
нада, навука такая была...

— Яшчэ мне, дыялектык хрэ-
наў знайшоўся, ды каб я, блін, 
толькі ўявіць мог, што ты такія 
фарцялі выкідваць пачнеш, 
сваімі  ўласнымі рукамі задушыў 
бы, паскуду! — мацёрая глыбішча 
адзінага ўсенародна абранага 
ўладара страшэнна навісла рэаль-
най небяспекай над запалоханым 
Царэвічам.

І тут такое пачалося, што, калі 
б не клетка, сабраныя тамака асо-
бы перагрызлі б добрых паўсвету. 
І суддзі, і пракурор, і паважныя 
адвакаты, і ўся зала замоўклі і 
са здзіўленнем утаропіліся на 
падсудную брацію, якая стагнала, 
біла ды грызла саму сябе.

— А каб чытачы іх убачылі 
ў такім выглядзе?! — вымавіў з 
уздыхам трэці прасветлены суд-
дзя, і апрычнік пазнаў яго —  гэта 
была кніга «Мёртвым не баліць» 
Васіля Быкава…

—  Ваша непахіснасць, ваша 
непахіснасць! 

Касталомскі, як механічная 
сава, шырока размружыў вочы. 
Ён так прывык прачынацца, 
але дурны сон усё ніяк не хацеў 
адыходзіць, яго зноў з усіх бакоў 
атачалі кнігі...



24 красавіка 2009 г. � № 15 (143) � 15«Новы Час» � «Лiтаратурная Беларусь» � №29

ПЕРАКЛАДЫ15 (7)

�БРАТЭРСТВА

Белая песня
Іван ДОБНІК

Белыя зоркі.
Белыя промні поўні.
Белыя кнігі, пальцы, сны,
Белае мілаванне,
Белыя коткі, белая пяшчота,
Белыя вавёркі ў зімовым лесе,
Белая кроў, калі я расплюшчваю вочы,
Белы боль возера па забітых птушках,
Белы агонь на белых вуснах жарсці,
Белае хваляванне твайго цела,
Белы пацалунак, дотык і ўздых,
Белы водар ночы, белы марскі крык у заліве вуснаў,
Белая папера — пра сінія літары, пра страчаныя шляхі,
Белыя капіляры шчыльных аблокаў на другім баку восені,
Белая спакуса, белы одум, дрымота, існаванне,
Белы ўздых пад ранне ў якімсьці гішпанскім месцы,
Белы танец над гаем, які знікае ў нячутным плачы,
Белае, белае спаленне часу, музыкі, вуснаў, пальцаў,
Белая твая хада ля мяне, шоўк, гады, цягнікі, кнігі,
Белая форма жыцця, прыходу і зыходу,
Бель ветру ўнутры быцця, што глядзіць у нямыя вокны,
Белы напеў песні, што магутна чутны, чутны, чутны, бела бунтуе,
Белыя зубы сонца, нябеснага пана, твары людзей,
Белае маўчанне вадаспадаў на другім баку тыбульскіх рэк, пушыстых матылёў змроку,
Белыя прагулкі, з якіх немагчыма вярнуцца, сысці, спачыць,
Белая здань, белае таптанне, белае дакрананне, белае шаптанне,
Белае ў белым сэрцы белі, што размаўляе Гасподнім голасам,
Белым голасам. Белы пыл, які нас засыпае. Белае кружэнне сусвету.
Белая ноч. Крутая, непакорная, цяпер. Белы вецер і белыя вершнікі.
Белая бездань. Белае маўчанне ураганаў, белы сон мёртвых кітоў.
Белае цела ракі ў белым арэху ўспамінаў. Белы небасхіл найвышняй цішыні.
Белая кніга метафар. Белы мост з двух белых слядоў, абдоймаў, пахаў.
Белы мох дзяцінства. Дым белых цацак, белых рэалій сну, калі я пішу бела,
Белае наваколле і белае паветра ўва мне, белае трапятанне і
Белае дыханне, бела пахне папера ў белым уяўленні цябе, тут, ува мне.
Белыя пераходы белі. Белае як Ёсць, і Будзе, і Было, як няўлоўны
Белы мох дзяцінства. На белых выспах дрыжачых слоў белы камень,
Белы след, белая плямка слепаты ў маім почырку, вочы, белых вачэй пагляды
Белай здані. Белыя струны жадання. Белае вандраванне ў неба,
Белы зазімак, у белы вугаль раслінаў і белыя размовы закапаных
Белых местаў, апусцелых. Там цябе бачу, белую. Там цябе адчуваю і разумею
Белую, белую красу, белы боль, белую музыку, белую цеплыню.
Бель, што мяне беражэ, кроў літар. Боль лета, бель урачыстага гімна.
Бель страмніны рая. Усяго, з белых пагоркаў чуллівасці, раны,
Белыя раны смерці. Белыя знікненні. Белыя пустэчы. Белае маўчанне.
Белае,белае. Якое ніколі не спіць, белая пума шалу, белая пастка ў белым агні,
Белым крыку, белым уздыху, белым гняздзе, белым моры,
Белы звер з-пад белай роўнядзі роздуму. Белая мроя,
Белая самотнасць. Бясконцы белы плёскат белых буслоў,
Белых анёлаў пісання, калі Белая краіна ўстане, узляціць,
Бела загаворыць. Бела запахне чаромхай, бела народзіць
Белы супраціў, там, дзе твой белы дом, белая хата,
Белы сад твайго кахання, на белых прасцінах
Белых узлескаў, дзе белыя святары белізны чорную
Бель капаюць са сваіх вуснаў, белых вуснаў.
Белыя вёсны, ночы, калі мы белае ў
Белым шукаем, пазнаем як інакшае
Белае, а яшчэ заўжды бела ў бельмах сляпых,
Бела ў попеле баравой ігліцы.
Белая мярэжа прорваў,
Белы вецер, бяроза,
Белая песня, белая,
Белая.

ЧАС СПЛОЧВАЦЬ ДАЎГІ…
Мінулым летам мне пашчасціла прыняць 

удзел у працы міжнароднага літаратурнага 

фестывалю «Spogledi 2008», які праходзіў на 

гасціннай славенскай зямлі ў старажытным 

горадзе Быстрыцы. Акрамя гаспадароў імпрэзы, 

славенскіх паэтаў Івана Добніка, Цветкі Беўц, 

Анюшы Белехар, Марчэлы Патоццы, Мірыям 

Дрэф у паэтычным форуме бралі ўдзел госці: 

італьянцы, латышы, харваты.

Пад час адкрыцця фестывалю ягоныя задачы 

пракаментаваў дырэктар кніжнага выдавецтва 

«Litara» Арланда Урсік: «Галоўная мэта форуму 

— пашырэнне сусветнай культурнай прасторы 

праз адрыццё паэтычных сусветаў сучасных  

еўрапейскіх літаратур…» На працягу тыдня 

ўдзель нікі імпрэзы займаліся ўзаемаперакла-

дамі вершаў на славенскую, харвацкую, італь-

янскую, латышскую і беларускую мовы.

Вынікам фестывалю стаў выхад унікальнай 

пяцімоўнай анталогіі паэзіі «Белая кніга мета-

фар». Адначасова творы ўдзельнікаў фестыва-

лю з’явіліся на старонках люблянскага часопіса 

«Poetikon». Па словах галоўнага рэдактара 

«Poetikonа» Івана Добніка — гэта толькі першыя 

ластаўкі беларуска-славенскага паэтычнага су-

моўя. У бліжэйшых планах выдавецтва «Litara» 

падрыхтоўка да выхаду ў свет Анталогіі паэзіі, у 

якую па задуме складальнікаў увойдуць творы 

30 сучасных беларускіх і славенскіх аўтараў. Вы-

хад Анталогіі запланаваны на канец 2009 года. 

А ў бліжэйшых нумарах «Poetikona» рыхтуюцца 

да друку вершы Народнага паэта Беларусі Ніла 

Гілевіча і паэтычная проза Барыса Пятровіча.

Прыйшоў час сплочваць даўгі перад нашымі 

славенскімі пабрацімамі. З прыемнасцю пра-

паную чытачам «Літаратурнай Беларусі» творы 

славенскіх паэтаў у перакладзе на беларускую.

Эдуард Акулін

Паляўнічы на аленяў
Цветка БЕЎЦ

Недзе ёсць месца любошчаў. Часам спім пад 
кустом ядлоўца.
У шатах ягоных блукае жарсць, і аленяў 
пасвіць цікаўнасць,
навокал ад нашых палянаў скрозь шумна 
— вызвоньваюць рогі.
Так і было б. Ды раптам казуля зледзяніла 
мяне паглядам,
каб я схавала галізну пад папараццю ў 
камарыным звоне.

Ты ж  са смехам фарбуеш палёты 
аслеплых ад сонца птахаў

і асуджаеш маю чуллівасць з размазанымі 
чарніцамі на пупку.
Ліжаш гэты зародак, як сэрцавіну свету, 
сягаеш далей за прароцтвы,
пазначаныя цёмным сокам, падобным да 
крыві запечанай русалак.
Яшчэ крыху, і ты кінеш маё знямоглае 
цела на водкуп лютым звярам,
таму што я — твая вакханка — развярэ-
дзіла куст ядлоўцу.
І цяпер хіжы дождж ападае з зялёнай 

ігліцы на аленяў і казуль.
І я болей іх не цікаўлю. Таму яны ўнікаюць 
маёй распусты
у тайныя проймы і холад стомленых 

целаў. Ва ўласную немач.

Стаўлю на варце свой гонар, 
каб не памкнуць за імі. Або табой.

Бо ты мусіш стаць мужчынам. А я мушу 
стаць кімсьці больш, чым жанчына.
Іначай сканаю пад голым ядлоўцам, калі 
ты яшчэ раз народзішся ўва мне,
Як паляўнічы на аленяў, якога я карміла 
чарніцамі і малаком казуляў.

Ярасвіт
Анюша БЕЛЕХАР

Вясновы іней плача
І па вечарах салёныя раны.
На золку счэзлыя сады 
Грызе плесень, вецер, соль.
На слязах твае цёплыя рукі
І цела ў іх слабее і вяне.
Дзве скуры — адзіны твар
Пацалунак і вада, пуга, летняе лісце –
Усё ў ім як соль ядніць.
Як сядзіш, як выціраеш пот,
Як у лесе без каліва ценю
Трымаеш у руках зерне, поле, страх
Як перад прадзедамі сваімі
Трапечаш  дрыготкім дрэвам
І голыя горы і твая мова мяккая
Як мох.
Твая скура нібы паветра
Як ціхія крокі часу
Што хрысцяць песню, мяне і дзень.

Ты краіна і дзве краіны
Падарожнік і шлях за ім.
І голле калін, што кормяць свае плады.
І жалезныя соты, што губяць свой мёд.
У табе жыве вечар,
Што Дыяніса скокі пачынае і cканчае.
У табе жыве вечар,
Які чорныя счэзлыя сады
Садзіць у вечную памяць.

Магчымасці
Мірыям ДРЭФ

1
Самагубства
дзеля радзімы,
калі ты зусім стары.
Японскія самураі, галодныя,
узбіраюцца на скалы,
на халодным вецер.
Мароз гэта робіць хутка.

Эскімоскі нараджаюць
седзячы на холадзе,
пазней бяззубыя
засынаюць у ледзяной глыбе.
У старой крычыць немаўля.

2
Заўладаць — вось галоўная мэта,
скрозь капцы вырастаюць з зямлі
у аблозе пралескавых вёсен,
улагоджаны свет
на ўсіх роўнях.

Быць на ўзроўні не бачу праблемы,
берагі, як лязо, а з-пад іх
выглядаюць пласты драўніны,
па паверхні сцякае жывіца, клей аслаб,
хоць рабі новы прыціск;
выбар скрозь існуе
заставацца спакойным.

Аглядаючы з далі сябе,
стынь нябесная лезе пад скуру,
што заліта цуркамі поту.
Бой з сабою даўно за спіной,
гісторыя не паўторыцца.
Сам пасмейся з сябе і чакай.

Просьба...
Станка ХРАСТЭЛЬ
Заклінаю ўсіх, хто будзе крычаць перад 
царквой св.Пятра ў Ватыкане
кнесетам думай ці яшчэ дзе-небудзь
тых хто будзе настойваць у друку, 
лекцыях, эсэ
не прасіце толькі ў імя фізічна нямоглых
гарланьце лемантуйце падымайце транс-
паранты за нас
няўклюдных і няспрытных якія не ведаюць 
як пачаць
а папросту не маюць досыць сілы
каб дараваць і забыць.

Летняя Любляна.

�ПАЛІЦА

Быкаўскі збор

Васіль Быкаў. Поўны збор твораў у 14 
тамах. — Том 7: Апавяданні; Том 8: 
Мемуарная проза. — Мінск: ГА «Саюз 
беларускіх пісьменнікаў», Масква: 
Выдавецтва «Время», 2009. — 480 
стар. (Т.7); 576 стар. (Т.8). — Наклад 
3000 ас.

Ч а р г о в ы я 
два тамы кнігаз-
бору народнага 
пісьменніка Бе-
ларусі (першыя 
шэсць выйшлі 
ў 2006 і  2007 
гадах)  ск лалі 
тэксталагічна 
в ы в у ч а н ы я  і 
пракаментава-
ныя апавяданні перыяду 40-х — 70-х гадоў, а 
таксама ягоныя ўспаміны, напісаныя ў апошнія 
гады жыцця: «Доўгая дарога дадому» (кананічны 
тэкст, з аўтарскімі дадаткамі і ўдакладненнямі), 
«Парадоксы жыцця. Запісы розных гадоў» і «Пун-
кціры жыцця. Далітаратурная біяграфія».

Укладальнікамі ўлічваліся як апошнія па часе 
публікацыі, так і рукапісы ды машынапісы аўтара. 
У каментарах пазначана тэксталагічная варыянт-
насць. У мемуарах адноўлены тыя мясціны, якія з 
розных прычынаў В.Быкаў не пажадаў друкаваць 
пры жыцці або якія былі скарочаныя папярэднімі 
публікатарамі. Таксама ўлічаны ўсе аўтарскія дап-
рацоўкі, дапаўненні і ўдакладненні. 

Як і раней, наклад будзе бясплатна перадавац-
ца ў бібліятэкі Беларусі, а невялікая частка будзе 
рэалізавана праз мінскія кнігарні.

«Пасланец мужнасці»

Так называ-
е ц ц а  к н і ж н ы 
збор паэтычных 
прысвячэнняў у 
гонар народна-
га пісьменніка 
Беларусі Васіля 
Быкава (выда-
вецтва «Кнігаз-
бор», 2009). Вер-
шаваны вянок 
сплялі творы 56 
паэтаў Беларусі 
і  іншых краін 
свету, сярод якіх 

Уладзімір Караткевіч і Мікола Аўрамчык, Рыгор 
Барадулін і Еўдакія Лось, Ніл Гілевіч і Алег Лойка, 
Яўгенія Янішчыц і Зелімха Яндарбі. Тэксты падзеле-
ныя на дзве нізкі: прыжыццёвыя прысвячэнні пісь-
менніку і грамадзяніну і пасмяротны «Рэквіем».

Прадмову да кнігі напісаў гарадзенец Юрка 
Голуб, каардынатарам праекта стаў Мікалай 
Мельнікаў. У падрыхтоўцы выдання прыняў удзел 

і сакратарыят Саюза беларускіх пісьменнікаў, які 
замовіў і частку тыража гэтай унікальнай анталогіі 
памяці.

Двухтомнік пра Быкава

Выйшаў у свет першы том кнігі «Васіль Быкаў: 
гісторыя жыцця ў дакументах, публікацыях, успа-
мінах і лістах». Яе аўтар — журналіст і даследчык 
Сяргей Шапран.

«Калі я пачынаў збіраць гэтую кнігу, — адзна-
чыў ён у інтэрв’ю «Польскаму радыё», — часткова 
былі вядомыя некаторыя ўспаміны пра Васіля 
Уладзіміравіча, якія з’явіліся ў друку. Але яны 
ў асноўным тычыліся 90-х ці пачатку 2000-х га-
доў. Якраз цяжка было з тым далёкім перыядам 
— 50-60-х гадоў. Там было хіба адлюстраванне 
творчасці Быкава ў літаратурнай крытыцы... Але 
з цягам часу (а гэтую кніжку я збіраў больш за 4 
гады) з’яўляліся некаторыя новыя дакументы. На-
прыклад, раптоўна стала вядома, што захаваліся 
лісты Васіля Уладзіміравіча да паэткі Еўдакіі Лось. 
Гэтыя лісты напісаныя напрыканцы 50-х гадоў. Для 
мяне гэта было вельмі каштоўнае сведчанне таго 
часу, бо якраз тады Быкаў пачынаў уваходзіць у 
літаратуру, але невядома было — як... Практычна, 
гэта — дзённік Васіля Быкава тых часоў. Пасля 
знаходзіліся таксама іншыя сведчанні…

Калі я пачынаў збіраць гэтую кнігу, дык сапраў-
ды няшмат ведаў пра Быкава. Таму проста гучнай 
ды прыгожай фразай мне ўяўлялася назва кнігі 
выдатнага расійскага крытыка Ігара Дзядкова 
пра Васіля Быкава — «Василь Быков. Повесть о 
человеке, который выстоял». Пяць гадоў таму для 
мяне гэта была проста прыгожая фраза. Сёння 
ж я мяркую, што лепш кнігу пра Быкава назваць 
немагчыма. Мяне самога ўразіла, як Быкаў выстой-
ваў пад тым неверагодным ціскам у 60-я гады, і 
асабліва ў 90-я гады».

Даследаванне Сяргея Шапрана пра Васіля Бы-
кава з’явілася ў кнігарнях. У хуткім часе чакаецца 
выхад і другога тома — творчы жыццяпіс пісьмен-
ніка ад пачатку 70-х гадоў да яго апошніх дзён.

Голас смутку

«І чую я го-
лас...» (Мінск, 
«Про Хрісто», 
2009)  — уні-
кальнае выбра-
нае лірыкі на-
роднага паэта 
Беларусі Ніла 
Гілевіча, пра-
сякнутае жур-
ботнымі, драма-
тычнымі, трагіч-
нымі матывамі: 
ад верша 1954 
года «Пры даро-
зе...» да вершаў 
трэцяга тысяча-
годдзя, ад вядомай «Палыновай ростані» да пра-
чулых і запаветных «Талісман», «Як лісце жоўтае...», 
«Крыху споведзі» і іншых.

Густоўна азбобіў кнігу мастак Павел Татарнікаў, 
а яе пачуццёва-ідэйны «ключ» агучвае напачатку 
сам паэт — у прадмове-прызнанні: «...таленавітыя 
і дасведчаныя літаратары, беручы на сябе ролю 
вартаўнікоў ідэйна-эстэтычнай цнатлівасці бе-
ларускай паэзіі, засцерагалі аўтара ад творчасці 
«ўшчэрбнай» і скіроўвалі на беспагрэшны і таму 
плённы шлях паэтызацыі і ўслаўлення рэчаіс-
насці, сцвярджэння выключна жыццярадаснага 
настрою.

А між тым і непісьменная вясковая бабуля, ад 
якой студэнты-філолагі гадоў сорак таму запісалі 
яе ўспаміны аб перажытым — ад маленства да 
старасці, — ведала, што «ў жыцці радасці менш 
чым гора»».

Ген жыцця

Н а р о д н ы 
мас так Бела-
русі ,  лаўрэат 
Д з я р ж а ў н а й 
прэміі  Васіль 
Ш а р а н г о в і ч 
а п у б л і к а в а ў 
аўтабіяграфіч-
ную аповесць 
( в ы д а в е ц т в а 
« К н і г а з б о р » , 
2009). «Гэта кні-
га — споведзь, 
праўда жыцця 
аднаго чалаве-
ка, у якім адбіла-
ся цэлая эпоха, пра якую ён можа сведчыць сваімі 
асабістымі ўражаннямі і прыкладамі, — прызнаўся 
ў «Гене жыцця» аўтар. — Мне захацелася зрабіць 
кароткачасовы жыццёвы прыпынак, каб зазірнуць 
у мінулае, прыпомніць тых, з кім жыў ці ішоў побач 
па жыцці, параўнаць ранейшае з цяперашнім».

В.Шаранговіч шчыра распавядае пра родны 
Нарачанскі край, бацькоў, дзяцінства, школьныя 
і студэнцкія гады, а таксама пра нялёгкую дарогу 
ў самастойнае жыццё, творчасць, вандроўкі па 
замежжы. Задумваецца над праблемамі прыга-
жосці і чалавечай годнасці. «Мне няма чаго пера-
фарбоўвацца, — прызнаецца мастак-пісьменнік 
напрыканцы кнігі, — бо ўсё жыццё як служыў, 
так і служу сваёй справе, а рэжымы прыходзяць 
і адыходзяць»...  

Літаратурнае Прыдзвінне

Выйшаў з друку рэгіянальны паэтычны зборнік 
«Ад ніў прыдзвінскіх» (выдавецтва «Логвінаў»). Ён 
створаны намаганнямі  Віцебскага абласнога ад-
дзялення Саюза беларускіх пісьменнікаў. Першая 
афіцыйная сустрэча кнігі з чытачом адбылася ў 
Літаратурным музеі Віцебска 15 сакавіка. 

У зборніку шырока прадстаўленыя творцы 
Віцебшчыны, якія добра вядомыя  аматарам 
прыгожага слова, а таксама тыя, хто толькі пачы-
нае пракладваць сваю сцяжыну ў чароўны свет 
Паэзіі: Алесь Аркуш, Сяргей Рублеўскі, Лера Сом, 
Давід Сімановіч, Ірына Жарнасек, Ірына Бельская 
ды іншыя. 

 Раней у Віцебску перыядычна выдаваўся 
літаратурны альманах «Дзьвіна». Літаратурныя 
альманахі і анталогіі выдаюцца таксама на 
Берасцейшчыне («Жырандоля»), Гомельшчыне 
(«Святло шчымлівай памяці»),  Баранавічах 
(«Святліца»), Наваполацку, Горках і некаторых 
іншых гарадах. 

  С.С. 

«Нявечны каляндар»

Выдавецтва 
«Белы Крумкач» 
папоўніла свае 
п а л і ц ы  я шч э 
адным выдан-
нем — «Нявеч-
ны каляндар» 
(Познань, 2009). 
Кніга нефармат-
ная і нетыповая. Па-першае, у яе два аўтары. Аўтар 
тэкстаў Віталь Воранаў, для якога гэта адначасна 
кніжны дэбют. Ілюстрацыі выканаў Марк Максі-
мовіч, беларускі мастак з Гародні.

Колькасць старонак кнігі — чортаў тузін. 
Кожная старонка адпавядае аднаму месяцу, які 
суправаджаецца выцінанкай, ці дакладней будзе 
сказаць, выразкай Марка Максімовіча. Адначас-
на ў кожным аркушы каляндар на адзін год. Дні 
тыдняў падаюцца ў версіі, якая выкарыстоўвалася 
Вацлавам Ластоўскім (панядзелак — гэта, на-
прыклад, «месіч»). Усяго ў кнізе «прадстаўленыя» 
дванаццаць гадоў, якія пачынаюцца 2009-ым і 
заканчваюцца на 2020-ым. Паводле канцэптуаль-
най задумы кожны год будучыні суправаджаецца 
ўжо мінулым годам. Ідэя — усё паўтараецца, усё 
адбываецца паралельна і адначасна ў мінулым 
і ў будучым. Паўтараюцца таксама ілюстрацыі 
выразак на адным і на другім баку календара, якія 
зачыняюцца па прынцыпе аканіц. З другога боку 
кожнай «аканіцы» мініяцюра Віталя Воранава, уся-
го 13 тэкстаў, аб’яднаных тэматыкай смерці, якія 
паходзяць з апублікаванага («Беларус», 2008) у 
фрагментах зборніка «Рэканструкцыя дзяцінства». 
Тэксты падаюцца на левай «аканіцы» ў ангель-
скамоўным перакладзе Скота Корбы, мастака з 
беларускімі каранямі.

Колер кнігі таксама адпаведны — чорна-
белы. Абавязковая двумоўнасць выданняў 
— мэтанакіраваная палітыка выдавецтва. Пра-
ект выдання па-майстэрску выканала Алена 
Сілівонік, прафесійная дызайнер-мастачка з 
Менска. Нетыповасць заключаецца таксама ў 
форме аб’яднання старонак, якія складзеныя 
па прынцыпе паштовак і — як савецкая пасылка 
— перавязаныя шнуром. Пасля «развязання» 
кнігу можна выкарыстоўваць як настольны ка-
ляндар ажно да 2020 года.

«Нявечны каляндар» — гэта адказ нудным 
рэкламна-тэматычным календарам, якія штогод 
залягаюць на паліцах кніжных крамаў, на доўгія 
дні замаруджваюць працу друкарняў і гэтым 
самым замінаюць рэалізацыі мастацкіх праек-
таў. «Нявечны каляндар» — пахвала моманту і 
мастацтву.

Лёнік Шышко-Карамелька

ДЗЕЯСЛОЎНЫ КОНКУРС

Літаратурна-мастацкі часопіс «Дзеяслоў» праводзіць  конкурс лі-
таратурна-крытычных твораў на тэму: «Беларуская літаратура 

ХХІ стагоддзя: постаці, тэндэнцыі, перспектывы». На  конкурс, 
вынікі якога будуць ацэненыя аўтарытэтным журы ў складзе Сяр-
гея Дубаўца, Ірыны Шаўляковай, Міхася Тычыны, Алеся Пашкевіча, 
Анатоля Івашчанкі, прымаюцца літаратурна-крытычныя артыкулы, 
эсэ, рэцэнзіі, якія асвятляюць сучасны літаратурны працэс. Да ўдзелу 
запрашаюцца сталыя і маладыя крытыкі ды літаратуразнаўцы. 

Для пераможцаў конкурсу будзе зладжаны семінар з майстар-кла-
самі вядомых беларускіх літаратараў і крытыкаў. Па выніках конкурсу 
будзе выдадзена кніга. 

Тэрмін падачы матэрыялаў: да 1 верасня 2009 года. 
Дасылайце літаратурна-крытычныя творы на электронны адрас: dzieja-konkurs@tut.by, 

на паштовы: 220025, г.Менск-25, а/с 91 (з пазнакай «На конкурс»). 

�КОНКУРСЫ

КОНКУРС САЮЗА БЕЛАРУСКІХ 
ПІСЬМЕННІКАЎ

ГА «Саюз беларускіх пісьменнікаў» працягвае адкрыты кон-
курс на лепшы літаратурны твор для дзяцей: зборнік 

вершаў, паэму, казку, аповесць, п’есу. 
Тэксты з кароткімі звесткамі пра аўтараў просім дасылаць (з 

пазнакай «Літаратура – дзецям») на наступныя адрасы: электрон-
ны – sbp@tut.by, паштовы – 220025, Мінск-25, а/с 91. 

Завяршэнне прыёму твораў – 1 верасня 2009 года. Вынікі 
конкурсу журы абвесціць 1 кастрычніка. 

Лаўрэаты конкурсу атрымаюць грашовыя заахвочванні, а 
пераможца – Прэмію імя Янкі Маўра ды магчымасць адпачыць 
у адным з марскіх Дамоў творчасці. 

Чакаем твораў! 

17 ТЭЛЕТЫДЗЕНЬ

06.40 Прыгодніцкі серыял «У пошуках 
капітана Гранта» (СССР).
07.45 «Добрай раніцы, Беларусь!».
08.20 Гатуем разам.
08.55 «Беларусь. Гісторыя Перамогі».
09.00, 12.00, 15.00 Навіны.
09.05 Прэм’ера. Дакументальны фільм 
«Крышталь душы» («Белвідэацэнтр»).
09.50 Музычная камедыя «Цырк» (СССР).

11.35 Відэафільм АТН «Пікнік па-балтыйс-
ку».
12.10 Эксцэнтрычная камедыя «Аперацыя 
«Ы» і іншыя прыгоды Шурыка» (СССР).

14.05 Дакументальны фільм «Масфільм». 
Невядомая версія» (Расія).
15.10 Навіны рэгіёна.
15.25 Жаночае ток-шоў «Жыццё як жыц-
цё». «Для каго я працую на дачы».
16.30 «Паўстагоддзя з песняй». Бенефіс 
Эдзіты П’ехі.

17.40 Прэм’ера. Рамантычная камедыя 
«Асцярожна, бландынкі!» (Украіна). 1-я-4-я 
серыі.
21.00 Панарама.
21.40 Прэм’ера. Меладрама «Кружоўнік» 
(Расія).
23.35 «Легенды рока. «Smokie» у Мінску». 
Канцэртная праграма.

07.00 АНТ прадстаўляе: «Наша раніца».
08.00, 09.00 Нашы навіны.
09.10 Музычны фільм «Кажан».
11.35 Камедыя «Будзьце маім мужам».

13.10 Фільм «Вясна на Зарэчнай вуліцы».

14.50 Бенефіс Юрыя Гальцава і Генадзя 
Ветрава.
16.00 Нашы навіны.
16.15 Бенефіс Юрыя Гальцава і Генадзя 
Ветрава. Працяг.
16.55 Камедыя «Самагоншчыкі».
17.15 Прэм’ера. «Добры дзень свет, добры 
дзень сябар!» Святочны канцэрт.
18.45 Камедыя «Аперацыя «Ы» і іншыя 
прыгоды Шурыка».
20.30 Нашы навіны.
20.55 «Клуб вясёлых і знаходлівых». Вы-
шэйшая ліга.
23.15 Прэм’ера. Фільм «Спіс кантактаў».
01.15 «Наша Belarussia».

06.45 Фільм «Прыгоды Тома Сойера і 
Гекльберы Фіна». СССР, 1981 г.

10.10 «Аўтапанарама».
10.30 «Пяць гісторый».
11.00 «Асабісты інтарэс».
11.30 «Добры дзень, доктар!».
12.00 «Далёкія сваякі».
12.25 «Званая вячэра».
13.20 Фільм «Бой з ценем». Расія, 2005 г.
16.30 «24 гадзіны».
16.50 «Сакрэтныя гісторыі».
17.40 Фільм «Першага мая». Расія, 2001 г.
19.30 «24 гадзіны».
20.00 Фільм «Таткі». Францыя, 1983 г.
21.45 «Неюбілейны вечар. Сяргей Бязру-
каў».
23.25 «Гарачы лёд».
23.50 «Відзьмо-невідзьмо». Агляд міжна-
роднага шоў-бізнэсу.
00.30 Фільм «Белы горад». Расія, 2006 г.

07.55 Прыгодніцкі фільм «Д’Артаньян і тры 
мушкецёры» (СССР). 1-я, 2-я і 3-я серыя, 
заключная.

12.20 Час футболу.
12.55 Лірычная камедыя «Неспадзяваная 
радасць» (Расія). 1-я, 2-я, 3-я і 4-я серыя, 
заключная.

16.05 «Прымадона. Народная артыстка 
Беларусі Наталля Гайда». Дакументальны 
фільм (Беларускае тэлебачанне).
17.00 Жаночая ліга.
17.25 Бітва экстрасэнсаў.
18.35 Экспедыцыя.
18.40 Камедыйная меладрама «Вакзал для 
дваіх» (СССР). 1-я і 2-я серыі.

21.10 Хакей. Чэмпіянат свету. Кваліфіка-
цыйны раўнд. Прамая трансляцыя.
23.30 Хакей. НХЛ. Матч тыдня.

07.00 Камедыя «Волга-Волга». 1938 г.
08.45 «Смяяцца дазваляецца». Гумарыс-
тычная праграма.
10.30 Фільм «Прыгажун-мужчына». 1978 г.
12.50 Тэлефільм «Вялікая змена». 1973 г.
14.00 Весткі.
14.20 Тэлефільм «Вялікая змена». 1973 г. 
Працяг.
18.00 «Па той бок цуда». Дакументальны 
фільм.
18.50 Навіны - Беларусь.
19.00 Весткі.
19.30 Прэм’ера. Святочны канцэрт з 
Дзяржаўнага Крамлёўскага Палаца.
21.25 Тэлефільм «Квіток у гарэм». 2006 г.
00.45 Заканчэнне эфіру.

06.50 «Зоркі серыялаў збіраюць сяброў».
08.00 Сёння.
08.15 Музычная камедыя «Волга-Волга».
10.00 Сёння.
10.20 Прэм’ера. «Бейрут-82. Невядомая 
вайна Брэжнева».
11.15 Сямейная камедыя «Яе лепшы ўдар».
13.00 Сёння.
13.25 Прэм’ера. Вострасюжэтны серыял 
«Перадзел. Кроў з малаком».
16.00 Сёння.
16.20 Прэм’ера. Вострасюжэтны серыял 

«Перадзел. Кроў з малаком».
19.00 Сёння.
19.30 Прэм’ера. Дэтэктыўны серыял 
«Апергрупа».
21.30 Камедыйны баявік «Містэр і місіс 
Сміт».
23.45 Біяграфічная драма «Жыццё ў ружо-
вым колеры».

09.30 Футбол. Ліга чэмпіёнаў УЕФА. 1/2 
фіналу. Першыя матчы.
10.45 Футбол. Еўрагалы.
11.00 Футбол. Ліга чэмпіёнаў УЕФА. 1/2 
фіналу. Першыя матчы.
12.00 Снукер. Чэмпіянат свету ў Вя-
лікабрытаніі (Шэфілд). 1/2 фіналу. Прамая 
трансляцыя.
15.00 Тэніс. Турнір WTA у Германіі (Штут-
гарт). 1/4 фіналу. Прамая трансляцыя.
16.45 Снукер. Чэмпіянат свету ў Вя-
лікабрытаніі (Шэфілд). 1/2 фіналу. Прамая 
трансляцыя.
19.00 Футбол. Еўрагалы. Часопіс.
19.30 Тэніс. Турнір WTA у Германіі (Штут-
гарт). 1/4 фіналу. Прамая трансляцыя.
21.15 Снукер. Чэмпіянат свету ў Вя-
лікабрытаніі (Шэфілд). 1/2 фіналу. Прамая 
трансляцыя.
00.00 Футбол. Еўрагалы. Часопіс.
00.30 Экстрэмальны спорт. Моладзевая 
зона.
00.45 Футбол. Еўрагалы.
01.00 Футбол. Кубак УЕФА. 1/2 фіналу. 
Першыя матчы.

18.00 Аб’ектыў.
18.10 «Кансультацыя ў ружовым садзе», 
серыял: 4 серыя.
19.00 Праект «Будучыня».
19.30 Маю права (прававая праграма).
19.45 «Дети великого озера», дак. фільм, 
рэж. Насця Тарасава і Ірына Шаталава, 2008 
г., Расія.
20.15 Рэпарцёр (публіцыстычная прагра-
ма).
20.40 Кінастужка (агляд кінарынку).
21.00 Аб’ектыў (галоўнае выданне).
21.15 Госць «Белсату»: Уладзімір Валетка.
21.35 «Вулічныя гульні», маст. фільм, рэж. 
Кшыштаф Краўзэ, 1996 г., Польшча.
23.15 «Апошні сезон», серыял, рэж. Гінэк 
Бочан, 2006 г., Чэхія: 1 серыя.
00.00 Аб’ектыў.

05.50 Прыгодніцкі серыял «У пошуках 
капітана Гранта» (СССР).
06.55 Брытва Окама.
07.25 Існасць.
07.50 «Добрай раніцы, Беларусь!».
08.45 Гатуем разам.
08.55, 14.55 «Беларусь. Гісторыя 
Перамогі».
09.00, 12.00, 15.00 Навіны.
09.05 Здароўе.
09.40 Камедыйны серыял «Як сказаў 
Джым» (ЗША).
10.05 Шпілька.
10.40 Ранішняя хваля.
11.15 OFF STAGE LIFE.
11.30 «Будні чэмпіёнаў».
12.10 Камедыя «Беражыся аўтамабіля»).
14.05 Дакументальны фільм «Масфільм». 
Невядомая версія» (Расія).
15.10 Навіны рэгіёна.
15.25 Вакол планеты.
16.15 «Еўрафэст. Дзень за днём».
16.30 Гульнявое шоў «Інтуіцыя».
17.30 Відэафільм АТН «Святло Міёрскіх 
зорак» цыклу «Зямля беларуская».
17.50 Ваша лато.
18.40 Латарэя «Пяцёрачка».
18.50 Прэм’ера. Драма «Трынаццаць ме-
сяцаў» (Украіна-Расія).
21.00 Панарама.
21.40 П р э м ’ е р а .  Тр ы л е р  « Д а м а в і к » 
(Расія).
23.45 Уласнай персонай.
00.10 Камедыйны серыял «30 РОК» (ЗША). 
Заключныя серыі.

07.00 АНТ прадстаўляе: «Суботняя рані-
ца».
08.00, 09.00 Нашы навіны.
09.05 «Шчаслівыя разам». Камедыйны 
серыял.

09.35 «Здароўе».
10.20 «Смак».
11.00 Камедыя «Каралева бензакалонкі».
12.30 Тэлечасопіс «Саюз».
13.00 Прэм’ера. «Вандраванне з Доната-
сам Баніонісам».
14.00 «Кінаметры вайны». «Назваць рэчы 
сваімі імёнамі. Ворагі».
14.30 «Ворагі». Мастацкі фільм.
16.00 Нашы навіны.
16.15 Навіны спорту.
16.20 Вялікая палітыка.
16.50 Прэм’ера. «Леанід Канеўскі. Прыго-
ды шпіка».
17.50 АНТ прадстаўляе: «Адзін супраць 
усіх».
18.50 «Прытулак камедыянтаў».
20.30 Нашы навіны.
21.00 Навіны спорту.
21.05 Прэм’ера. Фільм «Валерый Харла-
маў. Дадатковы час».
23.00 «Пражэктарпэрысхілтан».
23.35-01.50 Д р а м а  « А д д а н ы 
садоўнік».

06.45 «Анфас».
07.00 «Гарачы лёд».
07.25 Фільм «Цімур і яго каманда». СССР, 
1976 г.
09.35 «Я - вандроўца».
10.00 «Крокі да поспеху».
10.55 «Мінск і мінчане».
11.30 «Каханне Маё». Камедыйны серы-
ял.
12.30 «Новыя падарожжы дылетанта».
13.00 Фільм «Семнаццаць імгненняў вяс-
ны». СССР, 1973 г. 9-я і 10-я серыі.
15.30 «Ваенная таямніца».
16.20 «Наша справа».
16.30 «24 гадзіны».
16.40 «Відзьмо-невідзьмо». Агляд міжна-
роднага шоў-бізнэсу.
17.20 «Мужчынскія гісторыі».
18.10 «Top Gear. Руская версія».

19.05 «Рэпарцёрскія гісторыі».
19.30 «24 гадзіны».
20.00 «СТБ-спорт».
20.10 Фільм «Астэрыкс на Алімпійскіх 
гульнях». Францыя-Іспанія-Германія, 2008 
г.
22.15 Канцэрт М.Задорнава: «Антыкрызіс-
ны канцэрт - 2».
23.55 Фільм «Марадона». Сербія, 2008 г.
01.30 Фільм «Спакусы». ЗША, 2007 г.

07.45 Дакументальна-пазнавальны серы-
ял «Сардэчна запрашаем у маю краіну» 
(Францыя).
08.10 Фантастычны серыял «Філ з бу-
дучыні» (ЗША). 3-я і 4-я серыя.
09.00 Свая кампанія.
10.05 Таемны густ.
10.35 Жансавет.
11.00 Школа рамонту.
12.00 Невытлумачальна, але факт.
12.55 «Лабірынты: Камянец-Падольскі».
13.25 «Запал па культуры». Ток-шоў.
14.05 Жаночая ліга.
14.30 Пасоўванне+.
14.50 Футбол. Чэмпіянат Беларусі. «Шах-
цёр»-»Гомель». Прамая трансляцыя.
17.00 Мультфільм.
17.10 Хакей. Чэмпіянат свету. Кваліфіка-
цыйны раўнд. Прамая трансляцыя.
19.30 Касмаполітэн.
20.30 Жаночая ліга.
21.10 Хакей. Чэмпіянат свету. Кваліфіка-
цыйны раўнд. Прамая трансляцыя.
23.30 Казанова.
00.00 Хакей. Чэмпіянат свету. Кваліфіка-
цыйны раўнд.

07.00 Весткі.
07.10 Фільм «Безназоўная зорка». 1978 г.
09.20 «Геніяльны прымітыў. Загадка Іса-
коўскага». Дакументальны фільм.

09.45 «Суботнік».
10.25 «Ранішняя пошта».
11.00 Весткі.
11.15 Фільм «Будзем чакаць, вяртайся». 
1981 г.
12.00 «Мой срэбны шар».
13.00 Дэтэктыў «Вяртанне Турэцкага». 
Фільм 6 «Да поўдня, праз паўднёвы за-
хад».1 серыя.
14.00 Весткі.
14.20 «Хлопцы з нашага «Гарадка». Даку-
ментальны фільм.
15.15 Дэтэктыў «Малінавае віно».1985 г.
17.10 «Юрмала». Фэст гумарыстычных 
праграм.
19.00 Весткі.
19.20 Юбілейны канцэрт Ф.Кіркорава.
21.50 Тэлефільм «Квіток у гарэм». 2006 г. 
Працяг.

07.40 Мультфільм.
08.00 Сёння.
08.20 «Казкі Бажэнава».
08.50 Мультфільм.
08.55 «Агляд».
09.20 «Іх норавы».
10.00 Сёння.
10.25 «Галоўная дарога».
10.55 «Кулінарны паядынак».
11.55 «Кватэрнае пытанне».
13.00 Сёння.
13.25 Прэм’ера. Вострасюжэтны серыял 
«Перадзел. Кроў з малаком».
16.00 Сёння.
16.20 Прэм’ера. Вострасюжэтны серыял 
«Перадзел. Кроў з малаком».
17.05 Дэтэктыўны серыял «Закон і пара-
дак. Аддзел аператыўных расследаван-
няў».
19.00 Сёння.
19.30 Прэм’ера. Дэтэктыўны серыял 
«Апергрупа».
21.25 Баявік «Бронекамізэлька».
23.05 Мюзікл «Здань оперы».

01.30 «Дробязі жыцця». Канцэрт Вячасла-
ва Дабрыніна.

09.30 Футбол. Еўрагалы. Часопіс.
10.00 Настольны тэніс. Чэмпіянат свету ў 
Японіі. Дзень 5-ы. Прамая трансляцыя.
12.00 Снукер. Чэмпіянат свету ў Вя-
лікабрытаніі (Шэфілд). 1/2 фіналу. Прамая 
трансляцыя.
15.00 Тэніс. Турнір WTA у Германіі (Штут-
гарт). 1/2 фіналу. Прамая трансляцыя.
16.45 Снукер. Чэмпіянат свету ў Вя-
лікабрытаніі (Шэфілд). 1/2 фіналу. Прамая 
трансляцыя.
19.30 Тэніс. Турнір WTA у Германіі (Штут-
гарт). 1/2 фіналу. Прамая трансляцыя.
21.15 Снукер. Чэмпіянат свету ў Вя-
лікабрытаніі (Шэфілд). 1/2 фіналу. Прамая 
трансляцыя.
00.00 Баявыя мастацтвы. Байцоўскі клуб. 
К-1. Цяжкая вагавая катэгорыя (Прага, 
Чэхія).
02.00 Снукер. Чэмпіянат свету ў Вя-
лікабрытаніі (Шэфілд). 1/2 фіналу.

18.00 Аб’ектыў
18.10 Тыдзень з радыё «Свабода» (аналі-
тычная праграма)
18.40 «Мост кветак», дак. фільм, рэж. Томас 
Чулей, 2008 г., Румынія
20.10 На колах
20.35 Кухня (музычная праграма)
21.00 Аб’ектыў (галоўнае выданне)
21.15 Блізкая гісторыя. Іншы погляд: 
«Валянцін Тарас», дак. фільм, 2007 г., Бела-
русь
21.35 Еўропа сёння
22.05 Суботні сеанс: «Рыцары неба», маст. 
фільм, рэж. Жэрар Пірэс, 2005 г., Фран-
цыя. 
23.45 «Калыханка» ад Сашы і Сірожы
00.00 Аб’ектыў

1 МАЯ, ПЯТНІЦА

2 МАЯ, СУБОТА

07.15 Прыгодніцкі серыял «У пошуках ка-
пітана Гранта» (СССР). Заключная серыя.
08.30 Альманах вандраванняў.
09.00, 12.00, 15.00 Навіны.
09.05 «Беларусь. Гісторыя Перамогі».
09.10 Арсенал.
09.40 Камедыйны серыял «Як сказаў 
Джым» (ЗША).
10.05 Культурныя людзі.
10.40 Усе стыхіі.
11.10 У міры матораў.
11.45 «Еўрафэст. Дзень за днём».
12.10 Рамантычная камедыя «Усё будзе 
добра» (Расія).
14.15 Хакей для ўсіх.
15.10 Навіны рэгіёна.
15.25 Nota Bene.
15.50 Камедыя «Як разабрацца з справамі» 
(ЗША).
17.55 Суперлато.
18.55 «Зорныя танцы».
20.35 «Спортлато 5 з 36». Забаўляльнае 
шоў.
21.00 «Панарама тыдня».
22.10 Футбол. Ліга чэмпіёнаў УЕФА. Відэа-
часопіс.
22.40 Камедыя «Адзін выдатны дзень» 
(Францыя).

07.00 АНТ прадстаўляе: «Нядзельная 
раніца».
08.00, 09.00 Нашы навіны.
09.05 Нядзельная пропаведзь.
09.20 «Шчаслівыя разам». Камедыйны 
серыял.
09.50 «Шалапутныя нататкі».
10.10 Пакуль усе дома.
11.00 Фазэнда.
11.35 «Разумніцы і разумнікі».
12.20 АНТ прадстаўляе: «Ранішняя пош-
та».

13.05 Фільм «Сабака на сене».
15.25 Нядзельны «Ералаш».
16.00 Нашы навіны.
16.15 Навіны спорту.
16.20 «Таццяна Самойлава. Пяцьдзесят 
гадоў адзіноты».
17.20 «Вялікая розніца».
18.25 Прэм’ера АНТ: «Песнi маёй краi-
ны».
20.00 Контуры.
21.05 АНТ прадстаўляе: «Дыханне плане-
ты».
21.40 Прэм’ера. Фільм «Цішыня становіцца 
табой».
23.20 «Камедзі Клаб».
23.55 Фільм «Пачатак канца свету».

06.50 «Праверана на сабе».
07.35 «Вовачка - 4». Камедыйны серыял.
08.00 Фільм «Таткі». Францыя, 1983 г.
09.30 «Добры дзень, доктар!».
10.00 Відавочнік прадстаўляе: самае 
смешнае».
10.55 «Вялікі сняданак».
11.30 «Каханне Маё». Камедыйны серы-
ял.
12.30 «Аўтапанарама».
13.00 Фільм «Жаночыя слёзы». Расія, 2006 
г.
14.40 «Дарагая перадача».
15.00 «Культурнае жыццё».
15.30 «Прыватныя гісторыі».
16.30 «24 гадзіны».
16.50 Рэтраманія.
18.00 «Фантастычныя гісторыі».
19.00 «Аўтапанарама».
19.30 «Тыдзень». Інфармацыйна-аналі-
тычная праграма.
20.30  С ТБ прадстаўляе: канцэрт Іны 
Афанасьевай «Неасцярожная гуль-
ня».
22.00 Фільм «Быць Стэнлі Кубрыкам». 
Францыя-Вялікабрытанія, 2005 г.
23.35 «Спартыўны тыдзень».

23.55 «Сусветны бокс».
00.45 «Агенцтва «залатая куля». Серыял.

08.10 Дабравест.
08.35 Мір вашай хаце.
08.50 Бухта капітанаў.
09.30 Наша пяцёрачка.
10.00 Мультфільм.
10.10 Прыгодніцкі серыял «Капітан Нэма» 
(СССР). 1-я серыя.
11.30 Медычныя таямніцы.
12.10 Сезон поспеху.
12.50 Пасоўванне+.
13.10 Слова пісьменніка.
13.40 Камедыйны серыял «Дурнушка Бэці» 
(ЗША).
15.25 Гандбол. Кубак Беларусі. Фінал. 
Прамая трансляцыя.
17.10 Хакей. Чэмпіянат свету. Кваліфіка-
цыйны раўнд. Прамая трансляцыя.
19.30 Футбол. Чэмпіянат Англіі. Ліверпуль-
Ньюкасл.
21.35 Тэлебарометр.
21.55 Экспедыцыя.
22.25 «Правы чалавека».
22.40 Хакей. Чэмпіянат свету. Кваліфіка-
цыйны раўнд.

07.00 «Лёс артыста». Андрэй Талубееў.
07.45 Музычная камедыя «Беражыце 
жанчын». 1981 г.
10.05 «Смехапанарама».
11.00 Весткі.
11.10 «Сам сабе рэжысёр».
12.00 «Нованароджаныя. Права на жыц-
цё». Дакументальны фільм.
13.00 Дэтэктыў «Вяртанне Турэцкага». 
Фільм 6 «Да поўдня, праз паўднёвы за-
хад».2 серыя.
14.00 Весткі.
14.20 Фільм «Сёе-тое з губернскага жыц-
ця». 1983 г.

16.00 Гарадок.
16.30 Прэм’ера. «Танцы з Зоркамі». Сезон-
2009.
19.00 Весткі тыдня.
20.05 «Спецыяльны карэспандэнт».
20.35 Святочны канцэрт, прысвечаны Дню 
ўнутраных войскаў МУС РФ.
22.20 Лірычная камедыя «Вандраванне ў 
закаханасць». 2007 г.
00.15 Заканчэнне эфіру.

07.40 Мультфільм.
08.00 Сёння.
08.15 «Дзікі свет».
08.45 «Іх норавы».
09.25 «Ямо дома!».
10.00 Сёння.
10.25 Выратавальнікі.
10.50 «Рускія не здаюцца!».
11.25 «Авіятары».
11.55 «Дачны адказ».
13.00 Сёння.
13.25 «Крамлёўскія пахаванні».
14.05 Камедыя «Кракадзіл Дандзі ў Лос-
Анжэлесе».
16.00 Сёння.
16.25 «Барацьба за ўласнасць».
17.00 Дэтэктыўны серыял «Закон і парадак. 
Аддзел аператыўных расследаванняў».
19.00 Сёння.
19.30 «Галоўны герой».
20.30 Дэтэктыў «Гарачы лістапад».
22.20 Дэтэктыўны трылер «Дашчэнту».
00.00 Прыгодніцкая камедыя «Прэмія 
Дарвіна».
01.35 «Футбольная ноч».

09.30 Аўтагонкі. Сусветная серыя Рэно 
(Бельгія). 1-я гонка.
10.00 Аўтаспорт. Чэмпіянат свету ў класе 
«Турынг» у Марока (Маракеш). Кваліфіка-
цыя.

10.30 Настольны тэніс. Чэмпіянат свету ў 
Японіі. Дзень 6-ы. Прамая трансляцыя.
13.00 Снукер. Чэмпіянат свету ў Вя-
лікабрытаніі (Шэфілд). 1/2 фіналу.
13.45 Аўтаспорт. Чэмпіянат свету ў класе 
«Турынг» у Марока (Маракеш). 1-я гонка. 
Прамая трансляцыя.
14.45 Аўтагонкі. Сусветная серыя Рэно 
(Бельгія). 2-я гонка. Прамая трансляцыя.
15.45 Аўтаспорт. Чэмпіянат свету ў класе 
«Турынг» у Марока (Маракеш). 2-я гонка. 
Прамая трансляцыя.
16.45 Мотаспорт па выходных.
17.00 Снукер. Чэмпіянат свету ў Вя-
лікабрытаніі (Шэфілд). Фінал. Прамая 
трансляцыя.
20.00 Тэніс. Турнір WTA у Германіі (Штут-
гарт). Фінал.
21.30 Снукер. Чэмпіянат свету ў Вя-
лікабрытаніі (Шэфілд). Фінал.
22.00 Снукер. Чэмпіянат свету ў Вя-
лікабрытаніі (Шэфілд). Фінал. Прамая 
трансляцыя.
01.00 Бокс. Паядынак за тытул Чэмпіянат 
Еўропы ў Германіі.
02.15 Мотаспорт па выходных.

18.00 Прэс-экспрэс.
18.15 «Ранча», серыял: 26 серыя.
19.10 Форум (ток-шоу): Іншая Беларусь.
19.55 Жаўтуха (сатырычная праграма).
20.25 «Святаслаў Фёдараў – жыццё пасля 
смерці», дакументальны фільм, рэжысёр 
Юрый Хашчавацкі, 2006 г., Беларусь, ч. 1: 
«Быстры».
21.00 Аб’ектыў (вынікі тыдня).
21.20 «Гісторыя пад знакам Пагоні»: 
«Рагвалод і Рагнеда».
21.25 Фільматэка майстроў: «Разбураючы 
Гары», мастацкі фільм, рэжысёр Вудзі 
Ален,  1997 г.
23.00 «Рок карона–2008», ч. 1.
23.55 «Бульбаны», мультсерыял.
00.00 Аб’ектыў.

Падпіска на «Новы час» праз банк
1. Выразаем купон.

2. Пішам прозвішча, імя, імя па бацьку і адрас.

3. Указваем суму аплаты.

4. Ідзем у адзяленне банка і здзяйсняем пералік грошай.

5. Ксеракопію плацёжнага дакумента, атрыманага вамі, з указаннем тэрміну падпіскі 

і адрасам дастаўкі накіроўваем у рэдакцыю.

6. Кошт падпіскі за адзін нумар — 500 рублёў (на адзін месяц — 2000 рублёў).

ШАНОЎНЫЯ ЧЫТАЧЫ!
Газета «Новы час» працягвае падпіску на 2009 год. 

Падпісацца на выданне можна на перыяд ад 1 месяца 

да 1 года праз пошту або праз банк.

Падпіска на «Новы час» праз пошту
1. Выразаем купон.

2. На ПАШТОВЫМ ПЕРАВОДЗЕ пішам суму грашовага пераводу ў лічбах і пропі-

сам.

3. У графе «Ад каго» пішам прозвішча, імя, імя па бацьку.

4. Ніжэй указваем адрас.

5. Ідзем на бліжэйшае паштовае аддзяленне і здзяйсняем паштовы перавод.

6. Ксеракопію плацёжнага дакумента, атрыманага вамі, з указаннем тэрміну падпіскі 

і адрасам дастаўкі накіроўваем у рэдакцыю.

7. Кошт падпіскі за адзін нумар — 500 рублёў (на адзін месяц — 2000 рублёў).

�ЦІКАВА

Беларуская апазіцыя ў значнай ступені карэк-
туе палітыку афіцыйных уладаў і ЕС. Каля 

трэці беларусаў, па дадзеных сацыялагічных 
апытанняў, робяць стаўку на еўрапейскі выбар, 
які не абмяжоўваецца эканамічнай каапера-
цыяй. Улада свядома стварае перашкоды, каб 
альтэрнатыўны погляд не ўспрымаўся шырокімі 
слаямі насельніцтва краіны.

«Deutche Welle» (Германія) 

 «Расія, куды традыцыйна экспартавалася 
большая частка тавараў Беларусі, рэзка 

крытыкуецца прэзідэнтам Лукашэнкам за «за-

чыненыя» рынкі. На самай справе, беларускі 
прэзідэнт патрабуе крэдытаваць беларускі 
экспарт на расійскі рынак і ўключыць бела-
рускія прадпрыемствы ў расійскія сістэмы 
лізінгу і дзяржаўных гарантый. Іншымі словамі, 
фактычна змагаецца за эксклюзіўныя правы 
і прывілеі на расійскім рынку. Задача стаіць 
простая: трэба любымі сродкамі разгрузіць 
склады беларускіх прадпрыемстваў за кошт 
расійскага бюджэту. Літаральна ўпіхнуць 
расіянам неліквідную прадукцыю і вывернуць 
ім кішэні.

BBC (Вялікабрытанія) 

Магчымае з’яўленне ў Празе Аляксандра 
Лукашэнкі — аўтарытарнага палітыка, які 

жалезнай рукой кіруе сваёй краінай, — можа па-
рушыць працу саміту і справакаваць абмеркаванне 
незапланаваных праграмай тэмаў. Фармальнае 
запрашэнне, якое перадалі Лукашэнку, раскалола 
ЕС: з аднаго боку — прыхільнікі «працягнутай рукі», 
з другога — тыя, хто выступае за жорсткую лінію ў 
адносінах з Мінскам. Некаторыя краіны (Вялікабры-
танія, Бельгія. Нідэрланды) лічаць, што за апошні год 
патрабаванні па дэмакратызацыі, якія прад’явілі 
Мінску, былі выкананыя толькі часткова. 

«Le Monde» (Францыя) 

Між тым, жаданне Беларусі трапіць ва 
«Усходняе партнёрства», ужо закранула 

інтарэсы Расіі. Так, Аляксандр Лукашэнка не-
аднаразова абяцаў, што парламент Беларусі 
разгледзіць пытанне пра прызнанне незалеж-
насці Абхазіі і Паўднёвай Асеціі. Аднак у лютым 
Брусель даў зразумець, што прызнанне Сухумі 
і Цхінвалі пагоршыць адносіны Мінска з ЕС. У 
выніку спадар Лукашэнка свайго абяцання не 
стрымаў: пытанне пра Абхазію і Паўднёвую 
Асецію нават не з’явілася ў павестцы вясенняй 
сесіі парламенту. 

«Коммерсантъ» (Расія)

� ЯНЫ ПРА НАС: ЗАМЕЖНАЯ ПРЭСА ПРА БЕЛАРУСЬ

Адзін з пунктаў Дэкларацыі прызнае права народа 

на рэвалюцыю і абранне той формы дзяржаўнага ладу, 

які гарантуе людзям шчасце і бяспеку 

СЕПАРАТЫЗМ 
ПА-АМЕРЫКАНСКУ

Іван БІЧ

Губернатар Тэхасу прыгразіў 
Абаме выхадам штату са 
складу ЗША, калі той не 
зменіць курс. Ці ёсць шанец у 
амерыканскіх сепаратыстаў? 

Сваю заяву губернатар Тэхасу 
Рык Перы зрабіў за гарбатай. У 
ЗША публічная цырымонія распі-
вання гэтага напою мае асаблівы 
падтэкст. Менавіта груз гарбаты 
выкінулі прыхільнікі незалеж-
насці штатаў з англійскіх караб-
лёў у Бостане ў 1773 годзе. Такім 
чынам яны пратэставалі супраць 
высокіх падаткаў, якія ўстанаві-
ла Англія. Тая акцыя стала прало-
гам Амерыканскай рэвалюцыі, а 
піццё гарбаты — яшчэ і сімвалам 
грамадскага пратэсту. 

«Я мяркую, што наша федэ-
ральнае кіраўніцтва стала дэс-
патычным… Тэхасцы стаміліся 
ад таго, што федэральная ўлада 
ўмешваецца ў іх правы. У нас 
вялікая краіна, і няма прычыны 
распускаць наш Саюз. Аднак, 
калі Вашынгтон працягне ты-
каць свой нос у справы народу, 
зразумела, які можа быць вынік. 
Тэхас — унікальнае месца, неза-
лежнае па свайму духу», — сказаў 
губернатар. 

Наколькі папулярныя лозунгі 
развалу Злучаных Штатаў сярод 
амерыканцаў? Пытанне скла-
данае, таму што акрамя прых-
ільнікаў незалежнасці асобных 
штатаў, існуюць нацыянальныя 
рухі. Напрыклад, чарнаскурыя 
нацыяналісты доўгі час марылі 
стварыць у рэгіёне Чорны пояс 
(раён на Поўдні ЗША, густа за-
селены афра-амерыканцамі) 
дзяржаву Новая Афрыка. Неад-
наразова за выхад са Злучаных 
Штатаў Амерыкі, нават са зброяй 
у руках, выступалі некаторыя ін-
дзейскія плямёны. Апошні інцы-
дэнт меў месца ў мінулым годзе. 
Правадыры племені лакота, якое 

жыве ў штатах Мантана, Небрас-
ка і Дакота, заявілі пра стварэнне 
незалежнай Рэспублікі Лакота. 
Галоўная падстава — спасылка 
на дамову, якую іх прадзеды пад-
пісалі з урадам ЗША (адпаведна 
ёй індзейцы перайшлі пад пра-
тэктарат Злучаных Штатаў). Тая 
дамова ўстанаўлівала таксама 
абавязкі абодвух бакоў. На думку 
індзейцаў, Вашынгтон даўно па-
рушыў пункты таго пакту, і таму 
індзейцы аўтаматычна вярнулі 
сабе статус незалежнай нацыі. 
Ёсць моцны рух за незалежнас-
ць на востраве Пуэрта-Рыка, які 
лічыцца асацыяванай з ЗША 
дзяржавай. Яго, дарэчы, горача 
падтрымліваў сусветна вядо-
мы пісьменнік Габрыэль Гарсія 
Маркес.

Існуе спецыфічны рух за неза-
лежнасць асобных штатаў. Права 
на аддзяленне яны аргументуюць 
некаторымі пунктамі Дэклара-
цыі аб незалежнасці ЗША. Адзін 
з пунктаў Дэкларацыі прызнае 
права народа на рэвалюцыю і 
абранне той формы дзяржаўна-
га ладу, які гарантуе людзям 
шчасце і бяспеку. Таксама трэба 
згадаць, што на першым этапе 
свайго існавання ЗША былі Кан-
федэрацыяй, у якой цэнтральны 
ўрад меў вельмі малыя паўна-
моцтвы. Колькі існавалі ЗША, 
столькі працягваліся дэбаты, ці 
з’яўляецца права на рэвалюцыю 
правам штатаў на выхад са скла-
ду краіны. 

Федэралісты кажуць, што 
толькі агульная нацыянальная 
канвенцыя можа змяніць форму 

дзяржаўнага ладу. Бацька аме-
рыканскай канстытуцыі Джэймс 
Мэдзісан выступаў супраць таго, 
каб пад словам «рэвалюцыя» ра-
зумелі «сепаратызм».

Самая вядомая спроба незада-
воленых палітыкай цэнтру шта-
таў выйсці са складу ЗША мела 
месца ў 1861 годзе, калі на Поўдні 
рабаўладальнікамі была абвеш-
чаная Канфедэрацыя Злучаных 
Штатаў. Дэкларацыя прывяла да 
пачатку грамадзянскай вайны. 

Але яшчэ ў 1800 годзе, калі ўрад 
ЗША набыў у Францыі Луізіану, 

некаторыя грамадскія дзеячы з 
усходніх штатаў падазравалі, што 
палітыкі ў Белым Доме наўмысна 
пашыраюць колькасць штатаў, 
каб змяніць баланс сіл. Незада-
воленыя нават хацелі стварыць 
альтэрнатыўныя Штаты. Ідэя пра-
валілася, аднак адрадзілася ў 40-я, 
калі ў склад ЗША ўвайшоў Тэхас, 
што ўзмацніла пазіцыі Поўдня. 
У 1850 годзе здарыўся цікавы 
выпадак з Паўднёвай Каралінай. 
З-за нейкага акту, прынятага 
цэнтральным урадам, эканоміка 
штату пагоршылася. Узнік рух 
за выхад са складу ЗША. І ў 1860 
годзе штат прыняў рашэнне пра 
незалежнасць. Пакуль палітыкі 
спрачаліся наконт таго, ці ад-
павядае гэта закону, пачалася 
грамадзянская вайна, і Паўднёвая 
Караліна ўступіла ў Канфедэра-
цыю, якую Поўнач разграміў.

У час грамадзянскай вайны 
заходнія графствы штату Вірд-
жынія, незадаволеныя рашэннем 
кіраўніцтва штату далучыцца 
да рабаўладальнікаў, выйшлі і 
стварылі асобны штат Заходняя 
Вірджынія. Вашынгтон радасна 
падтрымаў такую форму сепа-
ратызму. Заходняя Вірджынія 
стала 35-м сябрам саюзу. 

Безумоўна, сепаратызм існуе 
ў тых штатах, якія былі неза-
лежнымі дзяржавамі да таго, як 
далучыліся да ЗША. Мова пра 
Гаваі, Вермонт і Тэхас. 

Гавайскія прыхільнікі неза-
лежнасці аб’яднаныя ў аргані-
зацыю Рух за суверэнітэт (уз-
нікла ў 1970-я). Яго прыхільнікі 
патрабавалі ад Вашынгтону 

прынесці прабачэнні за аргані-
зацыю перавароту ў 1893 годзе, 
у выніку якога на архіпелагу 
была ліквідавана манархія, а сам 
архіпелаг праз пару гадоў анекса-
ваны. У 1993 Біл Клінтан прынёс 
прабачэнні гавайцам, аднак матэ-
рыяльную кампенсацыю камісія 
ў Сенаце вырашыла не даваць. 
Трэба, аднак, адзначыць, што 
гавайскі рух расколаты. Частка 
выступае не за фармальную неза-
лежнасць, а за незалежнасць, пры 
якой уладу на Гаваях атрымаюць 
менавіта гавайцы.

Іншыя рухі за незалежнасць 
больш блізкія да рэспубліканскай 
або лібертарыянскай (радыкаль-
ныя лібералы) партый. У Тэхасе 
існуе грамадзянская ініцыятыва 
Republic of  Texas, якія лічаць, што 
Тэхас быў уключаны ў склад ЗША 
насуперак волі яго грамадзян і, 
адпаведна, да цяперашняга дня 
знаходзіцца пад акупацыяй. 
Рэспубліка Тэхас сапраўды іс-
навала ў 1835–1850-х гадах і была 
прызнаная шматлікімі дзяржава-
мі. Актывісты нават стварылі ў 
1995 годзе часовы ўрад незалеж-
нага Тэхасу, які актыўна друкуе 
тэхаскія пашпарты і патрабуе, 
каб цэнтральны ўрад прызнаў 
яго легітымным прадстаўніком 
народу. У 1997 годзе некалькі се-
паратыстаў захапілі заложнікаў, 
патрабуючы вызвалення ўжо 
арыштаваных актывістаў. Яшчэ 
праз год адзін з сяброў групоўкі 
быў арыштаваны за падрыхтоў-
ку замаху на прэзідэнта Біла 
Клінтана. Тэхаскія сепаратысты 
— сталыя пастаўшчыкі кур’ёзаў. 
Напрыклад, у 2004 годзе адзін з 
сяброў Republic of  Texas, які сяд-
зеў у турме, заявіў, што яго нельга 
пераводзіць у турму Каліфорніі, 
паколькі ён грамадзянін Тэхасу. 

Як ні парадаксальна, аднак 
самая моцная партыя за неза-
лежнасць дзейнічае на Алясцы, 
якая толькі напрыканцы 50-х 
атрымала статус штату. Партыя 
незалежнасці Аляскі — трэцяя 
па папулярнасці партыя ў рэгіё-
не. У ёй 13 тысяч чалавек. Сярод 
лідэраў партыі Тод Пэлін — муж 
Сары Пэлін, губернатара штату і 
кандыдата на пасаду віцэ-прэзі-
дэнта на апошніх прэзідэнцкіх 
выбарах. У 2006 годзе партыя 
сабрала неабходную колькасць 
галасоў, каб зарэгістраваць ініцы-

ятыўную групу па правядзенню 
рэферэндуму пра выхад Аляскі 
са складу Злучаных Штатаў Аме-
рыкі. Аднак суд штату прызнаў 
такую ініцыятыву незаконнай. 

У іншыя штатах рух за неза-
лежнасць больш слабы і часам 
камічны. Існуе, напрыклад, 
такі незвычайны рух, як Free 
State Project (FSP). Ён узнік у 
2001 годзе, калі адзін студэнт 
універсітэту надрукаваў арты-
кул у часопісе «The Libertarian 
Enterprise». Ён прапанаваў усім 
прыхільнікам лібертарыянства 
пераехаць у які-небудзь штат 
і правесці там сацыяльны экс-
перымент. Ідэя спадабалася. У 
выніку абмеркавання перамог 
штат Нью-Гемпшыр. Ствараль-
нікі руху паставілі задачу на 
працягу пяці гадоў павялічыць 
колькасць прыхільнікаў да 20 
тысяч чалавек (гэтага, па іх 
падліках, павінна хапіць, каб 
захапіць уладу ў штаце). Пакуль 
пераехалі толькі 700 чалавек.

Застаецца дадаць, што ў 2006 
годзе была створна Асацыяцыя 
за развал ЗША, 40 прадстаўнікоў 
з 16 сепаратысцкіх арганізацый 
дэкларавалі стварэнне Паўноч-
най Амерыканскай канвенцыі 
сепаратыстаў.

Як бачым, рух сепаратыстаў 
у Штатах дастаткова слабы і 
мае лакальную падтрымку. Калі 
рэспубліканская апазіцыя пачне 
гуляць у такія цацкі, яна хутчэй 
дыскрэдытуе сябе. Прычым нават 
у тых раёнах, дзе захавалася мо-
цная сепаратысцкая традыцыя. 
Апытанні паказваюць, што 31 
працэнт жыхароў Тэхасу прызна-
юць права іх краю на незалеж-
насць, аднак толькі 18 працэнтаў 
маюць намер актыўна дабівацца 
выхаду штату з ЗША.

�ПАПУЛЯРНАСЦЬ

Так ці інакш, сусветны поспех фільма «Рэстлер» стаў пралогам 

новай моды на гэты від спорту. І даў яму шанец у другі раз 

паспрабаваць заваяваць аўдыторыі ў краінах былога СССР 

�МІЖНАРОДНЫЯ НАВІНЫ

ГЕРМАНІЯ. ПОМСТА 
ШРОДЭРУ 

Оскар Лафантэн, старшыя Пар-
тыі левых, вырашыў жорстка 

адпомсціць сацыял-дэмакратам, 
сваім былым калегам. З партыі 
яго выключыў Герхард Шродэр 
за кейнсіянскія забабоны. На той 
час Оскар быў міністрам фінан-
саў. А яшчэ раней — культавым 
прэм’ерам зямлі Саар. Цяпер 
Оскар, які ўступіў у Партыю левых 
(фармацыя былых усходненя-
мецкіх камуністаў), трыумфальна 
вяртаецца ва ўладу. За тры ме-
сяцы да выбараў у парламент 
Саару, Партыя левых карыстаецца 
падтрымкай 22 працэнтаў вы-

баршчыкаў, а сацыял-дэмакратаў падтрымлівае прыкладна 23 працэнта. 
Больш таго, Лафантэн заявіў, што хоча зноў заняць пасаду кіраўніка ўраду 
зямлі Саар. Навіна выклікала шок у шэрагах ружовых. Гістарычна Саар 
заўсёды быў бастыёнам сацыял-дэмакратыі. Акрамя таго, перамога левых 
стане першай перамогай у землях Заходняй Германіі, што можа змяніць 
імідж партыі (раней яна лічылася партыяй выхадцаў з былой ГДР). Самае 
цікавае, што іншага выйсця, чым кааліцыя з левымі, у сацыял-дэмакратаў 
няма. Кааліцыя з кансерватарамі можа адвярнуць электарат, які на фоне 
крызісу падаўся налева. 

Па матэрыялах «Tageszeitung» (Германія) 

РАСІЯ. ЦІ БУДЗЕ МУЗЕЙ ГЕНЕРАЛА УЛАСАВА?

Ветэраны Вялікай Айчыннай з усёй Расіі пішуць лісты Дзмітрыю Мя-
дзведзеву, патрабуючы не дапусціць адкрыцця музея генерала Уласава. 

Андрэй Уласаў у 1942 годзе ў чыне генерала перайшоў на бок немцаў і ўзна-
чаліў створаную фашыстамі структуру РВА (Расійская вызвольная армія). 
Пасля вайны, у 1946 годзе, ён быў павешаны Саветамі. Музей, прысвечаны 
галоўнаму расійскаму калабарацыяністу часоў другой сусветнай вайны, 
збіраюцца адкрыць на яго радзіме ў Галінскім раёне, што пад Ніжнім Ноў-
гарадам. Дзіўным чынам тут захаваўся дом, дзе нарадзіўся генерал. Да 
нядаўніх часоў там жыла старая настаўніца, якая, дарэчы, памятае Уласава: 
у 1940 годзе ён наведаў родную вёску. Не так даўно будынак набыла фірма 
«Синь России», якая займаецца сярод іншага рэстаўрацыяй аб’ектаў, якія 
могуць выклікаць турыстычны інтарэс. Кіраўніцтва кампаніі не выключыла, 
што ў доме будзе адчынены музей лідэра РВА. Менавіта гэта і выклікала 
абурэнне ветэранаў. Між тым, кіраўнікі фірмы «Синь России», кажуць, што 
ставіць штамп здрадніка на Уласаве рана. Матэрыялы зачыненага працэсу 
над ім дасюль не вядомыя. Акрамя таго, ёсць версія, што ён быў савецкім 
разведчыкам і наўмысна перайшоў у стан ворагу.

Па матэрыялах «Независимой газеты» (Расія) 

ПОЛЬШЧА. КАСЦЁЛ ПАТРАБУЕ ВЯРНУЦЬ 

КАНФІСКАВАНЫЯ ЗЕМЛІ

Польскі касцёл зноў падняў голас наконт вяртання нерухомасці і зямель-
ных надзелаў, якія былі канфіскаваны падчас кіравання камуністаў. 

Створаная ў 1991 годзе спецыяльная камісія праз амаль 18 гадоў працы 
заявіла, што пасля вайны камуністы незаконна прысвоілі каля тысячы пля-
цовак, якія належалі Святому Рыму, агульнай плошчай 170 тысяч гектараў. І, 
натуральна, патрабавалі кампенсацыі. Да забабонаў царкоўнікаў адмоўна 
паставіліся нават хрысціянскія кансерватары, якія ўваходзяць ва ўрадавыя 
структуры. Аграрныя прасторы, якія належалі касцёлу да вайны, цяпер 
ператварыліся ў важныя часткі грамадскай і эканамічнай інфраструкту-
ры. Цяпер тут знаходзяцца камерцыйныя цэнтры, дзяржаўныя ўстановы, 
карпусы ВНУ. Выкупіць іх мала рэальна. Напрыклад, зямля ў варшаўскім 
раёне Bialoleka, які да вайны належаў Ватыкану, каштуе сёння як мінімум 
сем мільёнаў еўра. Дзяржава шукае аргументы, каб не кампенсаваць страты. 
Яна спасылаецца на тое, што канфіскацыі адбываліся ў рамках прынятага ў 
камуністычнай Польшчы закону. Акрамя таго, большасць тых тэрыторый, 
якія належалі каталіцкім епархіям, была разбураная ў час вайны. На гэты 
момант афіцыйная Варшава, па словах чыноўнікаў, можа аддаць каталіцкай 
царкве толькі 50 з тых канфіскаваных калісьці 170 тысяч гектараў зямлі. 

Па матэрыялах «Le Monde» (Францыя) 

УКРАІНА. ПЛАКАТЫ З СІМВОЛІКАЙ СС

На вуліцах Львова з’явіліся таямнічыя білборды з выявай сімволікі дывізіі 
СС «Галычына». Над малюнкам подпіс «Украінская дывізія Галычына. 

Яны абаранялі Украіну». Таямнічасць у тым, што ніхто не ведае, хто замовіў 
тыя білборды. Кіраўніцтва Львоўскай гарадской адміністрацыі катэгарыч-
на адмаўляецца прызнаваць, што мае да гэтага нейкае дачыненне. Тое ж 
кажуць у Абласной радзе. Спецыялісты па рэкламе кажуць, што хутчэй за 
ўсё білборды прафінансавалі ўлады горада. Пра гэта кажа адсутнасць пад 
малюнкам дадзеных фірмы. Між тым «сацыяльная рэклама» ўжо выклікала 
міжнародны скандал. Прэс-сакратар Міністэрства замежных спраў Поль-
шчы заявіў, што дэмарш не застанецца без рэакцыі. Як вядома, дывізія 
змагалася супраць польскіх партызан з Арміі Краёвай. Увогуле, дывізія 
СС была створаная ў 1943 годзе з украінскіх дабраахвотнікаў. У сярэдзіне 
1944-га яе першы прызыў быў амаль поўнасцю знішчаны Чырвонай арміяй. 
Рэшткі другога здаліся ў 1945-м амерыканскім і брытанскім войскам.

Па матэрыялах «Сегодня» (Украіна) 

КРЫВАВЫ СПОРТ 
Алег ПЯТРОЎ

Поспех фільму «Рэстлер» (The 
Wrestler) рэжысёра Дарэна 
Аранофскі з Мікі Руркам 
у галоўнай ролі выклікаў 
шалёную цікавасць гэтага да 
экзатычнага віду спорту. 

Выхад фільму адбыўся ў ве-
расні 2008 года (яго прэзентавалі 
на фестывалі ў Венецыі, дзе ён 
адразу атрымаў галоўнага «За-
латога льва»). Аднак у шырокі 
пракат «Рэстлер» выйшаў толькі 
ў сакавіку. 

Пару слоў пра фабулу: галоўны 
герой карціны рэстлер Рэндзі па 
мянушцы The Ram (англ.: таран). 
Рэндзі быў папулярны ў 1980-я, 
а зараз у яго не лепшыя часы. 
Ён выступае ў маленькіх залах, 
жыве ў трэлеры. Падчас аднаго 
з шоу ён перанёс інфаркт. Пасля 
аперацыі ўрачы раяць яму сысці 
на пенсію. Спартсмен спрабуе 
пачаць новае жыццё (працаваць 
прадаўцом, наладзіць адносіны з 
сяброўкай і дачкой). Аднак нічога 
не атрымліваецца. І Рэндзі, разу-
меючы, што ідзе на смерць, усё 
роўна вяртаецца на рынг. 

Мікі Рурк у гэтым фільме згу-
ляў адну з лепшых сваіх роляў 
(«адчыніў душу і сэрца камеры», 
— як сказаў рэжысёр). Ускосным 
чынам гэта, дарэчы, першымі 
прызналі ўлады Ірану. Па ходу 
фільму герой змагаецца на рынгу 
з праціўнікам па мянушцы Аята-
ла. Той, апрануты па ўсходняму, 
махае іранскім сцягам. Пабіўшы 
праціўніка, Мікі Рурк на кавалкі 
раздзірае сцяг. Тэгеран ужо афі-
цыйна запатрабаваў у стваральні-
каў фільма прабачэння за кадры. 

Другая рэакцыя публікі на кар-
ціну — рост цікавасці да рэстлінгу, 
тэатралізаваных пастановачных 
боек. З пункту гледжання інша-
земца, папулярнасць рэстлінгу 
ў Амерыцы — поўная, мякка 
кажучы, загадка. Пераможца ў 
рэстлінгу відавочны, яго можна 

вызначыць загадзя. Ужо калі бай-
цы прадстаўляюцца, відавочна, 
хто каму ў выніку начысціць рэпу. 
Адзін з байцоў выконвае функцыі 
пазітыўнага хлопца — па тэрміна-
логіі рэстлераў Фэйс (англ.: Face). 
Другі негатыўны — Хіл (Heel). Ан-
тураж у Фэйса і Хіла адпаведны. 

Пачынаецца бойка. Спачатку 
байцы доўга лаюцца адзін на ад-
наго. Гэта вельмі важная частка 
шоу. Яна пераводзіць бойку ў раз-
рад глабальнай падзеі. Кшталту, 
праціўнікі даўно сачылі адзін 
за адным і пакляліся намяць 
бакі. І вось цяпер фатальны час 
надышоў. 

Абліўшы адзін аднаго брудам, 
праціўнікі пускаюць у ход кулакі. 
Біць, дарэчы, трэба не ў поўную 
сілу. Аднак усё роўна адзінабой 
выглядае вельмі эфектна: адзін 
са спартсменаў можа выкінуць 
апанента з рынга ў зал, скакаць 
на праціўніка, падняўшыся на 
канаты. Дастаецца часам і суддзі: 
ён па сцэнару ўвасабляе ўсю пра-
дажнасць прафесіі — падсуджвае 
негатыўнаму Хілу. Станоўчы 
герой доўга выносіць выхадкі рэ-
феры, каб потым таксама намяць 
яму бакі: такія экзекуцыі вельмі 
любіць публіка. 

Гледачы, дарэчы, таксама 
не паводзяць сябе пасіўна. Яны 

эмацыйна выяўляюць свае ад-
носіны да падзей на рынгу і нават 
бяруць удзел у бойцы, калі яна 
пераносіцца за межы рынгу. У ход 
ідуць крэслы, лавы, дарожныя 
знакі (іх спецыяльна прыносяць 
на шоу). Усё гэта разбіваюць аб 
целы і галовы спартсменаў. Вось 
такое відовішча. 

Дзіўна, аднак на гэтым усім 
зарабляюцца шалёныя грошы, 
прыкладна столькі ж, колькі на 
прафесійным боксе. Вядучыя рэс-
тлеры атрымліваюць за выступ 
да ста тысяч долараў. 

Праўда, стаць класным рэс-
тлерам цяжка. Спачатку трэба 
прыдумаць гэтак званы «гімік» 
— стыль паводзін, адзенне, форму 
выхаду на рынг, і нават стыль 
бою. Гэта патрэбна рэстлеру, каб 
публіка сімпатызавала яму. Трэ-

ба быць добрым акцёрам. Закон 
жанру патрабуе інсцэніроўкі бою. 
Натуральна, дрэнныя акцёры не 
могуць стварыць уяўленне пра 
тое, што бойка рэальная і, адпа-
ведна, якасць шоу будзе нізкая. 

Аднак і гэтага мала. Трэба, на-
прыклад, навучыцца карыстацца 
«блэйдам» — кавалкам брытвы, 
абматаным скотчам. З дапамогай 
блэйда рэстлеры імітуюць крыва-
выя раны. Напрыклад, рэстлера 
ўдарылі аб стойку рынгу. У на-
ступны момант камера паказвае 
праціўніка. За гэтыя хвіліны 
пабіты рэстлер мусіць зрабіць 
сабе надрэз на лбу і размазаць 
кроў па твару. 

Калі вывучыць усе гэтыя прыё-
мы, можна стаць зоркай рэстлін-
гу. Як, напрыклад, Халк Хоган, 
амерыканскі рэстлер, які высту-
паў у пачатку 1980-х. У ЗША ён 
лічыцца нацыянальным героем. 
Вакол яго створаная сапраўдная 
індустрыя: напоі, ежа, кампутар-
ныя гульні, цацкі.

Хапае ў рэстлінгу і крытыкаў, 
асабліва ў Еўропе. Праціўнікі 
рэстлінгу трактуюць яго папу-
лярнасць у кантэксце дэбілізацыі 
насельніцтва. Рэстлінг — самы 
папулярны від спорту сярод 
неадукаванай часткі рабочага 
класу. Вядомага французскага са-
цыёлага Раланда Барта шакавала 
жаданне прыхільнікаў рэстлінгу 
пабачыць спектакль, фінал якога 
вядомы апрыёры. Іншымі слова-
мі, людзі хацелі быць падману-
тымі. Не будзем казаць ужо пра 
прапаганду гвалту. 

Так ці інакш, сусветны поспех 
фільма «Рэстлер» стаў пралогам 
новай моды на гэты від спорту. 
І даў яму шанец у другі раз пас-
прабаваць заваяваць аўдыторыі 
ў краінах былога СССР. Першая 
спроба прывіць цікавасць да 
рэстлінгу, якая мела месца пасля 
перабудовы, была беспаспяховай. 
Хаця гісторыя паказвае, што 
патэнцыйна наш глядач, а тым 
больш у кантэксце крызісу сістэ-
мы адукацыі, гатовы захапляцца 
пастановачным мардабоем. 

Варта ўзгадаць, што да рэва-
люцыі цвіком кожнага цыркавога 
прадстаўлення быў нумар «Фран-
цузская барацьба» — па-сутнасці 
пастановачныя бойкі. Пасля пе-
рамогі бальшавікоў французскую 
барацьбу з цыркавых праграм 
выключылі. 

АНДРЭЙ МАТКОЎСКІ

Мэр горада Палтавы, прад-
стаўнік Блока Юліі Цімашэн-

ка, даў падставы праціўнікам БЮТ 
з правага лагеру абвінаваціць 
ягоную партыю ў тайных кантак-
тах з Крамлём. Справа ў тым, што 
Маткоўкі выступіў катэгарычна 
супраць усталявання ў горадзе 
помніка гетману Мазепе 24 чэр-
веня. Галава гораду лічыць, што 
дату адкрыцця трэба перанесці 

на канец жніўня, калі Украіна адзначае Дзень незалежнасці. Справа ў 
тым, што ў чэрвені-ліпені ў Палтаве адбудуцца ўрачыстасці з нагоды 
300-годдзя Палтаўскай бітвы, калі войскі Пятра І разбілі шведаў. Апош-
ніх падтрымліваў і ўкраінскі гетман Мазепа, які з часам стаў культавым 
героем украінскіх нацыяналістаў. Хутчэй за ўсё, у Палтаву на юбілей 
прыедуць афіцыйныя асобы з Масквы, і, натуральна, ім будзе не вельмі 
прыемна пабачыць на галоўнай плошчы горада помнік здрадніку — ме-
навіта такую ацэнку дае Мазепе расійская гістарыяграфія. У нежаданні 
Маткоўскага дражніць гасцей з Масквы крытыкі БЮТ бачаць праявы 
змовы паміж Цімашэнка і Пуціным. Цікава, што сам Мазепа ў Палтаўскай 
бітве непасрэднага ўдзела не прымаў. 

РАФАЭЛЬ КАРЭА

Прэзідэнт Эквадора падчас саміта Арганізацый амерыканскіх дзяржаў 
прабачыў Калумбію за вайсковы інцыдэнт мінулага года. Тады калум-

бійскія спецназаўцы, пераследуючы атрад партызан з левай радыкальнай 
групоўкі Народныя вайсковыя сілы Калумбіі (FARC), перайшлі мяжу з Эква-
дорам. Атрад быў знішчаны. Так ці інакш, той бой амаль выклікаў вайсковы 
канфлікт паміж краінамі. Эквадор абвінаваціў суседзяў у інтэрвенцыі і 
разарваў дыпламатычныя адносіны. Да эквадорска-калумбійская мяжы з 
абодвух бакоў пачалі падцягвацца вайсковыя часткі. Чавес заявіў, што пад-
трымае левы ўрад Эквадору і таксама падняў казармы. Вайны не было, аднак 
напружанасць заставалася дасюль. І вось доўгачаканы мір. Падчас саміту 
калумбійскі лідэр Альвара Урыбе заявіў, што прымае ўмовы эквадорскага 
калегі для аднаўлення дыпламатычных адносін. Яшчэ адна важная навіна. 
Чавес падтрымаў план Урыбе па ліквідацыі FARC. Заяву можна лічыць сенса-
цыяй, паколькі ёсць меркаванне, што партызаны атрымліваюць фінансавую 
і матэрыяльную дапамогу праз Каракас. 

БОБ БАР

Лідэр лібертарыянскай партыі 
ЗША (ультраліберальная пар-

тыя, якая змагаецца з зялёнымі 
за сімвалічнае права лічыцца 
трэцяй партыяй у Штатах), па-
чаў кампанію супраць Барака 
Абамы. Не так даўно прэзідэнт 
заявіў, што 90 працэнтаў ад усёй 
колькасці пісталетаў і аўтаматаў, 
якія ўжывае мексіканскі крымі-
нал, набываецца ў ЗША. Зрабіць 
гэта,  дзякуючы ліберальным 
амерыканскім законам, не цяжка. 
Лібертарыцянцы адразу знайшлі 
ў гэтым падвох, паколькі, па іх 
дадзеных, у арсеналах мексіканс-
кіх бандытаў толькі 17 працэнтаў 
зброі маюць лейбл «made in USA». 
Самай вялікай крыніцай паставак 

зброі крыміналу ёсць карумпаваная мексіканская армія. Нашто тады 
Абама хлусіў? — задаюцца пытаннем лібертарыянцы і робяць сенсацый-
ную выснову: Абама, на іх думку, паступова пачынае кампанію за адмену 
славутай другой папраўкі ў канстытуцыі ЗША, якая дазваляе кожнаму 
амерыканцу валодаць зброяй (на падставе гэтага артыкула і дазваляецца 
вольны гандаль зброяй). Лібертарыянцы патрабуюць ад Абамы тэрмінова 
прызнаць, што ён хлусіў і гарантаваць, што другая папраўка застанецца 
ў Канстытуцыі. На думку лібертарыянцаў, права мець зброю ёсць адным 
з падмуркаў амерыканскай дэмакратыі. 

СЁМЫ ЦУД СВЕТУ
Алег НОВІКАЎ

Гэтымі днямі святкуе сваё 
30-годзе нямецкая газета 
«Tageszeitung» — адна з 
самых дзіўных і адначасова 
ўплывовых газет у свеце. 

Газету «Tageszeitung», або TAZ, 
акрамя ўсяго, нельга ўявіць без 
выдання «Bild» — галоўнай буль-
варнай газеты ў Германіі. Жур-
налісты абедзвюх рэдакцый увесь 
час спрабуюць падкалоць адзін 
аднаго. На гэты момант яўны пе-
раможца ў супрацьстаянні — TAZ. 
Усе дзякуючы так званай справе 
Кая Дэкмана — галоўнага рэдак-
тара «Bild». Неяк супрацоўнікі TAZ 
даведаліся, што Кай зрабіў сабе 
аперацыю па павялічэнню пеніса, і 
ахвотна падзяліліся гэтай навіной 
з чытачамі. Рэдактар «Bild» быў 
раз’юшаны і падаў на газету ў суд, 
патрабуючы 30 тысяч еўра кам-
пенсацыі. Прыблізна за месяц да 
пачатку працэсу ў «Tageszeitung» 
з’явіўся каляндар у выглядзе 
пеніса, які памяншаўся штодня, 
сімвалічна адлічваючы, колькі 
дзён засталося да суду. Уся Гер-
манія смяялася з Bild. Суд, дарэчы, 
вынес рашэнне на карысць TAZ. 
Пазней Дэкман прызнаў, што зра-
біў памылку, пачаўшы працэс.

Спаборніцтва з «Bild» — не 
проста забаўка. Яно мае глы-
бокі ідэйны падмурак. Менавіта 
«Bild» — выданне алігарха Акселя 
Спрынгера — напрыканцы 60-х га-
доў вёў прапагандысцкую атаку 
супраць студэнцкага руху. Якраз 
публікацыі ў «Bild» падштурх-
нулі маладога праварадыкала 
Йозефа Бахмана прыехаць у кра-
савіку 1968 года ў Заходні Берлін і 
страляць у лідэра студэнтаў Рудзі 
Дучке, якога «Bild» напярэдадні 
абвясціў «ворагам дзяржавы 
нумар адзін». У знак помсты сту-
дэнты ў тым жа красавіку 1968-га 
разграмілі тыпаграфію Акселя.

Праз дзесяць гадоў высветліла-
ся, што тыя студэнты здольныя не 
толькі кідаць каменні ў паліцыю 
і падпальваць чужую ўласнасць. 
У 1978 годзе ў тым жа Берліне 
адбыўся кангрэс Tunix, які сабраў 
увесь істэблішмент нямецкага 
альтэрнатыўнага руху (эколагі, 
феміністкі, арганізатары кам-
паній салідарнасці з трэцім све-
там, кааператары, музыканты 
і г.д.). Сярод іншага было выра-
шана заснаваць за свае сродкі 
агульную штодзённую газету, а 
каб не сварыцца наконт назвы 
адразу рашылі, што выданне так 
і будзе называцца «Газета» (ням.: 
«Tageszeitung»). 

З дапамогай літаратараў і 
музыкаў сабралі патрэбныя гро-
шы і стварылі кааператыў. У 
верасні выйшаў нулявы нумар. 
Спатрэбілася яшчэ прыкладна 6 
месяцаў, каб рэдакцыя зразумела, 
што можа працаваць у штодзён-
ным рэжыме. І вось нарэшце 17 
красавіка 1979 года пабачыў свет 
першы нумар «Tageszeitung». 
На вокладцы быў вядомы ка-
лаж — клоун, які кідае камень. 
На тым камні было напісана 
— «Tageszeitung».

Прайшло 30 гадоў. Сёння 
«Tageszeitung» — сёмая штодзён-

ная газета ў Германіі. Яе наклад 
каля 55 тысяч асобнікаў. Існуе 
некалькі рэгіянальных дадаткаў. 
З гэтага года на базе рэдакцыі 
створаны журналісцкія курсы 
«Акадэмія TAZ». Як газета, бліз-
кая да трэцяй палітычнай сілы 
ў краіне — Партыі Зялёных (яны 
таксама ўзніклі на хвалі таго са-
мага альтэрнатыўнага руху 60-х), 
«Tageszeitung» уплывае на паліты-
ку ўладаў. «Сёмы цуд свету» — на-
зваў феномен «Tageszeitung» адзін 
нямецкі журналіст.

Самы вялікі парадокс заключа-
ецца ў тым, што праца рэдакцыі 
з самага пачатку арганізаваная 
на прынцыпах нізавой дэмак-
ратыі. Усе рашэнні прымаюцца 
зранку на агульнай канферэнцыі. 
Прычым яна абсалютна адкры-
тая: кожны чалавек з вуліцы 
можа зайсці ў залу будынку і пра-
панаваць той ці іншы матэрыял. 

Часам гэта дорага каштавала 
журналістам. Напрыклад, неяк 
на такую планёрку прыйшлі сер-
бы, незадаволеныя пазіцыяй TAZ 
па вайне ў Югаславіі, і спрабавалі 
давесці журналістам сваю кропку 
гледжання з дапамогай халоднай 
зброі. У іншы раз уся жаночая 
частка рэдакцыі абвясціла забас-
тоўку: жанчынам не спадабалася 
прысутнасць у тэкстах газеты 
клішэ адносна жанчын. У працяг 
тэмы: з 1999 года рэдактарам TAZ 
з’яўляецца Баша Міка, адзіная 
жанчына ў Германіі, якая кіруе 
рэдакцыяй штодзённай нацы-
янальнай газетай. 

Асобная тэма — матэрыяль-
ная. Як было сказана вышэй, TAZ 
— гэта кааператыў, або, кажучы 
тэрмінамі нямецкага заканадаўс-
тва, таварыства. Зараз колькасць 
сяброў таварыства прыкладна 
8 тысяч чалавек. Каб стаць ула-
дальнікам газеты, трэба ўнесці 
як мінімум 500 еўра ў агульны 
фонд. Варта адзначыць: уносячы 
грошы, людзі разумеюць, што 
наўрад ці атрымаюць прыбытак. 
Гэта хутчэй праява грамадскай 
пазіцыі. Аднак быць сябрам та-
варыства «Тageszeitung» вельмі 
прэстыжна. 

Таксама, як і журналістам. Усе 
ведаюць, што журналісты ў TAZ 
атрымліваюць на парадак менш, 
чым супрацоўнікі іншых выдан-
няў, прыкладна 2 тысячы еўра на 
месяц. Заробкі для ўсіх роўныя. 
Адпачынкі не аплачваюцца. Ад-
нак, як правіла, рэдка хто пакідае 
рэдакцыю, бо атмасфера там 
вельмі сяброўская. 

Нягледзячы на нізавую пад-
трымку, TAZ мела, мае і будзе 

мець эканамічныя праблемы. 
Толькі ў 2003 годзе — першы і 
апошні раз у гісторыі — газета 
была прыбытковай. Таму рэдак-
цыя вымушана часам правод-
зіць кампаніі па выратаванню: 
заклікаць грамадзян станавіцца 
падпісчыкамі. Такія кампаніі 
звычайна падтрымліваюць вядо-
мыя літаратары або грамадскія 
асобы. Яны бясплатна пішуць 
артыкулы, якія газета друкуе 
ў фармаце дадатку. Шмат хто 
набывае газету, каб проста пра-
чытаць дадатак. Падчас аднаго 
з конкурсаў нямецкага «Еўраба-
чання» вядомая спявачка нават 
выканала песню з заклікам пад-
трымаць газету. 

Акрамя выключна прафесій-
най дзейнасці, TAZ вельмі актыў-
ная ў грамадскім жыцці. Газета 
ініцыявала некалькі буйных гра-
мадскіх кампаній, напрыклад, за 
развіццё альтэрнатыўнай энер-
гетыкі. Яна дабілася пераймена-
вання вуліцы, на якой знаходзіц-
ца рэдакцыя. Цяпер тая вуліца 
носіць імя Рудзі Дучке. Нядаўна 
стала вядома, што напярэдадні 
правядзення саміта Вялікай 
васьмёркі ў Германіі ў 2007 год-
зе, супрацоўнікі Службы аховы 
канстытуцыі (нямецкі аналаг 
КДБ) праслухоўвалі тэлефоны 
журналістаў TAZ. Яны лічылі, 
што газета каардынуе акцыі ан-
тыглабалістаў. 

І нарэшце, TAZ — гэта, акра-
мя ўсяго, сатырычная газета. 
Трэба ўзгадаць г.зв. «бульбавы 
скандал». Прэзідэнту Польшчы 
Качыньскаму не спадабаўся 
артыкул, у якім яго параўналі 
з бульбай. У знак пратэсту ён 
адмовіўся ад запланаванай суст-
рэчы з канцлерам ФРГ. МЗС Поль-
шчы патрабавала ад нямецкіх 
калегаў афіцыйнага прабачэння. 
Аднак у Берліне заявілі, што 
свабода прэсы — ёсць свабода 
прэсы.

Дарэчы, 21 красавіка закон-
чыўся яшчэ адзін судовы працэс 
супраць TAZ. Апанентам газеты 
быў Юрген Клінсман — былая 
футбольная зорка, які зараз няў-
дала спрабуе сябе ў ролі трэнера. 
Яго нядаўнюю адстаўку з пасады 
кіраўніка клубу «Баварыя» (Мюн-
хен) TAZ пракаментаваў артыку-
лам з загалоўкам «Бог памёр», за 
што і атрымаў позву ў суд. І зноў 
перамог. Суддзі палічылі той 
выраз звычайнай сатырай. 

P.S. Аўтар гэтага артыкула 
— былы практыкант газеты 

«Tageszeitung» 

� З НАГОДЫ�СВЯТА

ГІДЫ БЕЗ АГІДЫ

� З НАГОДЫ�ПАДРАБЯЗНАСЦІ

«ПАДЗЕМКА»: КРАМА — ГАЛЕРЭЯ = ?
Ева ВАЙТОЎСКАЯ

21 красавіка новае кіраўніцтва 
арт-хаўз галерэі «Падземка» 
афіцыйна заявіла пра тое, 
што прадпрыемтва цалкам 
спыняе галерэйную дзейнасць. 
Самая дэмакратычная творчая 
пляцоўка гораду надалей 
будзе функцыянаваць як 
звычайная крама. 

Гэта ўнутранае рашэнне ўла-
дальнікаў крамы, дзе ўжо не 
першы год ажыццяўляецца бойкі 
гандаль экстравагантнымі мас-
тацкімі вырабамі па шалёных 
коштах, выклікала пярэпалах 
не толькі ў шэрагах багемы. У 
першыя ж дні пайшлі чуткі, 
што краму «апячаталі», туды 
«ўварваўся АМАП», і адбылося 
гэта праз «скандальную выста-
ву» Адама Глобуса, які, дарэчы, 
сапраўды намякаў у шматлікіх 
інтэрв’ю падчас вернісажу, што 
яго выставу спрабавалі заба-
раніць. Выстава карцін Глобуса, 
спалучаная з прэзентацыяй кнігі 
«Play.by», і сапраўды стала лебяд-

зінай песняй даўно любімай усімі 
галерэі. Але сам мастак і пісьмен-
нік рашуча абвяргае чуткі, што 
закрыццё было выкліканае яго 
творчасцю: «Так супала». 

Асноўная прычына закрыцця 
— нерэнтабельнасць. Рэаргані-
зацыя галерэі звязана хутчэй з 
эканамічнымі праблемамі, чым 
са спробамі эстэтычнай цэнзуры. 
Хоць Валянціна Кісялёва і Ганна 
Чыстасердава, каардынатаркі га-
лерэі, ведалі, што закрыццё можа 
адбыцца, але не прадчувалі, што 
так хутка, нечакана, у адзін дзень. 

Цяпер галерэйшчыцы знаходзяц-
ца ў актыўных пошуках новага 
памяшкання. 

Вось жа, сітуацыя ясная, але 
ад гэтага не менш засмучальная. 
Засмучае найперш розгалас, які 
выклікала такая шараговая, здава-
лася б, падзея і, у прынцыпе — «не 
наша справа». Наўрад ці розгалас 
пайшоў бы далей за звычайную 
«падземную тусоўку», калі б Мінск 
быў Берлінам ці хаця б Кіевам, 
калі б нестандартных, нефар-
мальных кропак для мастацкіх 
праектаў у горадзе было б хаця б 

тры. Хаця б пяць. Не кажучы ўжо 
пра тысячу такіх кропак у любым 
вялікім горадзе Еўропы з багатым 
культурным жыццём. Кропак, 
якія пачынаюць працаваць, калі 
ў гаспадароў ёсць настрой рабіць 
«нешта гэткае» і згортваюць дзей-
насць, калі час і натхненне ссякае, 
калі перастае хапаць грошай. Ма-
більная, лёгкая на пад’ём культу-
ра — у гэтым і ёсць альтэрнатыва 
стабільнаму, багатабюджэтнаму, 
афіцыйнаму мастацтву. 

У Мінску ўсё не так. Многія 
мастакі, перформеры, літаратары 
проста не ведаюць, куды ісці вы-
стаўляцца ці прэзентавацца, калі 
не ў «Падземку». Калі б не дзяржаў-
ныя музеі з прэтэнзіяй на дэмак-
ратычнасць і жаданнем крыху 
зарабіць на здачы памяшканняў у 
арэнду, калі б не холы кінатэатраў 
«Перамога» і «Цэнтральны», калі 
б не альтруістычныя гарадскія 
бібліятэкі — месца альтэрнатыў-
най культуры ў горадзе не было б 
зусім. Але падобныя памяшканні 
— вельмі няўтульны фармат для 
нестандартнага. Там далёка да таго 
душэўнага расслабону, які прапа-
ноўвала наведнікам «Падземка». 

Вельмі люблю эпатаваць 
іншаземных турыстаў, пад-
водзячы іх да бару «Лондан» і 
абвяшчаючы: «А цяпер я пакажу 
вам самую вялікую пляцоўку 
для таго, каб атмасферна па-
сядзець у Мінску». Пасля чаго 
расхлопваю дзверы — і слухаю 

шакаваныя выгукі гасцей сталі-
цы. Бары «Лондан» і «Стары 
Менск», закусачная «Графіці» 
— гэтыя творчыя, багемныя 
пляцоўкі аб’ядноўвае адна рыса: 
іх нібы падбіралі па прынцыпе: 
чым менш прасторы, вокнаў 
і вентыляцыйных адтулінаў 
— тым лепей. У гэтым няма віны 
ўладальнікаў: арэнда памяшкан-
ня ў Мінску — гэта ў прынцыпе 
катастрофа для бюджэту, тым 
больш для бюджэту апрыёры 
непрыбытковых культурніцкіх 
праектаў. Рэстаратары і га-
лерэйшчыкі павінны выжываць 
ва ўмовах, у якія іх паставілі ка-
мунальныя службы і чыноўнікі. 
Кожны круціцца, як умее, але ў 
выніку пераплочваем мы — па-
купнікі і наведнікі. 

Нельга не заўважыць, наколькі 
цесна было ў «Падземцы» ўсёй 
той альтэрнатыўнай культуры, 
якую яна ўмудралася мясціць 
цягам пяці год на нейкіх 40 метрах 
квадратных. Меркавалася, што 
галерэйная дзейнасць — гэта тое, 
што прыцягвае да асартыменту 
крамы «Падземка» пакупнікоў, 
робіць ёй рэкламу. Інакш хто 
б купляць вопратку і сувеніры 
— няхай і эксклюзіўна-аўтарскія 
з такой шалёнай нацэнкай, хто бы 
стаў пераплачваць за кнігі і дыскі 
— няхай з элітарным змесцівам — 
утрая? Рэарганізацыя “Падземкі” 
можа стаць крокам наперад для 
асобнага праекту — арт-галерэі. 

Алесь ГІНЗБУРГ

18 красавіка ў свеце 
адзначаюць Міжнародны 
дзень аховы помнікаў і 
мясцінаў. Сёлета да шырокага 
адзначэння дадзенага свята 
далучыліся і ў Беларусі. 
У розных гарадах краіны 
прайшло больш за 30 
бясплатных экскурсій па 
незвычайных, а месцамі 
і наўпрост унікальных 
маршрутах.

Раз-пораз у СМІ можна пабачы-
ць абвесткі: актывісты аховы пом-
нікаў, гісторыкі ды краязнаўцы 
запрашаюць усіх ахвочых на тую ці 
іншую экскурсію па малавядомых 
маршрутах — бясплатна ці толькі 
за сабекошт арэнды аўтобусу. Але 
ніколі яшчэ валанцёрскі асарты-
мент не быў такім шырокім, а 
акцыі па прапагандзе «незвычай-
нага побач» — такімі масавымі. 
Да арганізацыі фэсту спрычыніўся 
шэраг тэматычных грамадскіх 
аб’яднанняў — Беларускі камітэт 
Міжнароднай рады па помніках і 
мясцінах, Беларускі фонд культу-
ры, моладзевае аб’яднанне «Гіс-
торыка», гісторыка-крязнаўчае 
таварыства «Этна», Беларуская 
асацыяцыя экскурсаводаў і гідаў-
перакладчыкаў. У Мінску экскурсіі 
прайшлі 18 і 19 красавіка. Няглед-
зячы на праваслаўны Вялікдзень, 
які традыцыйна спусташае бела-
рускія гарады на карысць вяско-
вых сваякоў, адбывалася ўсё пры 
«сціжме людзей незлічонай».

Ян Мяльніцкі ўспадчыніў пра-
фесію ад бацькі — Леаніда Мяль-

ніцкага, які таксама браў удзел у 
фэсце. Маючы прэстыжную аду-
кацыю (юрыст-міжнароднік), Ян 
ужо два гады зарабляе на жыццё 
працай экскурсавода. «Пра існа-
ванне свята Дзень аховы помнікаў 
я даведаўся ўсяго месяц таму, калі 
мне прапанавалі правесці некаль-
кі экскурсій, — расказвае ён. — Я з 
прыемнасцю пагадзіўся, хоць і не 
чакаў, якога-кольвек ажыятажу з 
боку публікі». Паводле яго словаў, 
канцэпцыяй было паказаць жыха-
рам гораду цікавосткі, паўз якія 
яны штодня праходзяць, занятыя 
будзённымі справамі, расказаць 
гісторыю мясцінаў, у якіх жывуць 
і працуюць. 

Не сакрэт, што большая частка 
мінчукоў — перасяленцы з бела-
рускай правінцыі і нават з па-за 
межаў Беларусі, няхай і ў другім 
пакаленні. Няпраўда, што гэтым 
людзям нецікава гісторыя зямлі, 
дзе яны жывуць. Проста не асаб-
ліва ёсць дзе даведацца. Апроч 
больш-менш класічных, хоць і 
больш падрабязных, чым гэта 
прапануюць нашы турыстычныя 

бюро, цэнтральных маршрутаў 
— «Вуліца Карла Маркса», «Траец-
кая гара», «Ракаўскае прадмесце», 
былі прапанаваныя і маргіналь-
ныя, нават экзатычныя варыянты 
— «Татарская слабада», «Сядзіба 
Ваньковічаў у Сцяпянцы; леціш-
ча Цанавы», «Трактарны завод», 
«Грушаўка» і — «Трасцянец». 

«Мяне запыталіся, ці не хачу я 
правесці экскурсію ў сваім раёне, 
груба кажучы, для сваіх суседзяў, 
паведамляе Ян. — Я жыву ў чвэрці 
гадзіны ад Лошыцкага парку, і 
таму прапанаваў у якасці аднаго з 
маршрутаў яго. На гэту экскурсію 
па Лошыцы прыйшла цэлая ветэ-
ранская арганізацыя нашага раё-
ну, у рамках культпаходу, аргані-
заванага іх старшынёй. Таксама 
было шмат людзей з іншых раёнаў 
гораду, у асноўным моладзь». (Не 
дзіва, што гэты маршрут прывабіў 
шмат цікаўных: горад усхвалява-
ны сумнеўнай «рэканструкцыяй» 
сядзібы, якая толькі што распача-
лася). «Працаваць — расказваць, 
адказваць на змястоўныя пытанні 
слухачоў было займальна. Гэта не 

як заўсёды — калі на экскурсію 
сілком заганяюць школьнікаў ці 
супрацоўнікаў нейкага прадпры-
емства. Людзі сапраўды хацелі 
даведацца штосьці новае».

Сапраўднай зоркай фэсту, па 
ўражаннях турыстаў, што адгук-
нуліся на абвесткі, стаў Аляксей 
Фралоў. Аўтар захапляльных экс-
курсій па Беларусі — толькі адна з 
яго іпастасяў. Аляксей Фралоў вя-
домы як класічны музыка і пастар 
рэфарматарскай царквы, з чым і 
былі звязаныя яго тэматычныя 
шпацыры па горадзе — «Мінск 
Музычны» і «Мінск Хрысціянс-
кі». Па словах відавочцаў, шлейф 
турыстаў, якія сабраліся «на Фра-
лова», і сапраўды нагадваў ці то 
натоўп фанатаў опернага тэнара, 
ці то збор вернікаў. 

Ідучы па горадзе і расказваю-
чы, Аляксей адно множыў сваю 
паству: «Мы вельмі здзіўляліся, 
чаму наш «мітынг» не спыняе 
міліцыя», — жартуе спадары-
ня Ганна, інжынер. Суботу, 18 
красавіка, гэтая кабета правяла 
на экскурсіях. З 10 ранку да 7-й 
вечара яна наведала іх тры. «Мае 
паводзіны выклікалі абурэнне 
сяброў і знаёмых, — расказа-
ла захопленая экскурсантка. 
— Маўляў, даведалася пра такое 
унікальнае мерапрыемства і не 
паведаміла нікому». Цяпер я па-
пулярызую сярод цікаўных сайт 
http://spadczyna.org/, дзе і паба-

чыла абвестку і графік экскурсій. 
Што прывабіла? Жаданне лепей 
ведаць свой горад! І яшчэ і мне, і 
дзвюм пажылым, але вельмі ак-
тыўным спадарыням, з якімі мы 
пазнаёміліся падчас экскурсій, 
было неперадавальна прыемна 
чуць літаратурную беларускую 
мову з вуснаў экскурсаводаў. Род-
ная мова магла б увогуле стаць 
добрым тонам нашых гідаў. У ас-
татнім, не ўсе маршруты падаліся 
мне змястоўнымі: маладыя гіды 
хутчэй палалі імпэтам, чым неслі 
інфармацыю. Але нягледзячы на 
гэта, было пазнавальна!»

Такім і быў вынік Фэсту бе-
ларускіх экскурсаводаў. Нічога, 
апроч удзячнасці — і жадання 
новых падобных акцый. «Цяжка 
быць гісторыкам, — пісала пасля 
ў інтэрнэце студэнтка гістфа-
ку, — адну палову ўжо ведаеш, 
другую палову проста не чуеш, 
таму што выхаванне не дазваляе 
прапіхвацца ўперад праз вялікае 
кола натоўпу. Але ўсё роўна спа-
дабалася!» «Наступная акцыя 
такога маштабу плануецца праз 
год, — кажа адзін з каардына-
тараў праекту Цімох Акудовіч. 
— Падчас экскурсій мы паба-
чылі, што зацікаўленых у такім 
праекце ў Мінску вельмі шмат. 
Мы збіралі каардынаты людзей. 
Плануем раз на месяц ладзіць ра-
завыя экскурсіі ў розных раёнах 
нашага гораду». 

Ян Мяльніцкі праводзіць экскурсію па вуліцы Карла Маркса

Леанід Мяльніцкі і яго экскурсанты на беразе Свіслачы



24 красавіка 2009 г. � № 15 (143) � 23«Новы Час»

23 КУЛЬТУРА

ВЯСЁЛКАВЫЯ ІДУЦЬ

ЗНОЎ КЛІЧА БЕЛАРУСКАЯ ДУДА
� З НАГОДЫ�ФЭСТ

Анатоль МЯЛЬГУЙ

Вясна гукае не толькі аратых 
у поле, маладзёнаў на 
гульбішча, але і аматараў 
грання на беларускай 
дудзе, якая апошнім часам 
робіцца самым сапраўднымі 
музычным сімвалам 
адроджанай энтузіястамі 
старажытнай культуры 
мінулага. 

І кліча вясна айчынных дуда-
роў, выканаўцаў з іншых краін на 
унікальны «Дударскі фэст–2009», 
якія стаў сапраўднай візітоўкай 
айчыннага фестывальнага руху. 
Бо праводзіцца гэты фэст ужо 
традыцыйна некалькі гадоў за-
пар, і адбываецца ён не толькі ў 
канцэртных залах, але і на бела-
рускіх прасторах: у полі, лесе, на 
прыродзе…

Вось і зараз «Дударскі фэст» 
мае адбыцца 24, 27 і 28 красавіка. 
Гэта будуць традыцыйныя кан-
цэртныя праграмы, што праходзя-
ць у музычным клубе «Рэактар». 
Іх удзельнікамі стануць такія вя-
домыя дударскія гурты і капэлы, 
як «Стары Ольса», «Testamentum 
terrae», «Расалія», «Гістрыён», 
«ESPRIT», «Келіх кола», «Ceilidh 
Ceol», госці з Польшчы гурт 
«Kapela ziele», вядомыя айчын-
ныя салісты Тодар Кашкурэвіч, 

Дзяніс Сухі і гурт «Дзевясіл» ды 
іншыя выканаўцы і майстры.

Як падкрэслівалі арганізатары 
фэсту — прадстаўнікі кампаніі 
«Будзьма», лейбла БМАgroup, а 
таксама прадзюсер фестывалю, 
кіраўнік гурта «Стары Ольса» 

Зміцер Сасноўскі, — «Дударскі 
фэст–2009» будзе прысвечаны не 
толькі пошукам адказу на пы-
танне: «Што такое нацыянальная 
школа грання на дудзе?», але дэ-
манстрацыі таго, якія магчымасці 
ў дуды ў сучасным музычных су-

гуччы. Маецца на ўвазе той факт, 
што ў рамках «Дударскага фэста» 
мае быць прэзентаваны цікавы 
беларускі дыск медыевальнага 
метал-гурта і Мінска «Litvintroll» 
«Rock-&-troll». Альбом складаец-
ца з 10 кампазіцый, якія прынеслі 

гурту заслужаную вядомасць: 
рок-версія песень «Пахне чабор», 
«Купалінка», фолк-кампазіцыя 
«Дуброва», інструментальныя 
творы. Агульную ўвагу слухачоў 
выклічуць і такія кампазіцыі, як 
знакамітая шведская балада, што 
загучала ў выкананні «Litvintroll» 
па-беларуску, — «Herr Mannelig», 
альбо фолк-кавер на вядомую 
кампазіцыю класікаў «метал-му-
зыкі» «JUDAS PRIEST». Праўда, 
названая вышэй кампазіцыя ўсё 
ж гучыць на мове арыгінала…

Традыцыйная частка «Дуда-
раскага фэста–2009» пройдзе на 
хутары вядомага беларускага 
майстра, даследчыка і выканаўцы 
Алеся Лася ў Валожынскім раёне. 
27 красавіка спадар Алесь прыме 
на сваёй дзялянцы ўдзельнікаў на-
вуковай канферэнцыі «Захаванне 
дударскай традыцыі на Беларусі і 
ў Балтыйскім рэгіёне Еўропы».

28 красавіка, у заключны дзень 
фэсту, адбудзецца вялікі канцэрт 
дударскай музыкі на адкрытым 
паветры — у музейным комплек-
се «Дудуткі». Гэтая падзея будзе 
праходзіць з 13.00 да 18.00 пры 
ўдзеле гуртоў старажытнай музы-
кі «Стары Ольса», «Testamentum 
terrae», «Гальярда», «Крэва», 
Тодара Кашкурэвіча, Дзяніса Су-
хога, гасцей з Даніі Рунэ «GNY». 
Аматараў чакаюць таксама стра-
вы старажытнай кухні, трады-
цыйныя напоі, знаёмства з ра-
мёствамі, магчымасць набыць 
сувеніры і цудоўная атмасфера 
сярэднявечча!

«Litvintroll»

Алесь ГІНЗБУРГ

Чарговы ўсплёск 
заклапочанасці ў беларускім 
сеціве: з 17 красавіка па 17 
мая ў Беларусі абвешчаны 
другі па ліку месячнік супраць 
гамафобіі. Арганізатарамі 
кампаніі выступілі дзве 
вядучыя ЛГБТ-ініцыятывы 
(ініцыятывы, што дбаюць 
аб праблемах лесбіянак, 
гомасексуалаў, бісексуалаў 
і трансвестытаў) краіны: 
праваабарончы праект 
«ГейБеларусь» і Беларуская 
ініцыятыва за сексуальнае і 
гендэрнае раўнапраўе, пры 
падтрымцы парталу Gay.by, 
Беларускага Хельсінкскага 
камітэта, Беларускай Партыі 
«Зялёныя», Маладых сацыял-
дэмакратаў — Маладой 
Грамады, РМГА «Встреча». 

Арганізатары ганарацца тым, 
што, у параўнанні з 2008 годам, 
запланаваныя мерапрыемствы 
маюць большы маштаб і закра-
наюць рэгіёны рэспублікі. 

Інфармацыю для роздуму 
дае ўжо сам лагатып акцыі 

— ружовая выява Беларусі з 
чорным клічнікам пасярэдзіне. 
Глядзіш і раптам здагадваешся 
— традыцыйны «дубовы лісток» 
нашай радзімы інтэрпрэтаваны 
ЛГБТ-актывістамі як ружовы 
трохкутнік — менавіта такой 
лычкай у нацысцкіх канцлаге-
рах пазначалі вязняў нетрады-
цыйнай арыентацыі. 

П а с л я  д р у г о й  с у с в е т н а й 
вайны гэты знак стаў сімва-
лам дыскрымінацыі геяў у 
грамадстве і барацьбы супра-
ць яе. Менавіта асветніцкія 
і адукацыйныя мэты мае іні-
цыятыва, пра якую гаворка. А 
гэта значыць, шоу пераапра-
нутых у жаночую вопратку 
таварышаў больш не ў модзе. 
На павестцы дня ў беларускіх 
геяў — барацьба з негатыўным 
стэрэатыпам сексуальных мен-
шасцяў, глыбока ўкаранёным у 
беларускім грамадстве, заклік 
да талерантнасці. Нездарма 

адной з акцыяў станецца 
мемарыяльна-сімвалічнае 
ўскладанне кветак на месцы 
канцлагера смерці «Трасця-
нец» пад Мінскам. 

Беларускамоўнасць лідэра 
ініцыятывы Сяргея Атрошчан-
кі надзвычай пужае настроеную 
супраць геяў кансерватыўна-
хрысціянскую частку беларус-
кага грамадства — асноўных 
апанентаў правядзення якіх-
кольвек акцый такога кшталту. 
Яшчэ б — у іх шчыльныя рады 
зацясаўся не проста ліберал-
«вычварэнец»! Але, нягледзячы 
на моўную пазіцыю, ніяк не 
выпадае назваць Атрошчанку 
новым Эдзікам Тарлецкім. 
Калі ў дзейнасці легендарнага 
шоумена, правакатара, выдаў-
ца часопісаў «Форум-Лямбда» 
і «Taboo» прасочваліся выраз-
ныя эстэтычна-культурніцкія 
намеры,  Атрошчанка і  яго 
паплечнікі значна больш сацы-
яльна заангажаваныя. 

Нездарма ў раскладзе ме-
рапрыемстваў, запланаваных 
н а  а н т ы г а м а ф о б н ы  м е с я ц , 
— «круглыя сталы» па асноў-
ных праблемах беларускіх 
гей- і лесбі-супольнасці, паказ 
дакументальных фільмаў, са-
цыяльныя акцыі… Так, 13 мая 
ў Гомелі запланаваная акцыя 
«Вясёлкавая паштоўка». Ак-
тывісты збяруцца, каб падпі-
саць рознакаляровыя пасланні 

мясцовым чыноўнікам, бізне-
соўцам і іншым уплывовым 
асобам. 

Не менш цікавай 
можа быць літара-
т у р н а - м а с т а ц к а я 
майстэрня «Rainbow 
House», анансаваная 
7 мая ў мінскім клубе 
«6-А». Абяцаюць паказа-
ць творчасць беларускіх 
літаратараў і музыкаў і 
мастакоў, прысвечаную 
ЛГБТ-праблематыцы. Пры-
намсі, у крытыкаў і мастац-
твазнаўцаў з’явіцца шанец 
даведацца, ці існуе з нашай 
краіне гей-культура як фе-
номен.

Скончыць Месяц супра-
ць гамафобіі беларускія 
ЛГБТ-актывісты плануюць 
у Дзень супраць гамафобіі 
— 17 мая ў Маскве ўдзелам у 
«Славянскім гей-прайдзе».

«БЕЛАРУСКІ КАНГРЭСАВЫ КАМІТЭТ АМЕРЫКІ (БККА)» 

БУДЗЬМА БЕЛАРУСАМІ!
Вольга ХВОІН

Ужо паўгода на афішах розных 
культурных мерапрыемстваў 
і акцый беларусы могуць 
бачыць яркі чырвона-
белы лагатып з заклікам 
«Будзьма!». Асацыюецца 
ён чамусьці з застольным 
аптымістычна бадзёрым 
тостам, але гэта не змяншае 
вартасці кампаніі, якая ўласна 
і называецца «Будзьма 
беларусамі!».

Канцэрты, выставы, сустрэчы 
з пісьменнікамі ладзіліся і да 
таго, як паўстала агульнанацы-
янальная культурніцкая кам-
панія «Будзьма беларусамі!». 
Аб’яднаўшы іх пад адным брэн-
дам (прынамсі да звання на-
цыянальнага брэнда ўсё ідзе), 
стваральнікі кампаніі спрабуюць 
укласці ў культурніцкія акцыі 
дадатковы сэнс. Што за ён, тлума-
чыцца ў ідэі самой кампаніі, якую 
арганізатары публічна абвясцілі 
шэсць месяцаў таму: «У сучас-
ным зменлівым свеце найбольш 
цэняцца самабытнасць, пачуццё 
годнасці і яснае бачанне перспек-
тывы. Беларусы вартыя быць пас-
пяховым народам. Поспех магчы-
мы толькі ў адзінстве. Аб’яднаць 
беларусаў можна на глебе павагі 
да сябе, сваёй краіны, яе гісторыі, 
культуры і мовы. Беларус — гэта 

кожны грамадзянін Беларусі, 
незалежна ад нацыянальнага 
паходжання. Веданне культуры, 
гісторыі і мовы сваёй краіны 
дае чалавеку адметнасць сярод 
іншых народаў. Будзьма бела-
русамі — гэта нас аб’ядноўвае і 
робіць унікальнымі!»

З прыгожай ідэі выцякаюць не 
менш прыгожыя і высакародныя 
мэты: «Абудзіць у жыхароў Бела-
русі інтарэс да культуры сваёй 
краіны. Заахвоціць беларусаў да 
ўсведамлення беларускай культу-
ры як уласнай каштоўнасці. Мы 
хочам, каб жыхары нашай краіны 
прамаўлялі слова «беларус» з 
годнасцю. Мы хочам аб’яднаць 
беларусаў». Першапачаткова 
кампанія была накіраваная не 
на тых, хто ўжо пачуваецца бела-
русам, а на тых, хто пакуль яшчэ 
не асацыюе сябе з імі. Каарды-
натары «Будзьма» лічаць, што 
нават за гэты невялікі адрэзак 
часу змаглі нечага дасягнуць у 
сваіх мэтах. Кампанія адкрытая, 
гатовая падтрымаць розныя іні-
цыятывы, у тым ліку і з рэгіёнаў, 
якія ладзяць праекты ў рамках 
беларускай культуры і гісторыі. 
Не абмежаваная яна і ў часе. 

Адна з каардынатараў Але-
на Макоўская лічыць, што без 
агульнай кампаніі «Будзьма 
беларусамі!» такой колькасці ме-
рапрыемстваў за шэсць месяцаў 
не адбылося б. «Яна дае адзіную 
платформу і ідэю. З часам імпрэ-
зы кампаніі становяцца пазна-
вальныя, і людзі ведаюць, што 
калі ў горад, напрыклад, прыехаў 

канцэрт пад эгідай «Будзьма», то 
мерапрыемства будзе якасным 
і беларускім. Мы не парасонка-
вая арганізацыя і нічога сабе не 
прысвойваем», — адзначае спа-
дарыня Макоўская.

 За паўгода было праведзе-
на больш 450 мерапрыемстваў, 
прычым не толькі ў Мінску, 
абласных гарадах і райцэнтрах, 
а нават у вёсках. Намеснік стар-
шыні Саюза беларускіх пісьмен-
нікаў Эдуард Акулін заўважыў: 
«Некалі нас пазбавілі памяшкан-
ня. Цяпер, дзякуючы кампаніі 
«Будзьма беларусамі!» домам 
для пісьменнікаў стала ўся Бела-
русь. За паўгода мы выступілі ў 
50 гарадах краіны. У некаторыя 
гарады нас запрашалі неаднара-
зова і запрашаюць дагэтуль. Нас 

пускаюць нават туды, куды раней 
нават на парог не пускалі, — на-
прыклад, у залі універсітэтаў і 
навучальных устаноў», — раска-
заў пісьменнік. 

Некаторыя бачаць у ідэі кам-
паніі нават шлях да еўрапейс-
касці, як, напрыклад, кіраўнік 
Таварыства беларускай мовы імя 
Францыска Скарыны Алег Трусаў. 
«Я спадзяюся, што кампанія пас-
прыяла таму, што Еўропа глядзіць 
на Беларусь і думае пра яе», — ска-
заў спадар Трусаў, і адзначыў важ-
насць таго, што ў ёй удзельнічае ў 
асноўным моладзь. 

Каардынатар кампаніі Ніна 
Шыдлоўская паведаміла, што на-
далей найперш будуць развівац-
ца накірункі, якія карыстаюцца 
найбольшым попытам: канцэрты, 

У серыі «Бібліятэка 
Бацькаўшчыны» 
міжнароднага грамадскага 
аб’яднання «Згуртаванне 
беларусаў свету 
«Бацькаўшчына» выйшла 
кніга гісторыка Алега 
Гардзіенкі «Беларускі 
кангрэсавы камітэт Амерыкі 
(БККА)». 

У 428-старонкавым ілюстра-
ваным навукова-папулярным 
выданні распавядаецца пра адну 
з найбуйнейшых беларускіх гра-
мадска-палітычных арганізацый 
у ЗША — Беларускі кангрэсавы ка-
мітэт Амерыкі, які дзейнічае з 1951 
года па сённяшні дзень. Аўтар раз-
глядае гісторыю арганізацыі на 
фоне падзеяў жыцця беларускай 
эміграцыі, палітычнага і царкоў-
нага расколу, а таксама замежнай 
і ўнутранай палітыкі ЗША. 

Ва ўступе да манаграфіі гісторык 
Вітаўт Кіпель (ЗША) называе БККА 
«дзяржаўніцкай арганізацыяй», 
якая ад пачатку сваёй дзейнасці 
інфармавала ўрадавыя колы і шы-
рокае грамадства Амерыкі, прад-
стаўнікоў дзяржаў — сябраў ААН 
пра каланіяльны стан псеўданеза-
лежнай БССР, выкрывала генацыд-
ную і русіфікатарскую палітыку са-
вецкай улады ў Беларусі, пашырала 
ў вольным дэмакратычным свеце 
веды пра гістарычнае развіццё 
беларускай нацыі ў еўрапейскім 
кантэксце ды абгрунтоўвала, пад-
трымлівала імкненне беларускага 
народа да адраджэння беларускай 
дэмакратычнай дзяржавы. 

Паводле слоў Кіпеля, БККА ін-
фармаваў міжнародную грамад-
скасць пра вызвольнае змаганне 
беларускага народа, жаданне 
вырвацца з маскоўска-савецка-
расійскай імперыі ды адрадзіць 
незалежную Беларускую Народ-
ную Рэспубліку, абвешчаную 25 
сакавіка 1918 года. 

У прадмове да даследавання 
Гардзіенка зазначае, што БККА 

ператварыўся ў «сапраўды зна-
кавы феномен» эміграцыйнага 
жыцця. Паводле яго слоў, камітэт 
з самага пачатку імкнуўся высту-
паць ад імя ўсіх суайчыннікаў-
выгнанцаў, а таксама аб’яднаць 
усіх беларусаў у ЗША незалежна 
ад іх палітычных, рэлігійных і 
іншых поглядаў. 

На думку аўтара, выкарыстанне 
ўсяго комплексу друкаваных, рука-
пісных і вусных сведчанняў дазва-
ляе аднавіць гісторыю і сучаснасць 
БККА ва ўсёй неадназначнасці і 
разнастайнасці, адкрыць новую 
старонку ў вядомай грамадскасці 
гісторыі замежнай Беларусі.

Марат Гаравы, БелаПАН

літаратурныя сустрэчы, гіста-
рычныя лекцыі, выданне му-
зычных альбомаў і іх бясплатны 
распаўсюд, правядзенне конкур-
саў, падтрымка ініцыятыў, якія 
цікавыя сваёй дзейнасцю, але 
маюць патрэбу ў інфармацыйнай, 
арганізацыйная дапамозе. 

Паводле слоў Шыдлоўскай, 
«найбольшую аўдыторыю збі-
раюць літаратурныя сустрэчы 
і канцэрты». Бліжэйшым часам 
распачнецца кампанія «Усебе-
ларускі партрэт». Яе ідэйным 
натхняльнікам з’яўляецца мастак 
і паэт Міхал Анемпадыстаў. Сут-
насць гэтай акцыі: зрабіць фотаз-
дымкі наведвальнікаў канцэртаў 
разам з выступоўцам, стварыць 
своеасаблівы летапіс-партрэт 
сучаснага беларуса. Першым у 
спісе артыстаў з’яўляецца ўлюбё-
нец беларускамоўных жанчын 
усіх узростаў (ад дзяўчынак да 
«пані трошкі ў гадах») Зміцер 
Вайцюшкевіч.

Н а п а ч а т к у  і н і ц ы я т ы -
ву падтрымалі 11 грамадскіх 
аб’яднанняў. Цяпер сталымі 
партнёрамі з’яўляюцца 31 гра-
мадскае аб’яднанне, установа, 
арганізацыя. Многа партнёраў і 
сярод сродкаў масавай інфарма-
цыі. Гэта часопіс ARCHE, інфар-
мацыйна-аналітычны бюлетэнь 
«Дзедзіч» з Брэста, літаратурны 
часопіс «Дзеяслоў», медыякам-
панія Беларускай асацыяцыі 
журналістаў «Журналісты за 
гістарычную спадчыну», Радыё 
Рацыя ды іншыя. Арганізатары 
кампаніі паабяцалі, што «Буд-
зьма беларусамі!» будзе толькі 
набіраць абароты. 

Нехта заўважыў, што беларус-
касць — як застарэлае кола, якое 
цяжка раскруціць, але і пасля не 
спыніць. Хочацца верыць, што 
час уздыму беларушчыны не так 
і далёка.

Масава-палiтычная газета
Выдаецца з сакавiка 2002 г.

Галоўны  рэдактар Алена Анісім

Шэф-рэдактар Аляксей Кароль

Пасведчанне аб рэгістрацыі № 1798 ад 12 верасня 2008. 

ЗАСНАВАЛЬНІК: Мінская гарадская арганізацыя 
ГА ТБМ  імя Ф.Скарыны. Адрас: 220005, г. Мінск, 
вул. Румянцава, 13. Тэл.:  284–85–11.

ВЫДАВЕЦ: Прыватнае выдавецкае унітарнае прад-
прыемства «Час навінаў». 

Пасведчанне №64 ад 12.01.2007 г.  

АДРАС РЭДАКЦЫІ І ВЫДАЎЦА:  
220012, г. Мінск, зав. Інструментальны, 6-214. 
Тэл.: +375 29 651 21 12, +375 17 280 17 91. 
novychas@gmail.com; www.novychas.org

НАДРУКАВАНА ў друкарні УП «Плутас-Маркет».
Мінск, вул. Халмагорская, 59 А. 

Замова  № 
Падпісана да друку 24.04.2009. 8.00.
Наклад 5050 асобнікаў.  Кошт свабодны.

Рэдакцыя можа друкаваць артыкулы дзеля палемікі, не падзяляю-
чы пазіцыі аўтараў. 
Пры выкарыстанні матэрыялаў газеты спасылка на «Новы Час» 
абавязковая.
Рукапісы рэдакцыя  не вяртае і не рэцэнзуе мастацкія творы. 
Чытацкая пошта публікуецца паводле рэдакцыйных меркаванняў.


